Biac Yiang Hadroih
Bau Pato Adroi

Hiniq wa Bau Xém Da Sech:

Jah creo sech c6: “Blac Broq da Yiang
Hadroih”, taiq bau ta sech c6 anoi hnai: Yiang
Hadroih khoi truh enh Diac Plinh wa Biac Broq
da Chuaq Jéxu. Sech Biac Yiang Hadroih achih
'noh am ca bén loq Bau Lem da Chuaq Jéxu khoi
jah palet 30 hanam atiqg ca Chuaq Jéxu cachit wa
rih hlai. Sech c6 tiah ca moiq rawiang tane Sech
Bau Lem wa Sech Biac Yiang Hadroih.

Mangai Achih wa Hanam Achih:

Luca mangai achih sech c6. Sech c6 khoi jah
achih: Hanam 63 Atiq C.

Bau Anot:

'‘Nat wa brong 1:8 “Mahaq jo leq Yiang Hadroih
loh 6i ta pi, pi jah binh haluih cwilang itai, eh pi
jah anoi hlai biac Au ta phoq Jé-ru-sa-lem, jap
gung Judia, gung Sa-ma-ri, wa diq dong ta crong
taneh.”

1. Baiq ngai achih yi bac: Pétré wa Pauld.

2. Biac achih: Biac Broq da Yiang Hadroih.
Mangai anoi hnai loh lam bac noi ma neo.
Bac ngai lui Chuaq. Tagop Hadroih jah yi
bac ngai tagop. Can rih da mangai lui Chuaq.

3. Blac nan xa. I biac tagiq tagia tane mangai
Yothaiq wa mangai Hilap. Mangai lui Chuaq
khoi 'big padit padiang. Mangai anoi hnai

'biqg dui enh ngia ca craq hadrah Yothaiq wa
ROma. Glam biac nan xa ti mangai Hilap.
4. Tagop Hadroih jah hia bac noi ta'ne Jé-ru-
sa-lem truh Roma.
Rim 'Nat:
1. Pétrd wa jo baxem da Tagop Hadroih 06i ta
Gung Is-ra-én: (1:1—12:25)
A. Oi ta diq gung Judia, Ga-li-1é wa Sa-ma-ri:
(1:1—9:31) o o
B.iI‘ZIZ%TSI Phé-ni-xi, Kittim wa An-ti-6t: 9:32—
2. Paul6 wa Tagop Hadroih hia bac noi enh
An-ti-ot truh ROma: 13:1—28:31
A. Cwa gung Phiri-gi wa Ga-la-ti: 13:1—
15:35
B. Truh gung Ma-xé-doan: 15:36—21:16
C. Truh Roma: 21:17—28:31

Tho Goi ca Cwan Thé-6-phi-lu

1 Boc Thé-6-phi-lu 6i, 6i ti sech yang adroi, au
khoi achih diq ca biac Chuaq Jéxu khoi broq wa
khoi hnai wi enh jo baxém, 2 truh jo Haq toc
ta plinh, Haq ma canom ca Yiang Hadroih hnai
déh 'bai suq d6 Haq ma khoi raih. 3 Atiq ca biac
cachit jiq xa aih, 40 hi Haq loh mahno ca wi bac
yang, bac trong, doiq wi jah loq joq mang Haq
khoi rih hlai. Wi hnoq Haq wa capoch tuang ca
Haq biac Diac Boc Plinh.

Chuaq Rup Bau Am Yiang Hadroih
4]0 wi tagop, Haq tanap ca wi: “Pi apaq loh
enh gung ca Jé-ru-sa-lem, mahaq phai 0i ta aih
gom biac Baq khoi huaq, aih biac pi khoi tang
Au doi. 5Ma jah 'mang aih Jon khoi broq 'baptem

ca pl xam diac, mahaq uh dunh dang leq hom,
pi jah 'baptem xam Yiang Hadroih.”

6 Taig 'mang aih jo wi tagop ti Chuaq Jéxu, wi
boch Haq: “Chuaq 0i! I joq manaiqg c6 khoi truh
jo Ih broq hlai Diac Is-ra-én Uh?”

7 Chuaq Jéxu téo: “Pi uh nhet ca loq jo leq loq
'nhong leq taiq aih biac tiaq cwiang itai cla Baq
khoi pajaq. ® Mahaq jo leq Yiang Hadroih loh
0i ta pi, pi jah binh haluih cwiang itai, éh pi
jah anoi hlai biac Au ta phéq Jé-ru-sa-lem, jap
gung Judia, gung Sa-ma-ri, wa dig dong ta crong
taneh.”

Chuaq Jéxu Toc ta Plinh

9 Khoi ca Haq hnai bau aih, jo0 wi nang ngan,
i yuc lom Haq jah dih yoc Haq toc ta plinh, hi
khoi wi pi hnoq Haq hom.

1076 wi x0q 6i ngoi ta plinh ngan Haq toc, wop
jo aih i baiq ngai gu cald caxunh eo taboc mahno
loh doi ca wi: 11 “O 'bai mangai Ga-li-1é, gleq pi
ma ha'miang ngan yo6t ta plinh, broq cleq? Pi
hnoq Chuaq Jéxu c6 toc ta plinh 'mang leq, jo
Haq truh hlai crong taneh hadai 'mang aih.”

Wi Oi ta Hnem Lau Ha'nhéq

12 Atiq ca aih, wi loh enh wang Oliu hlai ta
Jé-ru-sa-lem. Wang aih hangai ca Jé-ru-sa-lem
moiq ké soq. 13Jo wi hlai Jé-ru-sa-lem, wi toc ta
hnem i aduq hanhéq. Ta aih i Pétro, Jon, Jaco,
Anré, Philip, Théma, 'Ba-thé-1é-mi, Mathéu, Jaco
(con Aphé), Simdn Xélot wa Juda (con Jaco).
14 Diq ca 'bai mangai aih pajum moiq manoh



Biac Yiang Hadroih 1:15 iv Biac Yiang Hadroih 1:24

waiq khan ti 'bai gu cadri, Mari miq Chuaq Jéxu
wa 'bai oh Hagq.

Mathia Jah Wi Raih Broq Suq Do

1576 aih, Pétr6 yong ta'ne mangai tagop i 120
ngai oh dag, doi: 16 “Oi pi oh daq au, bau ma
Yiang Hadroih am Pawit capoch adroi ta Sech
Hadroih biac Juda, mangai khoi ajén trong ca wi
rup Chuaq Jéxu, phaijah xit troi bau aih. 17 Adroi
ca aih Juda 0i ti nhen, khoi raih haq broq biac
troi nhen.”

18 JTuda yoc 'bac wi ma baha haq, broq tbiq
ngang du, éh wi rot moiq dung taneh. Haq tacro
hatap gau ta noi aih, padah cliac, cachit hloi.
19Diq ca mangai ta phdq Jé-ru-sa-lem loq ca biac
aih, éh wi hiniq ca dung taneh aih Hac-en-da-ma
(aih bung Taneh Mahem).

20 Ta sech Caléu Plinh khoi achih:

““Waq ca noi haq pi i ca cabé bawoch,
apaq doiq mangai leq rih 06i ta aih hom,’

‘Doiq 1 moig ngai 'noiq broq biac thai haq.’*
21 'Mang aih, ep raih moiq ngai khoi lah 06i ti
nhen jo Chuaq Jéxu ma rih 6i ti nhen, 22 enh
jo Jon broq 'baptem, truh jo Chuaq Jéxu toc ta
plinh, phaiimoiq ngai 0i ta 'bai mangai co pajum
ti nhén anoi hlai biac rih hlai da Chuaq Jéxu!”
23 W1 yoOc baiq ngai, J6sep 'Ba-sa-ba (wi creo
haq Juptu) wa Mathia, 24 hi khoi wi waiq khan
doi: “Waiq Chuag, Ih loq diq ca manoh mangai.
Xin Th am ca nhén loq wa baiq ngai c6, mangai

% 1:20 1:20 BCP 69:25. ¥ 1:20 1:20 BCP 109:8.

leq Th ma khoi raih, 25 doiq broq suq dé thai ca
Juda, aih mangai khoi cadac Chuaq, lam tiaq déh
manoh cla.” 26 Wi paih panaih troq ca Mathia.
Haq wia suq do6 pajum ti wi 11 ngai, suq do.

2

Yiang Hadroih Loh Truh

ITruh Leé Hi Padam Jat, dig ca mangai hoc tiaq
Chuaq tagop 0i moig noi. 2 Ta'ngac jo aih wi tang
atéh enh plinh tiah ca cayeo hloi déh, mut binh
ta hnem noi wi ma mang ha'ngui. 3 Hi khoi wi
hnoq unh tiah ca rapet talah tang toq jrap ti rim
ngai. 4 Dig ca wi jah binh haluih Yiang Hadroih
broq wi capoch bau crai tiaq déh Yiang Hadroih
ma am wi capoch.

> Jo aih 0i ta phoq Jé-ru-sa-lem i 'bai mangai
Yothaiq ma iu bau Boc Plinh, wi loh enh rim
Diac enh 'meq ca plinh. 6 Jo wi tang atéh
aih, mangai bac cadau truh. Mangai leq ji
hamaih ma jah 'mang aih rim ngai tang mangai
hoc tiaq capoch bau gung wi haq. 7 Wi diq
jag hamaih boch dabau: “Diq ca wi 'mat ma
uh xai mangai Ga-li-lé 'moh? 8 Gleq bén ma
jah tang wi tang ngai capoch diq bau gung
bén? 91 mangai Bathé, Médi, mangai Flam,
mangai 0i ta Mé-s6-bo-ta-mi, Judia, Cap-ba-déc,
Bontu, Asi, 10 Phi-ri-gi, Bam-phi-li, Aicap, gung
Libia haten ca Siren, mangai truh enh Roma,
11 xam mangai Yothaiq wa mangai neo tiaq daoq
Yothaiq, mangai Crétan wa mangai Arap, diq ca
nhén tang wi capoch bau nhén, anoi hlai biac



Biac Yiang Hadroih 2:12 Vi Biac Yiang Hadroih 2:20

can caiq da Boc Plinh ma khoi broq.” 12 Diq ca
wi hamaih boch dabau: “Biac c6 'mang leq?”

13 Mahaq i wi ma noiq capoch 1&, wi doi: “'Bai
'mat bu ca alac nho nhim!”

Bau Pétro Anoi Hnai
14 Mahaq Pétr6 yong pajum ti 'bai suqg do6 11
ngai, capoch bau déh, doi ca wi mangai bac: “Oi
oh daq 0i gung Judia wa diq ca mangai 0i ta phog
Jé-ru-sa-lem, halang don tamang au anoi hlai ca
pi biac c6 ma ro beq! 15 Wi c6 uh xai mangai
bu troi pl ma hém, ma jah 'mang aih manaiq
bu hachin jo daxroq. 16 Mahaq biac c6 tiaq bau
J6én, mangai capoch thai Boc Plinh khoi doi:
17 “Boc Plinh doi: Ta 'bai hi ma atiq luch,
Au jah uc 'noh Yiang Au 0i ti dig ca mangai;
con calod, con cadri jah capoch thai bau Boc Plinh,
'bai gu radam jah hnoq biac loh mahno ca
wi,
'bai mangai craq jah apd hnoq biac Boc
Plinh.
18'Bai hi aih éh,
Au jah uc 'moh Yiang Au 0i ti hapong 'yoh
Au,
gu cal6 gu cadri hadai, wi jah anoi hlai bau
thai Boc Plinh.
19 Au jah broq biac halac 6i ta plinh,
wa teo halac 0i crong taneh:
aih mahem, unh, wa cato nhoi,
20 mat mahi loh ca clam,
mat khé goh tiah ca mahem,
adroi ca hi can caiq wa hi 'ngah 'ngiang da
Boc Plinh.

21 Hi aih mangai leq waiq khan candom hiniq
Chuagq,
mangai aih jah dech.’#

22 “0 mangai Is-ra-én, tamang bau cd beq:
Chuaq Jéxu Mangai Na-xa-ret, aih Mangai Boc
Plinh khoi yoc Haq doiq broq biac cwiang itai,
Biac halac haluai wa teo halac 6i ta'ne pi waq ca
pi log, doiq anoi hlai ca 'bai mangai 0i ta pi tiah
ca pi ma khoi loq. 23 Haq ma khoi 'biq jao ca pi
tiaq Boc Plinh khoi pajaq wa loq adroi, p1 khoi
jéh cadac Haq, thé mangai du khoi tiang dinh
Haq ta long pagat. 24 Mahaq Boc Plinh broq Haq
rih hlai doih Haq loh khoi enh noi nan xa wa can
cachit, ma jah 'mang aih can cachit uh jah rup
padrang Chuaq Jéxu. 25 Taiq Pawit khoi doi biac
Haq:

“*Au hnoq Chuaq enh ngia ca au dahi damang,
ma jah 'mang aih taiq Haq 0i ta ti pah 'ma
au,
au uh hiaq loq yuq cre.
26 Taiq 'mang aih, manoh au bui lem, rapet au
caléu,
chac hamac au hadai jah padai noi catem.
27 Chuaq uh cadac mahua yiang au 0i ta Noi

Cachit,
Haq hadai uh am déh chac Hapong Hadroih

Haq hnhung.
28 Chuaq khoi patd ca au loq trong can rih,
wa am ca au binh haluih manoh lem bui enh
ngia ca Haq.'®
29 “Oh daq 6i, au doi ca pi bau joq mang, Pawit
boc ben khoi cachit, khoi catuh haq, ralung

% 2:21 2:21J6én 2:28-30. ¥ 2:28 2:28 BCP 16:8-11.

hanang haq 6i ti bén manaiq. 30 Taiq haq mangai
capoch thai Boc Plinh wa loq Boc Plinh khoi
rup bau pachac nho xinoi haq, Boc Plinh 'noh
loh moiq Ngai, aih Mangai Crich jah broq Bua.
31 Pawit loq adroi biac Chuaq Jéxu Crich rih
hlai, haq doi: Mahua Yiang Haq uh 6i hloi Noi
Cachit, chac hamac Haq uh hnhung. 32 Boc Plinh
khoi broq Chuaq Jéxu c6 rih hlai, dig ca nhén
khoi hnoq. 33 Boc Plinh khoi broq Haq ha'ngui
ti pah 'ma Boc Plinh, wa khoi am ca Haq Yiang
Hadroih, 'mang ca Baq khoi huaq, ma jah 'mang
aih biac pi hnoq, pi tang, aih Yiang Hadroih uc
'noh 6i ti nhén. 34 Ma jah 'mang aih uh xai Bua
bawit ma khoi tdc ta plinh, mahaq cla haq raq
doi:
“‘Chuaq doi ca Chuaq au,

ha'ngui 6i pah 'ma Au beq,
35 gom Au broq wi ma git ca Ih wia long thot

i enh 'neq ca jénh Th.’»

36 “'Mang aih, thé dig ca pi mangai Is-ra-én
phai log, Chuaq Jéxu c6 ma pi ma khoi tiang dinh
ta long pagat, Boc Plinh khoi pajaq Haq broq
Chuaq wa broq Crich.”

37J0 wi tang bau c6 wi jiq ta manoh diq jaq.
Wi boch Pétrd wa suqg dé ma 'noiq: “Oi oh dag,
nhén phai broq cleq?”

38 Pétr6 doi: “Thé pi rim ngai cadac deh
manoh broq tbéigq, wih wia ma lem, chiuq
'‘baptem, canom hiniq Chuaq Jéxu Crich doiq Haq
jah baxong toiq ca pi, khoi €h pi jah nhan yoc
Yiang Hadroih. 39 Ma jah 'mang aih Boc Plinh

% 2:35 2:35 BCP 110:1.

khoi huaq am Yiang Hadroih ca pi, ca con caiq
pl, xam diq ca mangai hangai, aih 'bai mangai
Chuaq Boc Plinh ma creo thé truh ti Haq.”

40 Pétr6 hadai hnai bac na ma 'noiq hom, doi:
“Pi phai doih dadeh claih enh xinoi manhai trai
c6!” 41 'Mang aih, 'bai mangai ma tamang wa
lui tiaq bau Pétrd, rim ngai chiug 'baptem; hi
aih khoi tam 3.000 ngai tiaq Chuaq.

Mangai lui Chuaq Moiq Manoh

42’ Wi tagop pajum, Xxam manoh panim tamang
bau hnai da wi suq do, caq 'benh hadroih hmang
hlai biac cachit da Chuaq Jéxu wa waiq khan
pajum. 43 Rim ngai yuq cre hamaih ta manoh,
ma jah 'mang aih wi suq dé broq bac biac halac,
44 Diq ca 'bai mangai lui Chuaq pajum moiq ti
dabau, yoc cung hang doiq pajum. 4> Wi tech
deh cung hang axong ca mangai leq ma nhet ca
waq. 46 Rim hi, wi tagop ta Hnem Cuh Waiq,
khoi eéh enh hnem c6 truh hnem tau wi pajum
ti dabau broq lé caq 'benh hadroih doiq hmang
biac cachit da Chuaq Jéxu, wa caq pua pajum.
Wi haq diq jaq jog mang lem bui ti dabau,
47 mane pobi Boc Plinh wa jah lem manoh rim
ngai. Rim hi Chuaq am tam ca wl mangai jah
déch.

3

Mangai Pen Jah Bréh
1'Wop piq jo chiu, Pétré wa Jon tdoc waiq khan
ta Hnem Cuh Waiq. 2 Jang 'mang ngo da Hnem
Cuh Waiq wi creo Ngo Lem Linh, i moiq ngai,
mangai pen enh jo haq clih enh cliac deh miq. Hi

leq haq x6g canom ca wi poq haq truh ti ngo aih
doiq xin 'bac 'bai mangai lam mut ta Hnem Cuh
Waiq. 3]0 haq hnoq Pétrd wa Jon padon cadiang
mut ta Hnem Cuh Waiq haq xin 'bac wa. 4 Pétro
wa Jon ngan jang ta mat haq, rai doi: “Ngan jang
ta ma c6 beq!” 5 Mangai pen ngoi ngan wa, xoh
deh wa haq am ca haq 'bac.

6 Pétrd doi: “Wang wa 'bac au uh i, mahaq
biac au ma i, au am ca ih: Canom hiniq Chuaq
Jéxu Crich Mangai Na-xa-ret, thé 1h cadiang lam
beq!” 7 Pétrd rup ti pah 'ma mangai pen, dech
haq yong. Tajoi 'moi capiang jéenh wa caxenh
mat ca haq loh ca tadéh. 8 Haq padinh yong,
cadiang lam ti wa mut ta Hnem Cuh Waiq, rai
lam rai apléh, rai mane p6i Boc Plinh. 9 Diq ca
mangai jan hnoq haq rai cadiang lam rai mané
apoi Boc Plinh. 10 Wi canao ca haq, aih mangai
pen ma loq ha'ngui jang Ngo Lem Linh da Hnem
Cuh Waiq doiq axin caq. Wi diqg jag hamaih jo
wi hnoq biac halac ma khoi broq ca hag.

11 70 mangai aih 6i rup ti Pétr6 wa Jon, diq
ca mangai jan hamaih cadau truh ti wi haq 0i
ti hawai hnem wi creo Hawai Sa-16-mo6n. 12 Jo
Pétrd hnoq wi truh, haq doi: “O mangai Is-ra-én,
gleq pl ma hamaih déh ca biac c6? Gleq pi ma
ngan ma, tiah ca ma khoi canom nho deh cwiang
itai wa manoh lem linh da ma broq mangai co
jah lam 'moh? 13 Boc Plinh da Ap-ra-ham, Isac,
Jacdp, Boc Plinh da boc yaq bén, khoi broq ngah
'ngai Hapong Haq, aih Chuaq Jéxu, pi ma khoi
rup 'rang Haq enh ngia ca Philat, mangai ma enh
ca'naih Haq. ¢ Mahaq pi khoi cadac Mangai Lem

Hadroih wa Ta-atoq. Pi xin Philat canmaih am ca
plmangai maitdiq jéh dac mangai. 15 Pikhoi jéh
dac Chuaq Can Rih, Haq ma Boc Plinh khoi broq
rih hlai enh noi cachit. Nhen mangai hnoq anoi
hlai biac aih. 16 Taiq i manoh Iui hiniqg Chuaq
Jéxu, mangai pen pi ma canao loq wa hnoq, khoi
jah bréh lem diq dong. Nho canom hiniq Chuaq
Jéxu wa manoh lui 6i ta Haq, khoi broq am ca
mangai pen jah bréh, enh ngia diq dong ca pi.

17 “Mahaq oh daq 6i, au loq pi wa mangai weq
cwiang enh mhéq ca pi khoi jéh cadac Chuaq
Jéxu taiq pi uh 'ni Haq Cabd. 18 Mahaq Boc Plinh
khoi yOc biac aih doiq broq xit bau Haq 0i ti bau
mangai capoch thai Boc Plinh, doi: Chuaq Crich
da Haq phai chiuq nan xa. 19 'Mang aih, pi phai
cadac deh manoh broq téig, lam tiaq Boc Plinh
doiq Haq jah broq hreo tbéiqg 16i pi, wa 'nhong
ma neo noiixo6q ramot enh Chuaq jah loh ta pi,
20 khoi eh Boc Plinh thé Chuaq Jéxu Crich truh ti
pi, aih Mangai ma Boc Plinh khoi raih enh adroi.
21 Chuaq Jéxu phai 6i ta plinh truh jo Boc Plinh
broq neo rim biac, 'mang ca Boc Plinh doi 0i ti
hacung bau mangai capoch thai Boc Plinh enh
calah adroi. 22 Ma jah 'mang aih Mbise khoi doi:
‘Chuaq, Haq Boc Plinh pi, jah am ca pi moiq Ngai,
Mangai capoch thai Boc Plinh troi au. Pi phai
tamang tiaq rim bau Haq hnai. 23 Mangai leq uh
tamang bau Haq, éh mangai aih 'biq cadac loh
khoi enh con jan da Boc Plinh.’#

24 “Toqg, diq dong ca 'bai mangai capoch thai
Boc Plinh, enh Sa-mu-én wa dig ca wi ma atiq

% 3:23 3:23 RAH 18:15,18,19.

ca haq, jo wi haq capoch bau thai Boc Plinh,
dig anoi truh biac hi c6. 25 Pi xinoi 'bai mangai
capoch thai Boc Plinh wa bau wéh jao ma Boc
Plinh khoi broq ca boc yaq ben. Haq doi ca Ap-
ra-ham: ‘Nho ca xinoi ih, diqg dong ca mangai 0i
crong taneh jah x6q ramot.’# 26 Jo Boc Plinh khoi
pa'nang deh Hapdong Haq yong, Haq khoi thé
Hapong aih truh ti pi adroi doig am x6q ramot
ca pi, broq pi cadac trong du da pi.”

4

Pétr6 wa Jon 'Biq Rup

170 Pétrd wa Jon capoch tuang ca wi mangai
jan, 1 'bai pajau, cwan ma broq gau mangai rap
ma weq Hnem Cuh Waiq wa 'bai mangai Sa-
du-sé thia truh. 2 Wi noih ca wa taiq wa hnai
mangai jan loq ca Chuaq Jéxu cachit wa khoi
rih hlai, 'mang aih jah i biac rih hlai ca mangai
cachit. 3 Wi rup cléh wa ta hnem tu truh hloi
hi atiq, ma jah 'mang aih joO wi ma rup wa, khoi
xeq. 4 'Nhac ca 'mang aih, i bac ngai khoi jah
tang hnai bau Chuaq eh wi lui. S6q wi mangai
cald 1ui uac aiq khoi jah 5.000 ngai.

5 Hi atiq ca hi aih, 'bai mangai weéq cwiang, 'bai
craq broq gau, 'bai thai ranenh, ¢ pajum ca pajau
ha'nhéq Anne, Caiphe, Jon, A-lec-xan-do wa diq
ca oh daq pajau ha'nheq, tagop ca dabau 0i ta
Jé-ru-sa-lem. 7 Wi 'rang wa haq thé yong enh
ngia ca wi, hi boch: “Chop nho cwiang itai leq
wa nho hiniq cabd ma broq biac c6?”

% 3:25 3:25 BB 22:18; 26:4.

8 Wop jo aih Pétré jah binh haluih Yiang
Hadroih, haq téo hlai wi: “Pi cwan weq con jan
wa pi craq broq gau 6i, 9 tang hi c6 pi hadrah ma
taig nen ma khoi broq lem ca moiq ngai mangai
pen, pi ma jah boch ma broq 'mang leq mangai
aih ma jah bréh, 10 eéh diqg ca pi wa mangai Is-
ra-én phai loq, nho canom ca hiniq Chuaq Jéxu
Crich Mangai Na-xa-ret, pl ma tiang dinh Haq ta
long pagat, mahaq Boc Plinh broq Haq rih hlai,
nho hiniq Haq mangai c6 jah bréh wa 'nang yong
enh ngia pi.

11 “‘Chuaq Jéxu raq Cato Hmu pi mangai thoq
ma broq hnem khoi khin dac.
Hmu aih rag Hmu wia broq gau mum
. hnem.’#

12 Uh i biac dech claih ti cabé ma 'noiq, ma jah
'mang aih enh 'nmeq ca plinh uh i ca hiniq ma
'noiq khoi am ca con mangai doiq ben jah nho
hiniq aih waq ca jah déch claih.”

1370 wi hnoq Pétré wa Jon i manoh tanuq, €h
wi ji loqg wa aih mangai hoc 'biaq, wi hamaih,
mahaq wi loq wa haq khoi lah 6i ti Chuaq Jéxu.
14 Wi pi jah padreo hlai bau leq, taiq wi hnoq
mangai pen khoi bréh yong ti wa. 15 Wi thé wa
loh enh gung ca noi 'bai craq hadrah enh 'nheq,
khoi eh wi hatinh ca dabau: 16 “Bén phai broq
'mang leq ca wa? Diq ca mangai Jé-ru-sa-lem
khoi loq ca wa khoi broq biac halac ma can cd,
ben uh jah doi uh i. 17 Mahaq waq ca biac aih
uh hiaq bac mangai hom loq, bén phai panhuq

% 4:11 4:11 BCP 118:22.

wa: Pang co ta éh, chop pi jah yoc hiniq c6 doiq
hnai mangai 'noiq hom.”

18 Wi creo wa mut hlai, hi khoi wi doi: “Uh jah
hnai, hadai uh jah anoi truh hiniq Chuaq Jéxu
hom.” 19 Mahaq Pétré wa Jon padreo bau doi:
“Pi hem biac leq ma troq? Enh ngia ca Boc Plinh
ma khoh iu bau pj, loq iu bau Boc Plinh? 20 Ma
jah 'mang aih, ma uh jah uh anoi hlai biac ma
khoi hnoq wa khoi tang.”

21 Wi pa'nhug tam wa, khoi eh ca'naih wa.
Wi pi chaq jah trong baxa wa haq hom, ma jah
'mang aih taiq dig dong mangai jan mané poi
Boc Plinh taiqg wi hnoq mangai pen khoi jah lam.
22 Mangai gu calé ma pen khoi jah bréh aih, haq
yi hnao 40 hanam.

23 Jo wi khoi ca'naih wa, Pétr6 wa Jon hlai
truh deh ti oh daqg, anoi hlai rim biac 'bai pajau
can wa 'bai craq broq gau ma capoch pa'nhugq
wa. 24 Khoi ca wi tang bau c6, dig ca wi haq
pajum moiq manoh déh bau waiq khan ca Boc
Plinh doi: “Waiq Chuaq, Ih khoi broq plinh
crong taneh, diac raxiqg wa diq ca biac 0i ta aih.
25 Yiang Hadroih khoi 6i ti bau hapong Ih, aih
bawit boc nheéen, haq khoi doi:

“‘Gleq diq ca 'bai Diac ma noiq loh noih
wa dig ca mangai jan hatinh ca dabau broq
biac ma uh i ca 10iq cleq?
26 'Bai bua crong taneh
wa diq ca 'bai cwan tagop hlai dabau
doiq tajraq hlai ca Boc Plinh wa Crich,
Haq ma khoi jah xut dau.’#

% 4:26 4:26 BCP 2:1,2.

27 Joq mang Bua Hér6t wa 'Bonti Philat moiq
manoh ca jan 'moiqg wa mangai Is-ra-én 0i ta
phoq cb; wi tajraq hlai ca Chuaq Jéxu, Hapong
Hadroih Th, Haq ma Ih khoi xut dau, 28 doiq wi
broq tiaq biac ti Chuaq wa manoh Chuaq ma
khoi pajaq enh adroi. 29 Manaiq c6, Chuaq 0i,
xin Th ngan trih biac wi ma hacam ca nhén. Xin
am ca 'bai hapong Ih binh haluih manoh tanuq
doiq hnai hlai bau Ih, 30 nho 'noh ti broq bréh
biac hinig wa broq biac halac, canom ca hiniq
Hapdng Hadroih Ih, aih Chuaq Jéxu.”

3170 wi khoi waiq khan, hnem wi ma tagop
tadroq, wa dig ca wi jah binh haluih Yiang
Hadroih. Wi cajap manoh tanuq hnai bau Boc
Plinh.

32 Diq ca con caiq Chuaq pajum moiq manoh.
Uh i ca mangai leq ngan déh cung hang tiah ca
dahweq cla, mahaq wi ngan cung hang aih tiah
ca dahweq pajum. 33 'Bai sug dd6 candom cwiang
itai can caiq da Chuaq, anoi hlai biac Chuaq Jéxu
rih hlai. Diq ca wi jah nhan biac am dech bac
hlom. 34 Uh i ca mangai leq 6i ti wi thiuq biac
cleq, ma jah 'mang aih 'bai mangai i dung taneh
log hnem, wi tech, yoc 'bac aih 'rang 35 am ca
'bai sug do, axong am ca mangai leq ma nhet ca
wag.

36 Josep mangai Léwi khoi xa-6ng ca haq 6i ti
pleo Kittim. Mangai suq do creo haq 'Ba-na-ba (i
hiniq: Jah along mangai), 37 haq tech deh moiq
dam taneh, yoc 'bac am ca 'bai suq do.

A-na-nia wa Sa-phi-ra

1 Mahaq i moiqg ngai, hiniq haq A-na-nia, wa
mai haq Sa-phi-ra, tech deh taneh, 2 doiq 'bac aih
moiqg phan 0i ta hnem, moiq phan ma noiq 'rang
am ca wi mangai suqg do. Mai haq hadai loq biac
aih.

3 Mahaq Pétrd boch haq: “A-na-nia, gleq Satan
ma khoi binh ta manoh ih? Gleq ih ma capoch
among ca Yiang Hadroih? Ih doiq moiq phan
'bac tech taneh 06i ta hnem. 4]0 ih 'nhoq tech,
taneh aih ma uh xai taneh ih? Khoi ca ih tech,
'bac aih ma uh xai 'bac 1h? Gleq ih ma broq
'mang aih? Aih capoch among ca Boc Plinh uh
xai capoch among ca con mangai.”

5J0 A-na-nia tang bau co, tajoi 'moi haq tacro
ta taneh cachit. Dig ca wi ma tang bau c6 wi yuq
cre dig jaq! 6 'Bai gu radam mut xom hanang
haq, hi khoi wi tong lam catuh.

7 Atiq ca aih piq tiang dung hé hom, mai haq
cadiang mut. Mai haq 'nhoq 'ni ca biac cleq ma
neo truh ca 6ng haq adroi ca aih. 8 Pétr6é boch
haq: “Doi ca au beq, 'bac chop tech taneh jah toq
co joq uh?”

Haq teo bau: “Joq, joq toq aih.”

9 Pétr6 doi: “Gleq chép ma jah pajum manoh
capoch 'nut Yiang Hadroih Chuaq? Tau jenh 'bai
mangai ma lam catuh ong ih 'nang 0i enh gung
ca 'mang. Wi jah catuh hloi ih.”

10 Tajoi 'moi haq tacro 6i ti jenh Pétro, cachit.
'‘Bai gu radam mut ta hnem hnoq haq khoi
cachit. Wi tong hanang haq lam catuh ti kenh

ca 6ng haq. 11 Diq ca Tagop Hadroih wa diq ca
mangai leq ma tang biac c6 diq jaq yuq cre.

Bau Hadroih Rai Eh Rai Tapéch

12'Bai mangai suq d6 Chuaq broq bac teo halac
ta mangai jan. Dig ca mangai suq d6 pajum moiq
manoh tagop 0i ti ca'nam pra pagia da Sa-16-mén.
13 Mahaq 'bai mangai ma noiq uth hua mut tagop
ti wi, 'nhac ca mangai jan mane rim ngai con
caiq Chuaq. 14 'Bai mangai lui Chuaq rai eh rai
bac, xam gu cadri wa gu cald bac hrin. 15 Wi
tong 'rang mangai uh hroc truh gom enh gung
ca hnem, pa'ngui wi ta juang 'yoh wa ta dradrah
waq ca Pétro béq wi, loq 'mu haq jah padrai ti
wi jo haq lam cwa trong aih. 16 Mangai jan 0i ta
'bai phog ma haten ca phoq Jé-ru-sa-lem, hadai
tong 'rang mangai uh hroc wa mangai i kiac 0i
ta chac. Diq dong ca 'bai mangai aih jah bréh.

Sitq o6 'Biq Rup Eh Jah Ca'naih

17Khoi eh pajau can wa diq ca mangai pah Sa-
du-sé, i manoh tagrinh, yong, 18 rup 'bai suq dé
'mut ta hnem tu. 19 Mahaq jo damang, i moiq
'binh plinh Chuaq péh 'mang ngo hnem tu, 'rang
wi suqg do loh enh gung, doi ca wi: 20 “Lam toc
ta Hnem Cuh Waiq beq, yong anoi hlai ca wi
mangai jan diq ca bau can rih!”

21 Khoi tang bau thé aih, mangai suq d6 mut
ta Hnem Cuh Waiq xroih xroq, hnai wi mangai
jan.

Jo pajau ha'nhéq wa 'bai mangai tiaq haq truh,
wi creo dabau 'bai craq hadrah ma enh 'nheq wa
diqg dong ca mangai craq Is-ra-én. Wi thé mangai

rap lam mut ta hnem tu 'rang 'bai suq do truh ti
wi. 22 Mahaq jo wi mangai rap mut ta hnem tu
chaq uh hnoq 'bai suqg do, wi hlai doi: 23 “Nhén
truh ti hnem tu hnoq 'mang clong cajap, i linh
we( jap enh gung 'mang ngo, mahaq jo nhén peh
'mang, uh hnoq cab6 6i!” 24]J0 cwan weq mangai
rap ma weq Hnem Cuh Waiq wa 'bai pajau can
tang bau c6, wi let wa hamaih ta manoh, uh 'ni
ca biac c6 €h 'mang leq.

25 Khoi eh i mangai mut doi: “Wi haq pi ma
rup cat 'mut ta hnem tu, wi 6i ta Hnem Cuh Waiq
hnai mangai jan.” 26 Khoi éh cwan wéq Hnem
Cuh Waiq wa mangai rap lam rup ahlai wi suq
do. Mahaq wi uh hua broq déh padren du ca wi
haq, taiq wi yuq mangai jan loq tém hmu jéh wi
haq.

27W1i 'nong mangai suq d6 mut yong enh ngia
ca wi 'bai craq hadrah enh 'nhéq. Pajau ha'nhéq
boch wi: 28 “Nhén khoi uh thé pi yoc hiniq Chuaq
Jéxu hnai wi, mahaq pi khoi hnai daoq da pi jap
ta phoq Jé-ru-sa-lem. Pi ma enh ta'moq toiq jéh
dac Mangai aih ca nhén 'moh?”

29 Pétr6 wa 'bai suqg do6 padreo hlai bau wi doi:
“Nhén khoh iu bau Boc Plinh, yi hnao ca iu bau
mangai! 30 Boc Plinh da boc yaq bén khoi broq
Chuaq Jéxu rih hlai, Haq ma pi khoi jéh dac wa
tiang dinh atua ta long pagat. 31 Boc Plinh khoi
padech Haq toc ta Plinh, ha'ngui 6i ti pah 'ma
Boc Plinh, broq Bua, broq Chuaq déch mangai,
doiq péh trong ca wi mangai Is-ra-én cadac deh
manoh broq téig wih wia ma lem doiqg Boc Plinh
baxodng tdig ca wi. 32 Nheén hnoq wa anoi hlai

biac aih, hadai troi Yiang Hadroih, Haq ma Boc
Plinh am ca mangai leq ma iu bau Haq.”

33J0 wi 'bai craq hadrah ma enh 'nheq tang
'bai suqg d6 anoi bau aih, wi noih diq j jaq. Wi enh
jeh dac mangai suq do. 34 Mahaq i moiq ngai
mangai Pha-ri-si, hiniq haq Ga-ma-li-én, broq
thai ranenh, haq jah manoh dig ca jan padéch,
yong ta'ne noi 'bai craq hadrah enh mhéq. Haq
thé wi mong 'bai suq dé loh enh gung moiq
rahyac. 35 Khoi ¢h haq doi: “O mangai Is-ra-én,
pi tinh hiniq 'bai mangai c6 phai rabiaq. 36 Adroi
cd neh i moiq ngai hiniq haq Thé-u-da, chaq
trong broq can; i 400 ngai tiaq haq, mahaq haq
'biq jéh cadac. Diq ca wi ma tiaq haq cadau tac
mac, piica cleq. 37 Atiq ca aih, i Juda, mangai
Ga-li-1é, haq yong broq gau wop jo bua ren hiniq
jan. Haq adrac jah bac ngai tiaq haq. Khoi ca aih
haq cachit. 'Bai mangai ma tiaq haq hadai tac
mac. 38 Manaiq c6 au doi ca pi: Thé pi wia hangai
ca 'bai mangai c6 beq, doiq da wi haq, taiq tang
biac c6 loh enh mangai, éh jah hu hnhung dac,
39 mahaq tang biac c6 loh enh Boc Plinh, pi uh
nui ta'bléq ca wi, eh pi loh mangai tajéh ta'bléq
ca Boc Plinh.” Diq ca wi mangai ma tagop tiaq
bau Ga-ma-li-én.

40 Wi thé suq dé mut, blai wi, uh thé wi anoi
hlai hiniq Chuaq Jéxu, khoi éh canaih wi.

41 Mangai suqg do loh khoi ca noi 'bai craq
hadrah enh nhéq, bui lem diq jaq ma jah 'mang
aih wi haq khoi taji ca biac chiuq nan xa taiq
hiniq Chuaq. 42 Rim hi 6i ta Hnem Cuh Waiq wa

0i ta hnem cla wi, wi x60q hnai wa anoi hlai Bau
Lem Chuaq Jéxu, aih Haq Crich.

6

Raih Mangai Jup bo Mangai Nan Xa

1'Nhong aih jo con caiq Chuaq rai bac, mangai
Yothaiq ma capoch bau Hilap mamuc ca mangai
Yothaiq ma capoch bau Hébru taiq wi uh axong
am dahweq caq rim hi ca 'bai gu cadri hadr6 wi
haq. 2Moiq jat baiq ngai, mangai suq do creo diq
ca wi con caiq Chuaq tagop, doi ca wi: “Uh troq
tang nhén cadac biac hnai bau Boc Plinh doiq
broq mangai lah axong dahweq caq. 3'Mang aih,
oh daq phai chaq raih tapéh ngai ma 0i ta bén
ma 1 'bang tiang lem manoh, binh haluih Yiang
Hadroih wa khon rabiaq, khoi éh am wi broq
biac c6, 4 doig nhen jah lo biac waiq khan wa
anoi hnai bau Chuaq.”

5 Biac c6 hatroq manoh ca 'bai con caiq Chuaq.
Wi raih Etién, (mangai binh haluih manoh lui
wa Yiang Hadroih), Philip, 'B6-c6-ro, Ni-ca-no,
Timoén, Pa-mé-na wa Ni-c6-la (mangai enh An-
ti-6t). 6 Wi 'rang tapeh ngai aih ca 'bai suq do.
'Bai suqg do béq ti ti chac wi waiq khan am ca wi.

7Bau Boc Plinh rai eh rai prai loh. S6g mangai
lui Chuaq ta phoq Jé-ru-sa-lem ta'mot bac hrin.
I bac mangai pajau hadai lui Chuag.

8 Etién jah binh haluih x6q Yiang wa cwiang
itai, broq bac teo halac ma can 0i ti mangai
jan. 9 Mahaq i toq 'biaq ngai enh hnem tagop da
'bai mangai wi creo: Hnem tagop Da Mangai Uh
Tawac Pakénh, aih xam 'bai mangai enh Siren,

A-lec-xan-tri, gung Si-li-si wa gung Asi. Wi aih
yong rahen ca Etién. 10 Mahaq Yiang Hadroih
am ca Ftién can khén rabiaq, 'mang aih wi uh
jah ta'bléq ca haq.

11 Khoi eéh wi baxrdong atung toq 'biaq ngai,
thé wi doi: “Nhen khoi tang haq capoch 'méq ca
Moéise wa Boc Plinh!”

12 Wi baxrong mangai jan, 'bai craq broq gau
Yothaiq wa 'bai thai ranenh, rup haq 'rang enh
ngia ca 'bai craq hadrah enh 'nhéq. 13 Khoi éh
wi rang 'mut mangai thé capoch among, doi:
“Mangai c6 capoch 'meq yo6t ca noi Hadroih wa
Ranenh Mbise. 14 Ma jah 'mang aih nhén khoi
tang haq doi: Chuaq Jéxu, Mangai Na-xa-ret, jah
raliang cadac Hnem Cuh Waiq tabloq ca Ranenh
Moise ma khoi hnai ben.”

15 Dig ca wi ma ha'ngui noi 'bai craq hadrah
enh 'nhéq ngan jang ta Etién, hnoq hadro Haq
‘ngah ca-ah tiah ca hadro 'binh plinh.

7

Etién Palem Dadeh X

1Pajau ha'nhéq yong boch Etién: “I joq 'mang
aih uh?” A

2 Etién padreo bau doi: “O pi oh daq, 'bai baq,
xin tamang bau au. Boc Plinh 'ngah 'ngiang khoi
mahno dadeh capoch tuang ca boc bén Ap-ra-
ham, jo haq ma 0i ta Mé-s6-bo-ta-mi, 'nhoq truh
Haran. 3 Boc Plinh doi: ‘Loh khoi enh Diac da ih
wa oh daq ih beq, lam truh ta gung Au ma pato
am ca ih.’»

% 7.3 7:3 BB 12:1.

4 “Ap-ra-ham loh enh gung Candé lam 0i ta
gung Haran. Khoi ca baq haq cachit, Boc Plinh
thé haq lam enh aih truh ta gung pi ma 'nang 0i
manaiq. 5 Boc Plinh uh am ca haq x6xech leq,
yoc ca moiq ha'nech taneh toq capiang jenh ji uh
i, mahaq Boc Plinh huaq am diqg taneh gung aih
ca haq wa xinoi haq, 'nhac ca jo aih haq nhog
i con. 6 Boc Plinh doi: ‘Xinoi ih jah 6i ta taneh
gung mangai moiq, hi khoi wi aih rup wi haq
broq hapdong wa juq jam wi haq 400 hanam.’
7Boc Plinh doi hom: ‘Mahaq Au hadrah hlai Diac
mangai ma rup wi haq broq hapong. Khoi ca aih,
wi haq jah lam cuh waiq Au ta noi ¢6.” 8 Khoi éh
Chuaq pajaq ca haq xam biac lé cat akia. 'Mang
c0 jo Ap-ra-ham xa-0ng ca Isac, haq broq le cat
akia ca Isac ta hi rahem. Isac broq lé cat akia ca
Jacop, Jacép broq le aih ca 12 ngai con haq ma
broq gau ta Is-ra-én.

9 “'Bai daq Josep tajenh ca Josep. Wi tech haq
loh Diac Aicap, mahaq Boc Plinh 6i ti haq, 10 ddih
haq claih ca xalep, am ca haq x6q wa can khén
rabiaq enh ngia ca Pha-ra-6n bua Aicap. Bua aih
am haq broq cwan can weq gung Aicap wa hnem
bua.

11 “'Nhong aih, ta gung Aicap wa gung Ca-na-
an pangot hrah can, eh boc yaq bén chaq mahaq
pi loh dahweq caq. 12 Jacop tang wi doi, pah
Aicap i 'mau. Haq thé déh 'bai con aih, boc yaq
ben, téc pah aih yang adroi. 13 Truh yang baiq,
Josep am ca oh daq jah canao ca haq, wa Pha-ra-
o6n men loq ca xinoi Jésep. 14 Josep thé wi 'rang

% 7.7 7:7 BB 15:13,14.

Jacop baq haq wa 'bai mangai ta hnem. Diq dong
75 ngai loh ta Aicap. 15 Jacop loh ta Aicap. Khoi
eh haq wa 'bai boc yaq haq cachit ta aih. 16 Atiq
ca aih hanang Jacop wa Josep jah wi 'rang hlai ta
Sichem, catuh ta noi ralung Ap-ra-ham ma khoi
rot enh 'bai con Hémo 06i ta Sichem.

17 “Mahaq khoi ten truh jo Boc Plinh broq tiaq
déh bau Haq ma huaq ca Ap-ra-ham, mangai Is-
ra-én xa-ong rai eh rai bac ta Diac Aicap. 18 Khoi
eh 1 moiqg toq bua 'moiq toc weq cwiang taneh
Diac Aicap. Haq uh loq cleq ca Josep.» 19 Bua
cod chaq trong baxa wa juq jam boc yaq ben, thé
wi hwenh dac déh con calé ma neo xa-6ng doiq
haq cachit.

20 “Wop jo aih xa-6ng ca Mobise. Haq lem
habeo enh ngia ca Boc Plinh, jah ban haq piq khé
ta hnem baq haq. 21 Truh hi ma ep cadac hag,
con cadri bua Aicap hnoq, €h toch ahlai ban broq
deh con. 22 Moise jah hoc diqg biac khén rabiaq
da mangai Aicap, bau capoch wa biac broq, diq
1 can rabiaq.

23 “Mahaq truh jo haq khoi jah 40 hanam, ta
manoh haq enh lam hmaih déh ca oh daq xinoi
Is-ra-én. 24 Haq hnoq mangai Aicap juq jam
mangai jan haq. Mdéise wiang déh enh jan haq,
jéh chau mangai Aicap cachit. 25 Haq xoh deh
mangai Yothaiq loq Boc Plinh yoc haq doiq déch
wi, mahaq wi uh 'ni. 26 Truh hi atiq, wi nang
tajéh dabau, haq thia haten doi: ‘O wa, chop oh
daq ca dabau, gleq ma tajéh dabau?’

% 7:18 7:18 LEA 1:8.

27 “Mahaq mangai ma nang tajéh déh ca bua
haq ca'nhut Mobise, rai doi: ‘Cabd ma thé ih
broq cwan doiq hadrah nhén? 281h enh jéh dac
au troi ih ma jéh mangai Aicap hi neh 'moh?’'#
29 Khoi ca Moéise tang bau aih, haq lam mot ta
gung Ma-di-an. Oi gung aih haq i baiq toq con
calo.

30 “Khoi ca aih 40 hanam, i moiq 'Binh Plinh
0i ta pla unh cheo xem long hila ta dung hawit
wang Sinai, loh mahno ca Mbise. 31 M6ise hnoq
biac mahno aih. Haq hamaih thia haten ngan.
I bau Chuaq doi: 32 ‘Au Boc Plinh da boc yaq
ih, aih Boc Plinh da Ap-ra-ham, da Isac, wa da
Jacop.’» Moise creé tarit, uh hua ngan.

33 “Chuaq doi: ‘Doih jai khoi ca jénh ih beq,
ma jah 'mang aih noi ih ma yong 'mat, aih noi
taneh hadroih. 34 Au khoi hnoq jan Au nan xa ta
gung Aicap. Au khoi tang bau hrang rayoih wi,
Au loh doih déch wi. Co raq, Au thé ih lam ta
Diac Aicap.’®

35 “Mbise 6 raq, wi mangai Is-ra-én khoi noh
dac, wi doi: ‘Cabd thé ih broq cwan weq cwiang

wa cwan hadrah nhen?’ Aih Boc Plinh thé cla
haq lam truh broq cwan weq cwiang, waq ca

jah dech wi. Ma jah 'mang aih 'Binh Plinh loh
mahno dadeh ca haq ta xém ramu hila wiang ti
haq. 36 Haq nong wi loh khoi ca Diac Aicap, broq
biac halac 0i ta Diac Aicap, ta diac raxiq Goh wa
40 hanam 0i ta noi braih can.

37 “Cla Mobise aih raq doi ca wi mangai Is-ra-
én: ‘Atig c6 éh Boc Plinh jah am enh pi i Moiq

% 7:28 7:28 LEA 2:14. ¥ 7:32 7:32 LEA 3:6. ¥ 7:34 7:34 LEA

Ngai, Mangai capoch thai Boc Plinh 'mang ca
au.’= 38 Aih Mbise 0i ti wi tagop Is-ra-én ta noi
braih can. Haq 0i ti 'Binh Plinh ma capoch tuang
ca haq wa boc yaq bén 0i ta bdi wang Sinai. Haq
nhan yoc bau can rih ma hnhu am hlai ca bén.
39 “Mahaq boc yaq bén uh chiuq iu tiaq bau
haq; wi cadac bau haq; wi toq hmang ta manoh
Diac Aicap. 40 Wi doi ca Arén: ‘Th phai broq dua
'mu yiang lam adroi ca bén beq. Ma jah 'mang
aih Méise mangai ma mong ben loh khoi enh
Diac Aicap, uh 'ni haq 0i ta leq.”* 41 Jo aih wi
broq moiq toq dua 'mu 'bo con. Wi am tadreo ca
'mu aih, €h lem bui deh ca ti cla broq loh. 42 Boc
Plinh tawih enh wi haq, hi cadac wi haq. Wi cuh
waiq halong ta plinh tiah ca khoi achih 0i ta sech
wi mangai capoch thai Boc Plinh:
“ ‘0 mangai Is-ra-én! Khoi 40 hanam ta noi braih
can,
pi maidéch am ca au nge tadreo leq uh? Uh
il
43 Pi khoi tong geq cuh waiq da can kiac Molec,
wa mat haldong can kiac Rompha,
aih diq 'bai dua 'mu ti pi broq doiq cla pi cuh
waid.
Taiq 'mang aih, Au nong palac pi hangai pah tau
gung Ba-bi-16n."*
44 “Boc yaq bén khoi wéq Hnem Traiq Cuh
Waiq broq da Boc Plinh ti wi 0i ta braih can. Aih

tiah troi bau Boc Plinh khoi doi ca Mobise. Moise
broq hnem xam bai aih tiah ca dua haq ma khoi

hnogq. 45 Khoi €h, boc yaq bén 'rang Hnem Traiq

Cuh Waiq aih lam ti Josué mut ta 'bai gung jan
noiq. Boc Plinh khoi hnan dac jan 06i 'bai gung
aih enh ngia wi haq. Hnem Traiq Cuh Waiq aih
0i ta Diac aih truh 'nhong Pawit. 46 Pawit lem
manoh ca Boc Plinh, xin broq hnem ca Boc Plinh
da Jacop. 47 Mahaq Sa-16-m6n, aih mangai ma
jah broq Hnem Cuh Waiq aih ca Boc Plinh.

48 “Mahaq Boc Plinh ma yi ha'nhéq uh 6i ti
hnem loh enh ti con mangai broq, aih tiagq bau
wi ma capoch thai Boc Plinh khoi doi:

49 “ ‘Diac Plinh aih geq bua Au,

crong taneh aih broq long thot da jénh Au,
pi uac broq ca Au hnem 'mang leq?

50 Uh xai ti Au khoi broq digq ngé c¢6 'moh?’»

51 “Oi pi mangai cadoq manoh, manoh wa don
uh chiug log ma ro. Pi x6q tajraq hlai yo6t ca
Yiang Hadroih. Boc yaq pi 'mang leq, pi hadai
'mang aih. 52 Uh i ca mangai capoch thai Boc
Plinh leq, boc yaq pi ma uh rup baxa! Wi hadai
khoi jéh cadac 'bai mangai capoch thai Boc Plinh
ma anoi biac da Mangai ma Ta-Atoq, aih Chuaq
Jéxu ma khoi truh, mahaq pi khoi jéh cadac Haq.
53 Pi khoi nhan y6c Ranenh enh bau 'bai 'binh
plinh, mahaq pi uh weq Ranenh aih.”

Etién 'Biq Jéh Cachit

54 Wi tang bau aih, noih ta manoh diq jaq, wi
cadrit hanenh ca Etién. 55 Mahaq Etién jah binh
haluih Yiang Hadroih. Haq ngoi ngan ta plinh,
hnoq can 'ngah 'ngiang da Boc Plinh wa hnoq
Chuaq Jéxu yong pah 'ma Boc Plinh. 56 Etién doi:

% 7:50 7:50 Esai 66:1,2.

“Ngan tau, au hnoq plinh tapéh, i Con Mangai
yong 0i ti pah 'ma Boc Plinh!”

57 Wi cachech bau déh hi caxet déh don wa
cadau truh rup Etién, 58 dui haq loh enh gung
ca phdqg, tem hmu jéh dac haq. Jo wi tém hmu,
1 moiq ngai gu radam, hiniq haq Saulo, weq eo
Wi,

59 J0 wi 'nang tém hmu jéh dac Etién, haq
waiq khan: “Waiq Chuaq Jéxu, xin Ih yéc mahua
yiang au.” 60 Khoi eh, haq hacun crang, creo bau
déh: “Waiq Chuaq, apaq ta'moq tbiq cd ca wi.”
Haq capoch diqg bau aih, hi khoi haq cachit.

8

Saulo Ti Rup Mangai Tagop Hadroih

1 Sauldo moiq manoh ca wi jo jéh cadac Etién.

Pang hi aih wi ti rup 'bai con caiq Chuaq ta
Tagop Hadroih 0i ta Jé-ru-sa-lem. Enh gung ca
'bai suq do, diq ca 'bai con caiq Chuaq cadau tac
mac ta gung Judia wa gung Sa-ma-ri. 2 Mahaq
1 'bai mangai ma tiag Chuaq dig ca manoh,
wi catuh hanang Etién wa ta-oih ca haq bac.
3 Sauld broq raliang Tagop Hadroih. Haq lam
tang hnem, rup 'bai con caiq Chuaq xam gu cadri
wa gu calo cléh ta hnem tu.

Mangai Sa-ma-ri Tiaq Chuagq.

4 Khoi ca aih, 'bai con caiqg Chuaq ma khoi
cadau tac mac, wi mut noi leq ji wi anoi hlai
bau Boc Plinh noi aih. > Philip mut gung Sa-ma-
ri, anoi ca wi loq ca Chuaq Jéxu Crich. 6 Mangai
jan ma tang haq anoi wa hnoq 'bai teo halac haq

broq, wi halang don tamang haq anoi. 71 bac
can kiac cachech bau déh, loh khoi ca bac ngai.
Bac mangai pen wa mangai cwé khoi bréh. & Diq
ca phoqg Sa-ma-ri lem bui diq jaq!

9 Ta phéq aih, i moiq ngai hiniq haq Simon.
Adroi neh haq loq broq biac pajau kiac broq ca
mangai Sa-ma-ri hamaih ta manoh. Haq padech
dadeh mangai i 'bang tiang. 10 Diq ca mangai
0i phoq aih, enh mangai 'yoh truh mangai craq,
iu bau haq. Wi doi: “Mangai c6 i cwiang itai
can caiq da Boc Plinh.” 11 Wi tamang tiaq bau
haq taiq khoi dunh c6 haq nho can kiac broq wi
hamaih ta manoh. 12 Mahaq jo wi tang Philip
anoi Bau Lem Diac Boc Plinh wa hiniq Chuaq
Jéxu Crich, wi lui Chuaq wa chiuq 'baptem, xam
gu cal6 wa gu cadri. 13 Simén hadai lui Chuag.
Jo haq khoi chiuqg 'baptem, haq 06i hloi ti Philip,
wa hamaih diq jaq hnoq 'bai teo halac itai Philip
broq.

14'W1i suq do6 6i ta Jé-ru-sa-lem hia tin mangai
Sa-ma-ri canom bau Boc Plinh, wi thé Pétré wa
Jon lam truh ta aih. 15Jo truh, wa waiq khan am
ca con caiq Chuaq ma neo waq ca wi haq nhan
yOc Yiang Hadroih, 16 ma jah 'mang aih Yiang
Hadroih 'nhoq loh 6i ti wi. Wi toq chiuqg 'baptem
nho canom hiniq Chuaq Jéxu héq. 17 Khoi éh,
Pétré wa Jon doiq ti ti wi, eh rim ngai ta wi jah
nhan yoc Yiang Hadroih.

18 Sim6én hnoq 'bai suqg do6 doiq ti ti mangai leq,
eh mangai aih jah i Yiang Hadroih, haq yoc 'bac
am ca wa rai doi: 19 “Xin am ca au cwiang itai

cO, waq ca au doiq tl ti mangai leq, éh mangai
aih hadai jah nhan yoc Yiang Hadroih.”

20 Mahaq Pétr6 padreo hlai bau doi: “'Bac jen
ih jah hu hnhung ti cla ih, ma jah 'mang aih ih
xoh 'bac ma jah rot yoc biac hnhu am da Boc
Plinh! 21 Th uh jah broq pajum ca nhén, taiq
manoh ih uh lem ca Boc Plinh. 22 Ih phai cadac
deh manoh broq téig ngang du cd beq, waiq
khan ca Chuaq, eh uac aiq Chuaq jah baxodng
da ih biac 'méq ih ma hém ta manoh aih, 23 taiq
au khoi hnoq ih tagiq tagia ca nhén, broq 'mang
aih ih 'nang broq hapong téiq 16i.”

24 Sim6n doi ca Pétré wa Jon: “Xin chop waiq
khan am ca au doiq biac chép ma doi aih uh hiaq
truh ca au.”

25 Khoi ca wa anoi hnai bau Chuaq, Pétrdé wa
Jon hlai ta Jé-ru-sa-lem. Wa rai lam rai hnai Bau
Lem ta bac plai mangai Sa-ma-ri.

Philip Glam Mangai E-thi-6-bi

261 'binh plinh Chuaq doi ca Philip: “Ih loh lam
pah 'ma ca mat mahi loh, trong lam enh phoq Jé-
ru-sa-lem truh phog Gaxa.” Noi aih wang we.
27 Philip tiaq bau Chuaq. Haq padinh yong loh
lam. Tau i moiq ngai cwan khoi pah, haq weq
cung hang da Candac, bua gu cadri Diac E-thi-6-
bi. Cwan aih khoi tdc Jé-ru-sa-lem cuh waiq Boc
Plinh. 28]0 'nang hlai, haq ha'ngui ta xé axéh doc
sech Esai mangai capoch thai Boc Plinh. 29Yiang
Hadroih doi ca Philip: “Lam ma tem xé aih beq.”

30 Philip cadau haten ca mangai E-thi-6-bi,
tamang haq doc sech Esai. Philip boch: “Th aloq
bau ih doc uh?”

31 Cwan can padreo bau doi: “Tang uh i
mangai hnai au, broq 'mang leq au ma 'ni loq?”
Haq adrac Philip tdc ha'ngui ta xé ti haq.

32Bau haq ma doc ta Sech Hadroih aih bau c6:
“Mangai aih tiah ca con triu wi ma dui 'rang truh

noi broq jam

wa mangai aih tiah ca triu con lau enh ngia
ca mangai got xac.

Mangai aih uh dahah hacung capoch.

3376 wi ju 1é Haq, wi hadrah Haq uh ta-atoq.

Uh i cabd jah anoi hlai biac ca xinoi Haq,

ma jah 'mang aih wi yoc cadac can rih Haq
khoi ca crong taneh.”#

34 Cwan can khoi pah boch Philip: “Xin doi
ca au, mangai capoch thai Boc Plinh c6 enh anoi
hlai biac cab6? Anoi biac dadeh loq biac mangai
'noiq?” 35 Philip patep enh brong Sech Hadroih
aih anoi biac Chuaq Jéxu ca cwan can.

36 70 wi lam ti trong truh noi i diac, cwan can
khoi pah doi ca Philip: “Khoiidiac c0, hiaqibiac
cleq patat au chiuq 'baptem uh?” 37 Philip doi:
“Tang 1h dig ca manoh lui canom Chuaq Jéxu, ih
jah chiuqg 'baptem.” Cwan can doi: “Au lui Chuaq
Jéxu Crich, Haq Con Cald Boc Plinh.” 38 Cwan can
khoi pah thé am xé yong. Wa baiq ngai, Philip
wa cwan can loh ta diac. Philip broq 'baptem ca
haqg. 39]J0 wa toc enh diac, Yiang Hadroih 'nong
Philip trong 'moiq. Cwan can khoi pah pi hnoq

% 8:33 8:33 Fsai 53:7,8.



Biac Yiang Hadroih 8:40 Xxxi Biac Yiang Hadroih 9:10

haq hom, mahaq haq lam hloi déh trong. Haq
lam lem bui diq ca jaq. 49 Adrinh ca jo aih, wi
hnoq Philip ta phdog Ax6t. Enh aih haq lam truh
phoqg Sé-sa-ré, hnai bau lem ca phéq leq haq ma
thia.

9

Saulo Tawih Tiaq Chuaq

1 Jo aih, Sauld x6g hacam ca jéh dac 'bai
mangai ma hoc tiag Chuaq. Haq truh ti pajau
ha'nheq, 2 xin haq goi tho ca 'bai hnem tagop ta
bamat, mangai leq ma tiaq Trong Chuaq, uh ké
gu cadri gu cald, rup cat ahlai ta phoq Jé-ru-sa-
lem. 3]0 Saulo lam ti trong ten truh ph6q Pamat,
ta'ngac jang aih i 'ngah xreo enh plinh dudan ca
haq. 4 Haq tacro ta taneh wa tang bau doi ca
haq: “O Saulo, Saulo, gleq ih ma ti rup Au.”

5 Haq boch: “Waiq Chuaq, Th cabd?”

Chuaq doi: “Au cb6 Chuaq Jéxu, Mangai ih ma
ti rup. 6 Mahaq yong beq, mut ta phdéq, eh wi
jah doi ca ih biac phai broq.”

7'Bai mangai ma lam ti Saulo yong danginh
yong yaiq uh jah capoch, tang bau mahaq uh
hnoq cab6. 8 Sauld yong, blech mat, mahaq uh
xao hnoq, wi rup ti haq tich haq mut ta phoq
bamat. 9 Haq uh xao hloi piq hi, uh i caq 6q
cleq.

A-na-nia Broq 'Baptem ca Saulo
10 Ta ph6q Pamat i moiq ngai mangai hoc tiaq
Chuaq, hiniq haq A-na-nia. Chuaq loh mahno ca
haq, doi: “A-na-nia!”

Haq padreo bau doi: “Waiq Chuag, i au c6!”

11 Chuaq doi ca haq: “Yong beq, lam ti trong wi
creo trong Jang, mut hnem Juda chaq moiq ngai
hiniq haq Saulo, mangai Tatso, ma jah 'mang aih
haq nang waiq khan, 12 hnoq mahno i moiq ngai
hiniq haq A-na-nia cadiang mut doiqg ti ti haq
doiq jah xao hnoq hlai.”

13 A-na-nia doi: “Waiq Chuag, au khoi lah tang
bac ngai anoi hlai mangai co, wa biac ngang du
haq ma khoi broq ca mangai hadroih ta Jé-ru-
sa-lem. 14 Manaiq 6i ta c6, haq khoi jah cwiang
'bai pajau can doiq rup diq mangai leq ma waiq
hiniq Chuaq!”

15 Mahaq Chuaq doi ca A-na-nia: “Lam beq, ma
jah 'mang aih Au khoi raih mangai c6 doiq anoi
hinig Au enh ngia ca 'bai mangai jan 'noiq, ca
'bai bua, wa ca con mangai Is-ra-én. 16 Au jah
am ca Saulo loq, haq phai chiuq nan xa bac taiq
hiniq Au.”

17 A-na-nia loh lam, mut ta hnem aih, doiq ti
ti Saulo rai doi: “O daq Sauld, Chuaq khoi thé
au truh ti ih. Haq aih cla Chuaq Jéxu ma khoi
mahno dadeh ca ih 0i ti trong ma ih lam, khoi thé
au truh ta c6 doiq ih jah xao hnoq hlai wa binh
haluih Yiang Hadroih.” 18 Tajoi 'moi, i cacleq
tiah ca cachep ca, clih enh mat Saulo. Haq jah
hnoq. Haq padinh yong chiuq 'baptem. 19 Khoi
ca haq acaq, padren haq jah tadéh tadon.

Bau Saulo Anoi Hnai Baxem ta Pamat
Saulo 0i ti 'bai mangai hoc tiaq ta Pamat toq
'biaq hi. 20 Haq mut ta hnem tagop Yothaiq anoi
hlai biac Chuaq Jéxu Crich, Haq Con Boc Plinh.

21 Diq ca 'bai mangai ma tang wi hamaih boch:
“Mangai c6 raq uh xai khoi jéh dac 'bai mangai
tiaq Chuaq ta Jé-ru-sa-lem, éh haq truh ta co
doiq rup 'bai mangai aih ahlai ca 'bai pajau can
'moh?” 22 Mahaq Saulo hnai rai éh rai rabiaq
capoch ro ca 'bai mangai Yothaiq 0i ta phdg
bamat loq, Chuaq Jéxu, Haq joq 'nang Crich.

23 Atig ca aih bac hi, 'bai mangai Yothaiq
hatinh ca dabau chaq trong jéh dac Saulo.
24 Mahaq i mangai doi hlai ca Saulo biac aih. Wi
gom ti 'mang ngo phéq dahi damang doiq jéh dac
Saulod. 25 Mahaq truh jo damang, 'bai mangai hoc
tiaq 'nhua haq ta rajo can loh enh gung ca panat
phog.

26 Saulo lam truh ta Jé-ru-sa-lem. Haq enh
tagop ti wi con caiq Chuaq, mahaq wi uh Iui haq
khoi wia mangai hoc tiaq jog mang da Chuag.
Wi cré ca haq. 27 Khoi e€h 'Ba-na-ba jup do hag,
'rang haq truh ti wi suq d6. Haq anoi hlai ca
wi loq Sauld khoi hnoq Chuaq 0i ti trong, wa
Chuaq khoi capoch tuang ca haq. 'Ba-na-ba doi
ca wi: “Saulo khoi anoi hlai bau Chuaq Jéxu
xam manoh tanuq ta phoq Pamat.” 28 Pang aih,
Saulo 0i ti wi haq. Haq lam hlai ta phoq Jé-ru-sa-
lem y6c manoh tanuq anoi hnai bau Chuaq Jéxu.
29 Haq ji hatuang wa tarahen ca 'bai mangai
Yothaiq ma loq capoch bau Hilap, mahaq 'bai
mangai co chaq trong jéh dac haq. 30 Jo oh daq
tang 'mang aih, wi 'rang Saulo truh ta phoq Sé-
sa-ré, hi khoi thé haq lam ta phoq Tatso.

Diq ca Tagop Hadroih Jah Catém

31 Khoi éh dig ca Tagop Hadroih 6i ta gung
Judia, gung Ga-li-1¢ wa gung Sa-ma-ri jah catem.
Manoh wi rai eh rai cajap taiq wi loq iu Chuaq
wa canom ca Yiang Hadroih. Tagop Hadroih jah
rai eh rai bac ngai.

32 Pétrd lam rim noi. Haq hadai lam truh ti
wi mangai hadroih 6i ta phoq Lida. 33 Ta aih,
Pétré glam moiqg ngai mangai pen, hiniq haq
Ené. Haq khoi canung ta dradrah khoi rahem
hanam. 34Pétrd doi ca haq: “Oi Ené, Chuaq Jéxu,
Haq Crich broq am ca ih jah bréh. Yong beq,
don da ih dradrah.” Tajoi 'moi haq yong. 35 Diq
ca jan 0i Lida wa Sardén ma hnoq biac aih, lui
canom Chuag.

Bigc Ta-bi-tha Rih Hlai

36 Oi ta phoqg Joppé, i moiq ngai gu cadrij,
mangai hoc tiaq, hiniq haq Ta-bi-tha, (xam bau
Hilap, aih P6ca). Haq broq bac biac lem jup do
wi mangai pa. 37 Ta jo aih, haq uh hroc cachit.
Wi dahum 'nmheo hanang haq, khoi eh doiq ta
noi hnem lau ha'nhéq. 38]0 'bai mangai hoc tiaq
tang wi doi Pétrd 0i ta phoq Lida, wi thé baiq
ngai lam xin haq truh ma renh. Phoqg Lida wa
phoq Joppé haten ca dabau.

39 Pétr6 padinh yong lam ti wa baiq ngai. Jo
khoi truh noi, wi 'nong Pétré6 mut ta hnem lau
ha'nhéq. Diqg ca 'bai gu cadri hadro truh ti haq
hmoi, pat6 ca haq 'bai eo enh gung, eo enh dalam
boéca khoi jip wa am ca wi haq jo haq 0i rih.

40 Pétro thé wi loh dong enh gung, khoi éh haq
hacun crang waiq khan. Pétré wih ngan hanang,
rai doi: “O! Ta-bi-tha, yong beq!” Haq bléch

mat, hnoq Pétr6é. Tajoi 'moi haq yong ha'ngui.
41 Pétr6 hnhu ti dech haq yong, creo ca 'bai
mangai hadroih wa 'bai gu cadri hadrdo truh, am
wi hnoq haq khoi rih. 42 Biac aih wi hia jap ta
gung Joppé. I bac ngai lui Chuaq. 43 Pétro 6i hlai
phog Joppé bac hi ta hnem mangai thoq broq
hang akia, hiniq haq Simon.

10

Co-né-li-ot Tiaq Chuaq Jéxu

1Ta Sé-sa-ré, i moiq ngai hiniq haq Co-né-li-ot.
Haq broq doiq truang weq linh da trung doang
I-ta-li. 2Haq wa dig mangai hnem haq iu bau Boc
Plinh. Haq broq bac biac lem jup do wi mangai
pa wa hloi hloi waiq khan ca Boc Plinh. 3 Piq jo
chiu i moiqg ngai 'binh plinh Chuaq loh mahno ca
haq ta hnem, doi: “O Co-né-li-ot!”

4Haq yuq cré ngan 'binh plinh rai doi: “Waiq
Chuaq, hiaq i biac cleq uh?”

'‘Binh plinh doi: “Bau waiq khan wa biac ih
ma jup do mangai pa khoi lem manoh Boc Plinh.
5 Manaiq c6 thé mangai lam ta phoq Joppé beq,
chaq moiq ngai hiniq haq Simén, wi creo haq,
Pétr6. 6 Haq 0i ta hnem Sim6n mangai thoq broq
hang akia, haten ca b0 diac raxiq.”

770 'binh plinh ma anoi tlang ca haq khoi loh
lam, haq creo deh baiq ngai hapong wa moiq
ngai linh loq cré ca Boc Plinh ma patih ca haq.
8 Khoi anoi hlai ca wi tang rim biac, khoi eh haq
thé wi lam ta phoqg Joppé.

9 Hi atig, joO wi piq ngai 'nang 6i ti trong ten
truh phoq Joppa, ne hi Pétro toc ta cua hnem

doig waiq khan. 10 Haq pangot, enh acaq. Jo wi
‘mang padon dahweq caq, i biac loh mahno ca
haq. 11 Haq hnoq plinh tapéh wa i cacleq tiah
ca bai can cat pén ha'mai mum, 'nhua noh ta
taneh. 12 Oi ta bai aih i rim hiniq ngeé pén toq
jénh, 'bai nge moq ti taneh wa nge chim pan ti
plinh. 13Khoi éh haq tang bau doi ca haq: “Pétro
yong broq jam caq beq!”

14 Mahaq Pétr6 doi: “Waiq Chuaq, uh xai
'mang aih. Au uh lah caq jam uh hruah, uh tiaq
ranenh!”

15T bau Chuaq padreo hlai, doi: “Jam Boc Plinh
khoi broq lem hreo, apaq doi uh hruah.”

16 Biac aih loh 'mang aih piq yang. Khoi éh
bai aih jah cayop toc hlai ta plinh.

1770 Pétrdé 'mang hém ta manoh biac mahno
haq khoi hnoq enh doi cleq, wop jo aih, 'bai
mangai Co-né-li-ot ma thé wi lam chaq hnem
Simo6n, bu truh yong enh gung ca 'mang. 18 Wi
creo boch: “Hnem c0 i joq hnem Simdn ma wi
creo Pétro o0i do uh?”

19 70 Pétrdé hem hlai biac ma khoi mahno ca
haq hnoq, Yiang Hadroih doi ca haq: “Ngan tau,
i piq ngai chaq ih. 20 Loh enh cua hnem lam ti
wi beq. Apaq ra'ngot, ma jah 'mang aih, Au khoi
thé wi truh.”

21 Pétro loh ti wi doi: “Au c6 raq mangai pi ma
chaq. Pi truh ta c6 hiaq i biac cleq uh?”

22 Wi doi: “Poiq truang Co-né-li-ot thé nhen
lam ta c¢6 chaq ih. Haq mangai rih ta-atoq wa
loq iu Boc Plinh. Diq ca mangai Yothaiq capoch
lem ca haq. Haq khoi tang bau 'binh plinh thé
lam xin ih lam ta hnem haq doiq haq tamang

n

bau ih hnai.” 23 Pétr6é pachuh wi mut ta hnem
padai do moiq mang.

Hi da eh haq yong lam ti wi. I toq 'biaq ngai
oh daq haq 6i ta phoq Joppé lam ti haq. 24 Hi da
éh hom, wi truh ta phéq Sé-sa-ré. Co-né-li-ot,
'bai oh daq wa bua haq, khoi tagop gom ta hnem
Co-né-li-ot. 25 Pétré bu mut ta hnem, Co-né-li-ot
loh dih haq, hacun crang bla-op enh ngia ca haq
waiq haq. 26 Mahaq Pétrd dech haq yong rai doi:
“Yong beq! Au co ji con mangai!”

27 Rai capoch tuang ca Co-né-li-ot rai mut ta
hnem, Pétré hnoq bac ngai 0i tagop ta hnem.
28 Haq doi ca wi: “Pi khoi loq, tiag ranenh da
mangai Yothaiq, mangal Yothaiq uh khoh brog
bua ti mangai jan 'moiq loq lam hmaih ca wi,
mahaq Boc Plinh khoi mahno ca au loq, uh khoh
1é mangai leq, uh khoh doi wi uh hruah. 29 Taiq
'mang aih jo pilam chaq au, au lam truh hloi, pi
ra'ngot hom. Manaiq au boch ih, i biac cleq ih
ma thé au truh ta c6?”

30 Co-né-li-ot doi: “Adroi ca hi ¢ pon hi, wop
piq jo chiu, au 6i waiq khan ta hnem. Dangac
i moiq ngai caxunh eo ca-ah ca-iang, loh pamoh
dadeh jang ngia au, 31 haq doi: ‘Co-né-li-ot, Boc
Plinh khoi tang bau ih waiq khan, khoi loq biac
lem ih ma jup do0 mangai pa. 32 Thé mangai lam
ta Joppé beq, chaq Simon Pétro 0i ta hnem thoq
broq hang akia, haten ca 'bo diac raxiq.” 33'Mang
aih, au thé hloi mangai lam chaq ih. Ih khoi i
manoh lem lam truh ta c6. Manaiq c6 diq ca
nhén 0i enh ngia ca Boc Plinh doiq tamang bau
Boc Plinh thé ih hnai nhén.”

34 Pétr6 doi: “Manaiq c6 au loq, Boc Plinh
joq 'nang uh gen can ca mangai leq, 3> mahaq
mangai leq loq yuq ca Haq, iu bau Haq, broq biac
ta-atoq, mangai aih jah lem manoh ca Chuagq.
36 C6 Bau Lem ma Boc Plinh khoi am ca mangai
Is-ra-én: Aih con mangai jah hatroq hlai ca Boc
Plinh, nho canom Chuaq Jéxu Crich, Haq ma
broq Chuaq dig déng da con mangai. 37 Pi khoi
loq ro ca biac aih ta gung Judia, baxém enh Ga-
li-1é atiq ca biac 'baptem Jon anoi hnai. 38 Pi khoi
loq Boc Plinh khoi xut dau ca Chuaq Jéxu 0i Na-
xa-ret xam Yiang Hadroih wa cwiang itai. Haq
lam rim noi broq bac biac lem wa broq bréh diq
ca mangai kiac ti rup, ma jah 'mang aih i Boc
Plinh 0i ti Hagq.

39 “Nhén anoi hlai biac nhén ma khoi hnoq wa
tang. Aih rim biac Haq broq ta Diac mangai
Yothaiq wa phéq Jé-ru-sa-lem. Wi khoi tiang
dinh Haq ta long pagat, jéh dac Haq. 40 Mahaq
wop hi piq, Boc Plinh broq Haq rih hlai, éh khoi
am ca mangai jah hnoq Haq. 4! Haq uh loh
mahno diqg ca jan. Haq mahno toq ca 'bai mangai
Boc Plinh khoi raih adroi, aih nhen ma khoi lah
caq 0q pajum ti Haq, atiq ca Boc Plinh broq Haq
rih hlai. 42 Haq thé nhen hnai Bau Lem c6 am
dig ca mangai, anoi ca wi loq, Haqg Mangai Boc
Plinh ma khoi raih doiq hadrah dig dong mangai
rih wa mangai cachit. 43 Dig ca mangai capoch
thai Boc Plinh khoi anoi biac c6 adroi. Mangai
leq 1ui Haq jah baxdng t6iq 16i, nho canom hiniq
Chuaq Jéxu.”

44 J0 Pétrdé 'mang anoi ca wi bau aih, Yiang

Hadroih loh 6i ti dig dong mangai ma tamang
bau aih. 45 Diq ca con caiq Chuaq ma khoi chiuq
broq lé cat akia, aih 'bai mangai lam ti Pétro, wi
hamaih ta manoh, ma jah 'mang aih wi hnoq Boc
Plinh hadai khoi hnhu am Yiang Hadroih ti wi
mangai jan noiq. 46 Ma jah 'mang aih 'bai con
caiq Chuaq tang wi haq capoch bau crai mané
padech Boc Plinh.

Jo aih Pétr6 doi: 47 “'Bai mangai c6 khoi nhan
yoOc Yiang Hadroih tiah ca bén. 'Mang aih i cab0
hua tat wi haq chiuq 'baptem xam diac hom?”
48 Khoi eh, haq thé broq 'baptem ca wi, canom
hiniq Chuaq Jéxu Crich. Wi xin haq 0i tam ti wi
toq 'biaq hi hom.

11

Pétré Hlai ta Phoq Jé-ru-sa-lem

1'Bai suqg do6 wa oh daq 6i ta gung Judia hia
tin mangai jan 'noiq hadai khoi lui canom bau
Boc Plinh. 2]0 Pétr6 khoi toc Jé-ru-sa-lem, i 'bai
mangai ma tiaq ranenh cat akia rahen ca haq.
3 Mangai aih doi: “Ih khoi mut 6i hnem mangai
uh tiaq ranenh cat akia, acaq pajum ti wi!”

4 Mahaq Pétr6 anoi hlai ca wi haq diq ca biac
aih, enh hi baxem. Haq doi: > “Hi aih, au 06i ta
phoqg Joppé. Jo au waiq khan, i biac loh mahno
ca au. Au hnoq i cacleq tiah ca bai can cat pon
ha'mai mum 'nhua noh enh plinh truh jang au.
6J0 au ngan, au hnoq 6i ta bai aih i rim hiniq
nge pon toq jenh, ngeé rih ta rom, 'bai nge moq ti
taneh, wa ngé chim pan ti plinh. 7 Au tang i bau
doi ca au: ‘Pétrd, yong broq jam caq beq!’

8 “Au téo: ‘Waiq Chuaq, uh xai 'mang aih. Au
uh lah caq nge uh hruah, uh tiaq ranenh.’

9 “Bau enh plinh doi hom ca au yang baiq:
‘Ngeé Boc Plinh khoi broq lem hreo, apaq doi uh
hruah.” 10 Biac aih loh 'mang aih piq yang, khoi
eh bai aih jah cayop toc hlai ta plinh.

11 “10 aih i piq ngai loh enh ph6q Sé-sa-ré lam
chaq au, truh jang 'mang hnem. 12Yiang Hadroih
thé au lam ti wi, apaq hém rangot broq cleq. Wi
oh daq tadrau ngai c6 hadai lam ti au. Nhén mut
hnem Co-né-li-ot. 13 Haq anoi hlai ca nhén haq
khoi hnoq 'binh plinh yong 6i ti hnem haq, doi
ca haq: ‘Thé mangai lam ta phoq Joppé, chaq
Simoén, wi creo haq Pétrd beq! 14 Haq jah hnai
ih bau jah dech pi, cadri con pi hadai.’

15 “J6 au bu baxem anoi ca wi, Yiang Hadroih
khoi loh 6i ti wi 'mang ca adroi loh 06i ti ben.
16 Khoi éh, au hmang hlai bau Chuaq doi: ‘Jon
khoi broq 'baptem xam diac, mahaq Boc Plinh
jah broq 'baptem ca pi xam Yiang Hadroih.’
17 Tang Boc Plinh khoi am Yiang Hadroih ca wi
jan 'noiq tiah ca Haq ma khoi am ca beén, jo bén
canom lui Chuaq Jéxu Crich, au cabd ma hua tat
Boc Plinh?”

1810 wi con caiq Chuaq tang bau aih, wi pi doi
cleq hom ca Pétr6. Wi mane padech Boc Plinh,
wi doi: “'Mang aih, Boc Plinh hadai khoi am ca
mangai jan noiq i manoh cadac deh toiq 16i doiq
jah i can rih.”

'Ba-na-ba wa Sauld Oi ta An-ti-Ot

1976 wi ti rup con caiq Chuaq atig ca wi jéh dac

Etién, wi con caiq Chuaq cadau tac mac ta gung

Phé-ni-xi, Kittim wa An-ti-6t, mahaq wi hnai bau
Boc Plinh toq ca mangai Yothaiq héq. 20 Mahaq
i toq 'biaq ngai ma 0i ta Kittim wa Siren truh ta
An-ti-0t, baxém hnai Bau Lem Chuaq Jéxu am ca
mangai Hilap. 211 cwiang itai Chuaq 06i ti wi haq,
eh bac ngai jah 1ui Chuagq.

2270 Tagop Hadroih 6i ta Jé-ru-sa-lem hia biac
aih, wi thé 'Ba-na-ba lam ta An-ti-6t. 23 Jo haq
truh, haq hnoq wi khoi i biac am dech da Boc
Plinh. Haq bui lem, pariaq wi khoh dig ca
manoh lui wa 0i cajap tiaq Chuaq. 24 'Ba-na-ba
mangai lem, binh Yiang Hadroih wa manoh lui.
Mangai tiaq Chuaq rai eh rai bac.

25 Khoi eh 'Ba-na-ba lam Tatsd chaq Saulo.
26 Chaq khoi hnoq, haq 'rang Saulo hlai ta An-
ti-6t. Wa 0i ta aith moiq hanam, tagop ti Tagop
Hadroih hnai bac ngai. Ta An-ti-6t aih yang
baxém wi creo ca 'bai con caiq Chuaq: Mangai
tiaq Crich.

2710 aih i 'bai mangai capoch thai Boc Plinh
loh enh Jé-ru-sa-lem, truh ta An-ti-6t. 28 I moiq
ngai 0i ta wi, hiniq haq A-ga-but, padinh yong.
Canom ca cwiang itai Yiang Hadroih, haq capoch
bau loq adroi: C6 eh i biac pangot hrah can jap
crong taneh. Biac pangot hrah c6 jah i ta 'nhong
Sésa Claudi6 weq cwiang taneh diac. 29 'Bai con
caiq Chuaq tiaq deh padren gop 'bac, jup do oh
daq ta gung Judia. 39 Wi am 'bac aih ca 'Ba-na-ba
wa Saulo, 'rang am ca 'bai craq broq gau tagop
hadroih ta Jé-ru-sa-lem.

12

Con Caiq Tagop Hadroih 'Biq Ti Rup

1 'Nhong aih bua Hérdt ti rup 'bai mangai
Tagop Hadroih. 2 Haq thé wi y6c chang gum
pot randng Jaco, daq Jon. 3 Hnoq biac aih lem
manoh ca mangai Yothaiq, haq thé wi chaq rup
hloi Pétrd, wop hi Lé Caq 'Benh Uh Tah Blo. 4Bua
rup Pétr6é 'mut ta hnem tu. I 16 ngai linh weq
haq. Gom hi khoi ca Le Lam Cwa, Hérdét enh 'noh
hadrah haq enh ngia ca mangai jan.

5'Mang aih, Pétro 6i ta hnem tu. Mahaq Tagop
Hadroih dig déh ca manoh waiq khan Boc Plinh
am hagq.

I 'Binh Plinh Léh Ca'naih Pétré

6 Mang adroi ca hi Hér6t padon 'noh hadrah
Pétrd, Pétrd cui ta'ne baiq ngai linh. Baiq toq ti
cat xam baiq hadrang ca caxi mem tagwat. Enh
gung ca 'mang ngo hnem tu i baiq ngai linh yong
gom rap. 7 Da'ngac i moiq ngai 'binh plinh truh.
Can ca-ah xreo mgah ta trom hnem tu. 'Binh
plinh tep jang caxénh himia Pétrd, padriu haq
riu, hi doi: “Yong ma renh beq!” Tajoi 'moi baiq
toq caxi mem tagwat aih clih enh ti Pétro.

8 'Binh plinh doi ca haq: “Rit hlai caxi canam,
toc yep beq!” Pétrd broq tiaq bau. 'Binh plinh
doi hom: “Caxunh eo enh gung wa lam tiaq au
beq!” 9 Pétr6 lam tiaq 'binh plinh loh khoi enh
hnem tu, mahaq haq uh 'ni biac 'binh plinh ma
broq joq mang. Haq xoh dadeh hnoq mahno.
10 Loh khoi ca 'mang baxém wa 'mang ma baiq,
lam truh 'mang mem, aih 'mang can mut ta
phoqg. 'Mang aih tapéh deh enh ngia ca wa. Khoi

éh wa loh hloi tdc trong caiq. Tajoi 'moi 'binh
plinh lam khoi ca Pétro.

11 Pétr6 cadrat hmang, haq doi: “Manaiq c6
au khoi loq Chuaq khoi thé déh 'binh plinh Haq
truh canaih au claih enh ti Hérot wa claih enh
rim biac mangai Yothaiq gom broq ca au.”

12 Haq hém hlai biac aih, khoi eh haq lam
hnem Mari, miq Jon (wi creo haq Moc), aih noi
i bac ngai tagop waiq khan. 13 Haq cléq 'mang
hnem enh gung. Moiq ngai hapong cadri, hiniq
haq Roda thia tamang. 14 Canao ca bau Pétro,
haq lem bui diq jaq, haq hét ca péh 'mang. Haq
cadau lam doi ca wi loq, Pétrdé mang yong enh
gung ca 'mang.

15 Wi doi ca haq: “Ge khoi ranhua 'moh?”
Mahaq haq doi: “Joq 'nang!” Wi doi hom: “Aih
'binh plinh da haq.”

16 Mahaq Pétr6 x6q cléq 'mang. Jo wi peh
'mang hnoq Pétro, diq ca wi hamaih diq jaq!
17Haq hnhe ti patiah ca wi apaq awan, khoi €h
haq anoi hlai ca wi loq biac Chuaq khoi ddih haq
loh khoi enh hnem tu. Eh haq tanap ca wi: “Lam
anoi ca Jaco wa 'bai oh daq loq.” Khoi eh haq lam
noi 'noiq.

18 Xroih xroq wi mangai linh Uh 'ni ca Pétrd
lam ta leq. Wi loh ca manhai. 19 Bua Hérét 'noh
bau thé chaq Pétrd, mahaq chaq uh hnoq. Bua
thé boch thu 'bai linh gom rap, khoi eh thé jéh
dac wi.

Bua Hérot Cachit

Atig ca aih Hérét loh enh gung Judia lam
ta phog Sé-sa-ré, 0i hlai ta aih. 20 Bua Hérot

loh noih ca mangai phéq Tird6 wa mangai phoq
Sidon. Wi khoi jah manoh cwan da bua, hiniq
haq 'Ba-la-tut. Khoi €h, mangai jan pajum moiq
manoh lam xin Hér6t baxdng wi, ma jah 'mang
aih dahweq caq ca wi haq loh enh diac bua.

21 Truh hi khoi pajaq, bua Hér6t caxunh eo
bua, ha'ngui ta géq bua anoi ca mangai jan.
22 Mangai jan creo bau déh: “Cd bau tiah ca
yiang plinh, th xai bau mangai.” 23 Tajoi 'moi
jo aih, i moiq ngai 'binh plinh jéh bua Hérét,
taiq haq uh broq ca Boc Plinh jah 'ngah 'ngiang.
I ramang pung cliac haq, eh haq cachit.

24 Wi con caiq Chuaq anoi hlai bau Chuaq rai
eh rai bac wa biac Chuaq rai €h rai tapech.

Paulé wa 'Ba-na-ba Anoi Hnai

25 'Ba-na-ba wa Saulo broq géh déh ca biac,
enh phéq Jé-ru-sa-lem hlai phdog An-ti-6t. Wa
‘nong Jon, wi creo haq Mdc, lam ti wa.

13

Bau Lem ca Mangai Diac 'Noiq

1 Oi ta hnem Tagop Hadroih An-ti-6t i 'bai
mangai capoch thai Boc Plinh wa 'bai thai hnai:
'Ba-na-ba, Simén wi creo, Nijé, Lu-xi-ut, mangai
Siren, Ma-na-én, oh ban da Hér6t, wa Saulo. 2]0
'bai suq do6 'nang cuh waiq Chuaq wa ron ca acaq,
Yiang Hadroih doi ca wi: “Thé pi raih am ca Au
'Ba-na-ba wa Saulo, doiq wa lam broq biac Au
ma khoi padon ca wa.” 3 Khoi ca joO wi rén ca
acaq wa waiq khan, wi béq ti ti chac wa, khoi eh
thé wa lam.

Paulbé wa 'Ba-na-ba ta Pleo Kittim

4 'Mang aih, Sauldo wa 'Ba-na-ba khoi chiuq
Yiang Hadroih thé lam. Wa loh ta Sé-lu-xia, khoi
eh, enh aih t6c bong lam ta pleo Kittim. 5 Truh ta
phoq Sa-la-min, wa hnai bau Chuaq ta 'bai hnem
tagop mangai Yothaiq. I Jon Mdc lam ti wa jup
do wa.

6 Wi lam cwa pleo truh ta phog Paphot. Wi
glam moiq ngai, mangai among broq biac halac,
haq mangai among capoch thai Boc Plinh, hiniq
haq Ba-Jésu. 7Haq 0i ti cwan weq pleo, hiniq haq
Séjut Phaolut, aih mangai i khon rabiaq. Cwan
thé creo ca 'Ba-na-ba wa Saulo truh ti haq anoi ca
haq bau Boc Plinh. 8 Mahaq E-li-ma, aih mangai
among broq biac halac, capoch bau khech tat
wa. Haq ran chaq trong broq ca cwan weq pleo
uh Iui Boc Plinh. 9 Khoi €h Sauld (wi creo hiniq
haq Pauldé), ma khoi binh Yiang Hadroih, haq
ngan tajraq ta mat ngan pajau among rai doi:
10 “Th con mangai binh haluih can log 'nut wa
loq aluan. Th con can kiac Satan, tajraq hlai ca

biac ma ta-atoq. Th ma 'nhoq héq ca broq raliang
dac trong Chuaq 'moh? 11 Manaiq c6 Chuaq baxa
ih. Ih 'biq Uh xau mat toq 'biaq khé, uh xau hnoq
mat mahi.”

Tajoi 'moi E-li-ma hnoq can clam glam mat
haq. Haq raw0 chaq mangai tich haq. 12 Cwan
weq pleo hnoq biac 'mang aih, haq lui Chuagq.
Haq hamaih diq jaq jo haq tang wa hnai bau
Chuaq.

Bau Hnai da Paulb ta Bi-si-di

13 Pauldé wa bua haq t6c ta bong 6i ta phoq
Paphot, lam phog Betga ta gung Bam-phi-li,
mahaq Jon Moc cadac wa, hlai phéq Jé-ru-sa-
lem. 14 Wa baiq ngai loh enh Betga, lam truh
phog An-ti-6t gung Bi-si-di. Hi Sabat wa mut ta
hnem tagop Yothaiq hangui. 15 Khoi ca wi doc
Ranenh Mobise wa sech Mangai Capoch Thai Boc
Plinh, mangai craq hnem tagop doi ca wa: “Oi
oh daq, tang chdép i bau hnai jah pardéng oh daq,
xin chop hnai beq!”

16 Pauld yong hnhé ti baxém hnai wi: “Oi,
mangai Is-ra-én wa diq ca pi ma hadai loq iu Boc
Plinh, tamang au beq. 17 Boc Plinh da jan Is-ra-
én co khoi raih boc yaq bén, broq ca jan aih jah
can jo wi 0i broq hapong Diac 'moiq, aih gung
Aicap. Boc Plinh ma 'noh cwiang can Haq, 'rang
wi loh khoi enh gung aih. 18 P6n jat hanam Haq
chiuq at 6i ti wi ta noi braih can. 19 Haq khoi
raliang dac tapéh toq con gung da jan ta Diac
Ca-na-an, yoc taneh aih wia x6xech am deh ca
jan. 'Nhong c6 uac aiq 450 hanam.

20 “Atiq ca aih, Haq am ca wi 'bai mangai
hadrah weq wi, truh nhong Sa-mu-én, mangai
capoch thai Boc Plinh. 21 Mangai jan aih xin am
ca wi haq moiq toq bua. Haq am ca wi Saulo, con
Kich xinoi Bén-ja-min, broq bua 40 hanam. 22 Hi
khoi, Haq cadac bua aih. Haq yoc Pawit broq
bua wi. Boc Plinh doi: ‘Au khoi hnoq Pawit con
Jésé haq mangai broq lem manoh Au. Haq jah
broq diqg ca biac Au ma thé haq broq.’

23 “Cwa xinoi Pawit, Boc Plinh am ca jan Is-
ra-én Moiq Ngai Dech, aih Chuaq Jéxu, tiaq bau

Boc Plinh ma huaq. 24 Adroi ca Chuaq Jéxu truh,
Jon anoi hnai wi mangai Is-ra-én, thé wi wih wia
ma lem cadac déh téig 16i chiug 'baptem. 25 ]o
Jon padon broq géh biac haq, haq doi ca wi: ‘Pi
xoh au cab6? Au uh xai Haq, mahaq i Mangai
ma truh atiq ca au, au uh taji doiq 1éh caxi jai
Haq.’

26 “Oi oh daq, con xau xinoi da Ap-ra-ham wa
diq ca pl ma loq iu Boc Plinh, Haq khoi am ca
bén Bau Lem c6 ma jah déch claih bén. 27 Ma
jah 'mang aih mangai jan Jé-ru-sa-lem wa 'bai
mangai ma weq cwiang, wi haq uh 'ni ca Chuaq
Jéxu. Wi jéh cadac Haq doiq jah broq xit ca bau
'bai mangai capoch thai Boc Plinh, aih bau ma
x0q d6c rim hi Sabat ta hnem tagop. 28 'Nhac ca
Haq uh i ca tdiq 16i cleq ma dang cachit, mahaq
x0q wi xin Philat waq ca jah jéh cadac Haq. 29]0
wi khoi broq géh dig ca biac khoi achih doiq
adroi ca Haq, wi noh Haq enh long pagat, khoi
eh catuh Haq. 30 Mahaq Boc Plinh broq Haq enh
mangai cachit jah rih hlai. 31 'Bai mangai ma
tiaq Haq enh gung Ga-li-1é toc phoq Jé-ru-sa-lem,
khoijah hnoq Haq bac hi. Manaiq c6 wi anoi hlai
biac Haq ca mangai jan.

32 “Nhen 'rang anoi Bau Lem am ca pi, biac
Boc Plinh khoi huiiag am ca boc yaq bén. 33 Boc
Plinh khoi broq Chuaq Jéxu rih hlai; khoi broq
xit bau huaq aih am ca beén, con caiq da boc yaq

%én, tiah ca khoi achih ta sech Caléu Plinh 'nat
aiq:

“‘Th Con Cald Au.

Hi c6 Au khoi xa-6ng ca Ih.’»
34 Haq khoi broq ca Chuaq Jéxu jah rih hlai, eh
uh jo leq wih hlai can cachit hom. Taiq biac aih,
Haq ma jah doi:
‘Au jah weq déh bau am x6q ramot ca pj,
'mang ca Au ma khoi huaq am ca bawit.’=
35 Brong ma 'noiq x0q i doi:
‘Chuaq uh am Con Hadroih Haq chiuq biac om
hech.’#

36 “Mahaq, bua bawit jo haq 6i rih, haq broq
tiaqg manoh Boc Plinh. Jo cachit, haq jah hlai
0i deh ti boc yaq wa khoi chiuq biac om hech.
37 Mahaq Mangai ma Boc Plinh khoi broq enh
mangai cachit, jah rih hlai, uh jo leq 'biq biac
om hech aih.

38 “'Mang aih, 6i oh daq, béen phai loq, nho
Mangai aih ma biac baxdng t6iq 10i jah anoi hlai
ca pi. 39 Mangai leq log canom Haq, jah baxong
toiqg 16i wa jah broq mangai ta-atoq rim biac,
mahaq Ranenh da Moise uh i ca cwiang broq
mangai ta-atoq. 40 Xin oh daq weéq dadeh, doiq
biac mangai capoch thai Boc Plinh khoi achih,
uh hiaq loh ta pi:

41 “*Oi mangai loq 1é tau, ngan co!

Khoh yuq cre, hamaih beq, khoi e¢h cachit!
Ma jah 'mang aih,

ta mhong pi Au jah broq moiq biac,
'nhac ca tang i mangai leq anoi hlai,

pl x0q uh waq lui.’#”

% 13:33 13:33 BCP 2:7. ¥ 13:34 13:34 Esai 55:3. % 13:35
13:35 BCP 16:10. % 13:41 13:41 Hab 1:5.

42 ]J6 Paulé wa 'Ba-na-ba loh enh hnem tagop,
'bai mangai tagop xin wa hnai tam moiq hi Sabat
tlang ma atig hom. 43Jo mangai tagop khoi héq,
1 bac mangai Yothaiq wa mangai neo tiaq daoq
Yothaiq, lam tiaq Paulé wa 'Ba-na-ba. Wa capoch
tuang ca wi, pardng wi cajap manoh tiaq biac
am dech da Boc Plinh am ca wi.

44 Hi Sabat atig ca aih, ten diq ca phoqg wi
lam tagop tamang bau Chuaq. 45 Mahaq jo
wi Yothaiq hnoq mangai tagop bac hlom, wi i
manoh tagrinh, tajraq hlai ca biac Paulé ma khoi
hnai. Wi capoch 'méq ca hagq.

46 Pauld wa 'Ba-na-ba capoch yi déh hom: “Ma
phai doi ca pi bau Boc Plinh. Au doi am ca pi,
mahaq pi chdiqg cadac, wa hnoq dadeh uh dang
ca mut noi can rih hloi hloi. Ma cadac pi, €h
jah hnai mangai jan 'noiq. 47 Ma jah 'mang aih
Chuaq khoi doi ca nhén 'mang co:

“‘Au thé pi broq can 'ngah am ca jan 'noiq
doiq pi jah rang Bau Lem dech claih truh
diq ca mangai 0i ta crong taneh.’=”

48 'Bai mangai jan 'moiq tang bau aih, wi lem
bui mané apoi bau Chuaq. 'Bai mangai ma khoi
jah raih doiq jah nhan yoc can rih hloi hloi, diq
ca wi aih tiaq Chuag.

49 Wi anoi bau Chuaq dig ca gung aih.
50 Mahaq mangai Yothaiq baxréng 'bai gu cadri
padrong can tiaq daoq Yothaiq wa 'bai mangai
craq phéq, chaq trong ti rup Pauld wa 'Ba-na-ba.
Khoi éh 'noh wa enh gung ca noi wi haq. 51 boiq
tajraq hlai ca wi, wa hapuih taneh jenh, khoi eh

% 13:47 13:47 Esai 49:6.

wa lam ta ph6q I-c6-ni. 52 'Bai mangai ma neo
tiaq Chuaq Jéxu 0i phoqg c6 jah 'binh haluih biac
bui lem wa Yiang Hadroih.

14

Paulé wa 'Ba-na-ba ta Phoq I-c6-ni

10i ta phoq I-co-ni, Pauld wa 'Ba-na-ba mut ta
hnem tagop mangai Yothaiq wa anoi hnai rabiag,
‘mang aih 1 bac diq jaq mangai Yothaiq wa
mangai Hilap tiaq Chuaq. 2 Mahaq i 'bai mangai
Yothaiq uh lui Chuaq baxrong thé mangai jan
'noiq hem 'méq wa thé wi tajraq hlai ca con caiq
Chuaq. 3 'Nhac ca 'mang aih, Paul6 wa 'Ba-na-
ba 0i bac hi ta phoqg c6. Wa haq loq canom nho
Chuaq anoi hnai xam manoh tanuq. Chuaq am
ca wa haq broq bac teo halac doiq broq cajap
bau am dech da Chuaq Jéxu. 4 Mahaq mangai
jan ta phoq aih axong dabau, moig 'mah tiaq
mangai Yothaiq, 'nmah tiaq 'bai sug d6 Chuaq.
5'Bai mangai jan 'noiq wa mangai Yothaiq pajum
deh ti 'bai cwan wi haq, pacliac ca dabau doiq
broq 'meq wa tem hmu 'bai suq d6 Chuaq. 6 Hia
bau aih, Pauld wa 'Ba-na-ba cadau mot ta phéq
Litra wa Detbo ta gung Li-cao-ni wa 'bai gung
haten ca aih. 7 Oi ta 'bai phéq aih wa haq x6q
anoi hnai bau Chuagq.

Paulb wa 'Ba-na-ba ta phéq Litra

8 Ta Litra i moiq ngai pen enh jo haq clih enh
cliac deh miq, haq uh jah lam. 9 Haq ha'ngui
tamang Pauld anoi hnai. Pauld ngan ta jang ta
mat haq, hnoq haq i manoh 1lui jah broq bréh.

10 Paul6 doi: “Ih yong beq, yong ma jang haq!”
Haq apléh moiq 'mang rai lam.

11'Wi haq bréu xam bau Li-cao-ni doi: “'Bai
yiang khoi y6c chac mangai loh ca bén.” 12 Wi
haq creo 'Ba-na-ba, Moc Tinh, wa Paul6 wi creo
Thi Tinh, ma jah 'mang aih haq mangai gau ma
anoi hnai. 13Pajau da Moc Tinh i hnem cuh waiq
0i enh gung ca ngo phoqg. Haq 'rang 'bo cald wa
hadrinh riang ta noi 'mang ngo phdq. Haq moiq
manoh ca mangai jan enh broq nge tadreo xam
'bo aih am ca wa mangai suq do.

14 Hia biac aih, Pauld wa 'Ba-na-ba, hich deh
eo, lam truh ta noi mangai jan bac, capoch bau
déh doi: 15 “Oh daq 6i, hagleq ma broq 'mang
'mat? Ma hadai mangai troi pi. Ma toq anoi
hnai bau Chuaq doiqg pi cadac biac hu hnhung
coO jah tawih hlai ti Boc Plinh ma rih hloi, Haq
ma khoi broq loh plinh crong taneh, diac raxiq
wa rim ngé ma rih 6i ta aih. 16 Ta 'bai 'nhong
adroi neh, Haq khoi doiq dig dong ca jan lam
tiaq déh manoh. 17 'Nhac ca 'mang aih, Haq x6q
broq bac biac doiq anoi hlai dadeh ca pi. Haq
mahno déh biac loq xa-6ch ca con mangai, broq
me am ca bén, patih achap i nge caq rim hi doiq
manoh jah lem bui.” 18 Capoch 'mang aih, 'bai
mangai suq d6é broq xa 'moi men jah tat mangai
jan uh am 'rang nge tadreo ca wa.

1976 aih i 'bai mangai Yothaiq truh enh An-ti-
0t wa I-c6-ni adrac mangai jan tém Pauld xam
hmu. Xoh deh haq khoi cachit, 'mang aih wi
hua hanang haq cadac enh gung ca phéq. 20]o
'bai mangai hoc tiaq Chuaq 'nang tagop dudan

ca haq, Paul6 padinh yong, lam mut ta phdq. Hi
atiq haq lam ti 'Ba-na-ba truh ta phoq Detbo.

Broq Cajap Manoh Mangai Neo Lui

21'Wa haq anoi bau Chuaq ta phoq aih broq bac
ngai tiaq Chuagq, khoi eh wih hlai phéq Litra, I-co-
ni wa An-ti-6t. 22 Wa haq broq cajap manoh 'bai
mangai hoc tiaq, along manoh wi rai doi: “Ben
phai glam bac biac nan xa men jah mut Diac Boc
Plinh.” 23 Atig ca wa raih 'bai craq broq gau da
rim Tagop Hadroih, waiq khan wa ron ca acaq,
wa mangai suq doé jao 'bai con caiq ca Chuag, aih
Chuaq wi ma khoi lui candom. 24 Khoi ca wa haq
cwa Bi-si-di, wa haq truh gung Bam-phi-li. 25 Wa
haq anoi bau Chuaq 0i ta Betga, khoi eh loh phoq
At-ta-li. Enh aih wa haq lam bong hlai ta phoq
An-ti-ot.

26 Aih noi baxém Tagop Hadroih jao wa haq
ca biac lem linh Boc Plinh am dech doig wa haq
broq biac wi ma neo broq géh. 27 Wa haq truh
noi, creo diq ca 'bai mangai rim Tagop Hadroih,
anoi hlai biac Boc Plinh ma khoi am ca wa haq
broq, aih Haq broq manoh 'bai mangai jan noiq
jah lui Haq. 28 Wa haq 6i ta aih ji dunh hi ti wi
mangai hoc tiaq Chuag.

15

Tarahen Biac Cat Akia
11 'bai mangai truh enh gung Judia hnai oh
daq: “Tang uh chiuq cat akia 'mang ca Ranenh
Moise khoi achih, pi jog 'nang uh jah deéch
claih.” 27Jo Paul6 wa 'Ba-na-ba tarahen bac ca
wi biac aih, wi oh daq raih thé Paul, 'Ba-na-ba

wa 'bai con caiq Chuaq ma 'noiq toc ta Jé-ru-sa-
lem glam 'bai suqg d6 wa craq broq gau doiq broq
géh biac c6. 3 Tagop Hadroih thé wi lam. 'Mang
aih wi haq lam trong Phé-ni-xi wa Sa-ma-ri anoi
hlai biac wi enh jan 'moiq khoi wih hlai tiaq Boc
Plinh. Diq ca oh daq bui lem diq jah tang bau
aih. 4 Bu truh phoq Jé-ru-sa-lem, wi suqg dé wa
craq broq gau dih yoc wa. Wa anoi hlai biac ma
Boc Plinh khoi broq 6i ti wa.

> Mahaq i toq 'biaq ngai, mangai Pha-ri-si khoi
tiaq Chuaq yong doi: “Phai broq am cat akia ca
mangai da jan 'noiq, thé wi tiaq Ranenh Moise.”

6 'Bai suq d6 wa craq broq gau, tagop hlai hi
tinh biac aih. 7 Atig ca wi capoch tuang ca dabau
dunh, Pétrdo yong doi ca wi: “Oh daq 6i! Bén
phai loq, enh jo baxem Boc Plinh khoi raih au 06i
ti pi doiq wi mangai jan 'noiq jah tang Bau Lem
Chuaq loh enh hacung au doig wi haq jah Iui
Chuaq. 8 Boc Plinh loq ca manoh mangai. Haq
khoi mahno dadeh ca wi mangai jan 'noiq waq
ca bén loq, Boc Plinh nhan yoc wi haq, wa hnhu
am Yiang Hadroih ca wi haq, tiah ca am ca bén
adroi neh. 9Boc Plinh uh hagan ta'ne wi haq wa
ben. Wi haq khoi jah manoh lem hreo taiq wi
haq khoi lui Chuaq. 10 Manaiq c6 gleq oh daq ma
thu Boc Plinh, am ca mangai hoc tiaq moiq toq
long ech ma boc yaq bén wa cla ben x6q 'nhoq
lah nui bac. 11 Mahaq bén loq nho biac am dech
da Chuaq Jéxu, bén jah dech claih tiah ca mangai
jan 'moiq diqg.”

12 Dig ca mangai tagop hatenh tamang 'Ba-na-
ba wa Pauld anoi hlai diq ca biac ma can wa biac



Biac Yiang Hadroih 15:13 liv Biac Yiang Hadroih 15:22

halac ma Boc Plinh khoi broq am ti wi mangai
jan noiq. 13 Jo wa capoch bu héq, Jacd doi: “Oh
daq 6i, tamang bau au anoi: 14 Sim6n khoi anoi
hlai biac yang adroi baxém: Boc Plinh khoi truh
hmaih ca mangai jan 'moiq doiqg raih wi broq
mangai jan da Haq. 15 Biac aih tiaq bau sech
mangai capoch thai Boc Plinh khoi achih:
16 “ ‘Atiqg diq ca biac co,
Au wih hlai broq hlai Hnem Cuh Waiq da
Pawit ma khoi raliang.
Khoi eh Au payong hlai dig ca noi
ma khoi tacro.
17 Waq ca dig con mangai 6i rih jah ti chaq
Chuaq,
xam diq ca mangai jan 'noiq ma loq waiq
creo hiniq Au.
Chuaq ma broq loh biac c6 i doi 'mang aih.’#
18 Enh 'nhong calah adroi Haq khoi pat6 loh
ro rang dig dong biac Hag.

19 “Tiaq manoh au, uh jah baxa wi jo wi
mangai jan 'moiq tawih hlai tiag Boc Plinh.
20 Mahaq bén achih tho doi ca wi, apaq caq jam
ma khoi tadreo ca 'mu, apaq tango, apaq caq jam
cachit ca hoch randng wa apaq 6g mahem. 21 Ma
jah 'mang aih, enh calah baxém, ta phoq leq x6q
i mangai hnai Ranenh Moise, hi Sabat rim hnem
tagop wi x0q i doc Ranenh aih.”

Tho Tagop Hadroih

22 Khoi ca aih wi sug do6 wa craq broq
gau pajum dig ca mangai Tagop Hadroih moiq
manoh raih baiq ngai 6i ta wi, lam tiaq Pauld

% 15:17 15:17 Amot 9:11,12.

wa 'Ba-na-ba truh An-ti-6t, aih Juda, wi creo haq
'Ba-sa-ba, wa Sila, aih baiq ngai broq can ta'ne
wi oh daq. 23 Khoi éh wi am ca wa tho ma khoi
achih 'mang co:
“WI1 suq d6é wa craq broq gau goi bau hmaih
ca oh daq mangai jan 'noiq ta An-ti-6t, gung
Siri wa gung Si-li-si:

24 “Nhen khoi tang i toq 'biaq ngai ta nhen
khoi broq pi manhai wa uh lem manoh. Ma-
haq uh xai nhén hnai wi 'mang aih. 25 'Mang
c6 nhen khoi tagop moig manoh raih toq 'biaq
ngai oh daq 0i tamne nhén, lam ti bua bén 'Ba-
na-ba wa Pauld, lam truh ta pi. 26 Wa c6 uh
cré cachit doiq hi anoi hiniq Chuaq Jéxu Crich,
Chuaq bén. 27 Nheén khoi thé Juda wa Sila truh
jah anoi hlai xam hacung, biac ma khoi achih
ta tho c6. 28 Ma jah 'mang aih Yiang Hadroih
wa nhen khoi uh enh am ca pi poq trap biac
ma 'noiq, enh gung ca ranenh ma cé: 29 Aih,
oh daq uh khoh caq jam ma khoi tadreo ca
'mu, uh khoh 6q mahem, nge cachit ca hoch
ranong, wa apaq tango. Oh daq wia ma hangai
biac aih, éh jah wia mangai lem. Héq, toq aih
raq oq.

Catém ca oh daq!”

30 Wi loh lam truh An-ti-6t, tagop diq dong ca
'bai con caiq Chuaq ta aih, hi khoi am ca wi haq
tho. 31Jo wi khoi doc tho aih, wi jah bui lem
taiq wi khoi jah tang bau parong aih. 32 Juda wa
Sila, hadai mangai capoch thai Boc Plinh, hnai
wi oh daq, anoi bau parong wi haq doiq wi jah
tadéh wa cajap trong Chuagq. 33 Atiq ca aih dunh

hi, wa haq jah oh daq ajén hlai catéem; hlai déh
ti mangai wéq Tagop Hadroih ma khoi thé wa
truh. 3¢ Mahaq Sila waq ca jah 06i hlai. 35 Mahaq
Paul6 wa 'Ba-na-ba hadai 0i hlai An-ti-6t. Wa haq
pajum oh daq ma moiq anoi hnai bau Chuagq.

Pauldé wa 'Ba-na-ba Talah ca Dabau

36 Khoi ca toq leq hi atiq, Paul6 doi ca 'Ba-na-
ba: “Beq ba lam hmaih diq dong ca oh daq 0i ta
'bai ph6q ba ma khoi anoi bau Chuaq, ngan thu
wi 'mang leq.” 37 'Ba-na-ba enh 'rang tiaq Jon
wi creo Moc lam ti wa. 38 Mahaq Pauld hém, uh
khoh 'rang Moc lam ti wa taiq haq khoi cadac
wa ta gung Bam-phi-li, uth waq lam hom broq
biac ti wa. 39 Tiaq biac aih, wa haq talech ca
dabau, eh wa haq talah hloi ca dabau. 'Ba-na-ba
adrac Mdc toc ta bong cwa pleo Kittim. 40 Pauld
raih Sila, hi khoi wa haq lam atiqg ca oh daq ta
aih waiq khan, éh jao wa haq ti biac am dech da
Chuaq. 4! Pauld lam cwa gung Siri wa gung Si-
li-si, broq ca wi mangai Tagop Hadroih jah cajap
manoh.

16

Pauld 'Rang Ti-mo-thé Tiaq

1Pauld lam truh Petbo wa Litra. Ta noi aih i
moiqg ngai mangai hoc tiaq, hiniq haq Ti-mo-thé.
Miq haq mangai Yothaiq khoi tiaq Chuaq. Baq
haq mangai Hilap. 2'Bai con caiq Chuaq 6i Litra
wa I-c6-ni doi, haq mangai lem. 3 Paul6 enh am
haq tiaq. 'Mang aih, Pauld broq lé cat akia ca haq
taiq i 'bai mangai Yothaiq 0i ta gung aih loq baq
Ti-mo6-thé, haq mangai Hilap. 4 Lam enh phoq cb

truh phoq tau, wa tanap phai wéq bau ma suq do
wa craq broq gau ta Jé-ru-sa-lem khoi achih loh.
5 'Mang aih, 'bai Tagop Hadroih jah yong cajap
tam taiq manoh lui, éh mangai tiaq rai bac.

6 Paulé wa 'bai bua haq, lam jap gung Phi-ri-
gi wa gung Ga-la-ti, taiq Yiang Hadroih uh am
wi anoi bau Chuaq ta gung Asi. 7 Ten truh gung
Misi, wi enh mut gung Bi-thi-ni, mahaq Yiang
Hadroih Chuaq Jéxu uh am wi mut. 8 'Mang aih,
wi lam cwa gung Misi, loh ph6q Tro6-ach.

Paulbé Cwa Gung Ma-xé-doan
9]0 'ne mang Paul6 hnoq mahno. Moiqg ngai
Ma-xé-doan yong enh ngia ca haq, xin haq: “Ih
cwa gung Ma-xé-doan, jup do nheén.” 10 Khoi ca
hnoq mahno 'mang aih, nhen chaq trong cwa
gung Ma-xé-doan. Nhén loq Boc Plinh khoi creo
nhén anoi hlai Bau Lem ca wi 0i ta aih.

Lidi Lam Tiaq Chuaq

11 'Mang aih nhén enh Tré-ach lam bong
truh pleo Sa-moé-tra-x0. Hi atiq truh Né-a-po-li.
12 Enh aih nhen truh phéq Philip ta tinh Ma-xé-
doan, aih guing da Roma. Nhen 0i do ta aih toq
'biaq hi.

13 Truh hi Sabat, nhen loh enh gung ca phoqg
truh 'bo crong diac, noi aih nhen xoh deh wi
tagop waiq khan. Nhén ha'ngui capoch tuang
ca wi gu cadri ma tagop ti aih. 141 moiqg ngai
gu cadri ta 'bai mangai aih tamang nhen, hiniq
haq Lidi 0i phoq Thi-a-ti-ra. Haq broq nge atech
bai goh drinh. Haq i manoh loq cuh waiq Boc
Plinh. Chuaq péh manoh haq lui bau Pauld

capoch. 15 Atiqg ca haq khoi chiuq 'baptem pajum
ca cadraq haq, haq xin nhen, doi: “Tang pi hnoq
au i manoh joq 'nang tiaq Chuaq, pi mut hnem
au beq, 0i hlai ta aih.” Haq ep nhén mut.

Pauld wa Sila 'Biq Tu

16 Hi ma 'noiq nhen lam noi waiq khan glam
moiqg ngai gu cadri hapong i can kiac 0i ta haq
mahno ca haq loq biac adroi wa loq biac loh nho
ngan ti. 'Mang aih haq broq ca wi craq haq jah
bac 'bac. 17 Gu cadri aih lam tiaq Paulé wa nheén.
Haq rai capoch bau déh: “'Bai mangai 'mat broq
hapong Boc Plinh ma ha'nhéq. Wi anoi ca pi
trong jah dech claih.” 18 Bac hi haq broq 'mang
aih. Paul6 loh ca noih ta manoh, wih hlai doi ca
can kiac: “Au canom hiniq Chuaq Jéxu Crich thé
gé loh khoi enh gu cadri 'mat.” Tajoi 'moi jo aih,
can kiac loh enh chac hagq.

1970 wi craq da gu cadri aih hnoq pi jah yoc
'bac hom, wi rup Pauld wa Sila, dui wa truh enh
ngia cwan ta'ne phoq noi broq biac. 20 Khoi €h
wi rang wa truh ca cwan hadrah hanheq, wi
doi: “Baiq ngai mangai Yothaiq c6 broq manhai
0i ta phog bén. 21 Wi hnai ranenh enh gung
ca ranenh bén. Bén mangai Roma, uh jah tiaq
ranenh aih.” .

22 'Bai mangai jan hadai tajraq hlai ca wa. Eh
'bai cwan hadrah ha'nhéq hich da wa eo, hi khoi,
thé linh tong wa haq. 23 Khoi ca wi tong wa haq
bac, wi cléh wa trom tu. Wi thé mangai weq
hnem tu gdom ma cajap diq jaq. 24 Tiaq bau aih,
mangai weq hnem tu 'mut wa 0i ta noi enh trom,
clang jénh wa.

25 'Ne mang jo Paul6 wa Sila 'nang waiq khan
wa caléu mané Boc Plinh, wi ma 'noiq 0i hnem
tu tamang wa. 26 Tajoi 'moi i taneh dalac déh,
hnem tu dalac. Hanoh jo aih dig ca 'mang tapéh
wa caxi mem tadoih enh chac wi. 27 Mangai weq
hnem tu cadrat enh cui hnoq dig ca 'mang tu
tapeh, xoh dig ca mangai tu khoi claih. Haq doih
chang gum enh jéh cadac dadeh. 28 Mahaq Pauld
creo bau déh: “Apaq jéh dac dadeh, dig ca nhén
0i raq ta c6!”

29 Mangai weéq hnem tu creo wi 'rang den,
dahoéig mut rai tarit hacun crang enh ngia Paul6
wa Sila. 30 Khoi eh, 'noh wa baiq ngai enh gung
boch wa: “Au phai broq 'mang leq ma jah déch
claih?”

31 Wa téo haq: “Lui Chuaq Jéxu beq. Haq jah
déch ih wa cadri con ih.” 32 Wa baiq ngai anoi
bau Chuaq ca haq wa dig ca wi ma 0i ta hnem
haq. 33Mang aih raq, mangai weq hnem tu nheo
da wa habau. Tajoi 'moi haq wa cadri con haq
chiuqg 'baptem. 34 Khoi ca aih, haq 'rang wa baiq
ngai mut deh ta hnem, am ca wa caq pua. Haq
wa cadri con haq bui lem diq ca jaq wi haq khoi
canom ca Boc Plinh.

35 Truh 'ngah, 'bai cwan hadrah ha'nheq thé
linh doi ca mangai wéq hnem tu: “Ca'naih wa
beq!” 36 Haq doi hlai bau aih ca Paul6: “'Bai
cwan ha'nheq khoi thé au ca'naih chop, 'mang
aih loh beq, lam jah catéem.”

37 Mahaq Pauld doi ca linh aih: “Nhen co
mangai jan Roma. Jo mhog 'ni ca ma i toiq loq
uh, wi khoi tong ma enh ngia ca 'bai mangai jan,
hi khoi cléh ta hnem tu. Manaiq c6 wi chaq trong

camaih atung ma 'moh? Uh jah broq 'mang aih.
Cla 'bai cwan aih phai truh ta c6 'nong ma loh!”

38 'Bai cwan hadrah ha'nhéq yuq cre jo khoi
tang linh anoi hlai doi wa aih mangai Roma.
39 Wi lam truh capoch alia ca wa hag, 'noh wa
loh rai doi: “Xin chop loh khoi ca phog nhen.”
40 Wa mangai suqg do6 loh khoi enh hnem tu, lam
hmaih ca hnem Yaq Lidi doiq paréng oh dag, hi
khoi wa lam.

17

Pauld ta Phoq Té-sa-16-ni-ca

1Pauld wa Sila lam cwa baiq ph6q Am-phi-bo6-
lit wa A-po-16-ni, hi khoi truh Té-sa-16-ni-ca. Oi
ta aih mangai Yothaiq i moiq toq hnem tagop.
2 Pauld truh hnem tagop tiaq déh manoh khoi
broq rim yang adroi. Piq hi Sabat Paul6 mut
ta aih rahen ca mangai Yothaiq. 3 Haq y6c Sech
Hadroih anoi ro ca wi biac Crich ep chiuq jiq xa,
cachit, khoi eh Haq jah rih hlai. Haq doi: “Chuaq
Jéxu c6 au ma anoi 'noh ca pi, Haq Crich.” 4 Bac
ngai lui Chuaq lam tiaq Paulé wa Sila, xam bac
mangai Hilap loq iu Boc Plinh, wa i 'bai gu cadri
i 'bang 0i ta phéq aih tiaq Chuagq.

> Mahaq 'bai mangai Yothaiq ma i manoh
tajenh, adrac 'bai mangai uh wia ta noi choq,
tagop dabau broq manhai ta phdq, mut ta hnem
Jasbn, chaq trong rup Pauld wa Sila doiqg 'rang
truh ca jan. 6 Chaq uh jah, wi dung 'rang Jasén
wa 'bai oh daq hadai tiag Chuaq enh ngia ca
cwan ta phoq, déh bau doi: “Cé 'bai mangai ma
broq manhai ca crong taneh, khoi truh jang cé.

7Jason dih yoc wi. Wi haq c6 'bai mangai broq
uh troq ca ranenh da Sésa. Wi haq doi: I moiq
toq Bua hiniq haq Chuaq Jéxu.” 8Bau aih broq ca
mangai jan wa 'bai mangai cwan ma weq cwiang
phoq aih loh dong ca manhai. ® Mahaq wi haq
toq thé Jason wa wi bua haq am 'bac thai ca
dadeh, éh wi haq hi ca'naih wi.

Mangai Suq Do ta Béré

10 'Mang aih, oh daq thé Paul6 wa Sila lam
truh Béré. Truh noi, wa mut hnem tagop
mangai Yothaiq. 11 Mangai Béré i manoh yi lem
ca mangai Té-sa-10-ni-ca, taiq wi haq lem bui
tamang bau Chuaq wa rim hi ngan Sech Hadroih
doiq hi hnoq ajoq troi bau hnai da Paulé ma khoi
hnai. 12Nho 'mang aih, i bac mangai Yothaiq tiaq
Chuaq. Enh gung ca aih hadai i cram mangai gu
cadri Hilap padrong can wa bac gu calé ma 'noiq
hadai lui.

13 Mahaq jo 'bai mangai Yothaiq 6i ta Té-sa-16-
ni-ca hia Pauld hadai khoi anoi bau Boc Plinh
ta Béré, wi adrac dabau lam cwa Béré, baxrong
cram jan aih thé wi broq manhai. 14 Tajoi 'moi
wi oh daq thé Pauld lam trong diac raxiq, mahaq
Sila wa Ti-mo6-thé 6i hlai ta Béré. 15 'Bai mangai
ma ajen Pauld rang truh Athen, hi khoi wi haq
wih hlai. Paulé thé wi doi ca Sila wa Ti-mo6-thé
lam truh ti haq ma renh.

Paulé Oi ta Athen

16 Paul6d 0i ta Athen gom Sila wa Ti-mo6-thé.
Haq loh noih taiq haq hnoq dig ca phoq i dua
'mu wi broq xam hmu. 17 'Mang aih, haq hnai
mangai Yothaiq wa mangai jan 'noiq ma loq iu

Boc Plinh ta hnem tagop, wa 'bai mangai haq
glam rim hi noi choq. 18 I mangai thai hem toq
ca enh xtilang wa thai hem uh khoh xtang rahen
ca Paulo. I mangai doi: “Mangai bac bau c6 enh
capoch cleq?” Mangai noiq doi: “Tiah hagleq
haq enh anoi truh 'bai yiang ma crai crai.” Aih
taiq wi tang Paul6 anoi hlai biac Chuaq Jéxu,
Haq khoi rih hlai. 19 Wi 'rang Paul6 truh noi A-
ré-6-ba, boch haq: “Nhén enh tamang thu bau
neo ih ma hnai wi aih! 20 C6 biac ma nhén uh
'ni tang. Xin ih anoi hlai ca nhén biac aih. Nhén
enh loq ca biac aih 'mang leq.” 21 Ma jah 'mang
aih dig ca mangai Athen wa mangai jan 'noiq 0i
ta phog Athen, hloi hloi loq enh tamang wa anoi
‘noh biac ma yi neo.

22 10 aih, Pauld yong ta'ne A-ré-6-ba haq doi:
“Oi mangai Athen, au hnoq pi diq jaq dig déh
ca manoh ta rim biac cuh waiq. 23]J0 au lam
cwa noi pi, au hnoq nge pi waiq, eh hnoq moiq
toq ca’bong tadreo khoi achih ta aih: Waiq Yiang
Nheén Uh 'Ni. Yiang pi tth 'ni ma pi x6q cuth waiq
Haq, aih raq Yiang au ma nang anoi ca pi.

24 “Boc Plinh, Haq khoi broq plinh crong
taneh. Haq Chuaq da plinh crong taneh. Haq
uh 6i ti hnem mangai broq. 25 Haq uh nhet ca
mangai jup do Haq, loq am ca Haq biac cleq,
ma jah 'mang aih Haq am can rih, hoi hihém,
wa rim nge biac ma 'noiq ca mangai. 26 Haq
khoi broq dig ca mangai loh enh moiq ngai 0i
jap crong taneh. Haq khoi pajaq adroi nhong
wa noi, 27 waq ca con mangai chaq Haq diq ca
manoh éh chaq hnoq Haq, mhac ca Haq uh i



Biac Yiang Hadroih 17:28 Ixiii Biac Yiang Hadroih 18:3

0i hangai ca bén. 28 Oi ti Haq bén jah rih, jah
tadroq, jah 0i tiah ca calah néh 'bai mangai broq
tho da pi doi: ‘Bén hadai con caiq Haq.’

29 “Taiq bén con caiq Haq, bén uh khoh hém
manoh Haq tiah ca dua 'mu broq xam wang, 'bac,
hmu ma ti mangai broq tiag deh manoh. 30 Calah
neh Boc Plinh d6q da biac can blung con mangai,
mahaq manaiq c6 Haq thé diq ca mangai crong
taneh cadac deh manoh broq toiq 16i. 31 Ma jah
'mang aih, Boc Plinh khoi pajaq moiq hi wa moiq
Ngai hadrah mangai crong taneh tiaq trong ta-
atoq. Boc Plinh khoi broq ca Mangai aih rih hlai
enh can cachit, doiq paté am ca rim ngai jah loq
biac broq da Haq.”

3270 wi tang Pauld doi: “I moiqg Ngai cachit rih
hlai”, bac mangai halé, mahaq i mangai noiq
doi: “Hi 'moiq nhen enh tamang ih anoi hom
biac c6.” 33 'Mang aih, Paul6 loh lam khoi ca
wi. 34 Mahaq i toq 'biaq ngai tiaq haq. Wi lui
Chuaq ta aih, i Péni, cwan ta hnem hadrah ta
noi A-ré-6-ba, wa moiq ngai gu cadri, hiniq haq
Pa-ma-ri, wa 'bai mangai 'noiq.

18

Paulé Oi ta Co-rinh-t6

1Khoi eh Pauld cadac Athen, lam truh Co-rinh-
to6. 2 Ta aih haq glam moiqg ngai Yothaiq, hiniq
haq A-qui-la, haq xa-6ng loh ta guing Bontu. Haq
neo truh enh Diac I-ta-li ti Pri-xi-la, aih mai hagq,
taiq bua Claudid khoi thé diq ca mangai Yothaiq
phai loh enh phoq Réma. 3 Pauld 6i pajum wa
haq broq biac ti wa 6ng mai A-qui-la. Wi haq piq

ngai hanoh thoq jip bai broq traiq xam bai. 4 Hi
truh Sabat, Pauld hnai ta hnem tagop, panhet wi
mangai Yothaiq wa mangai Hilap lui Chuag.

> Jo Sila wa Ti-mo-thé truh enh gung Ma-xé-
doan, Paul6 yoc diq ca jo wa dig ca manoh hnai
bau Chuaq, anoi hlai ca 'bai mangai Yothaiq:
Chuaq Jéxu, Haq Crich. ¢ Mahaq taiq wi tajraq
hlai wa khin cadac haq, haq da'ru eo, rai doi:
“Mahem cla pi uc ta gau pi, au uh i tdiq cleq.
Pang co6 ta €h, au lam hnai wi mangai jan 'noiq,”

7 Pauld loh khoi enh aih, mut ta hnem moiq
ngai hiniq haq Ti-ti-u Juptu, mangai cuh waiq
Boc Plinh. Hnem haq 0i haten ca hnem tagop.
8 Critpu, mangai ma weq hnem tagop wa diq
ca cadri con haq hadai lui Chuaq. Khoi éh i
bac mangai Co-rinh-t6 khoi lah tang Pauld hnai,
hanoh Iui Chuaq wa chiuq 'baptem.

9 Damang, ta biac mahno, Paul6 hnoq Chuaq
doi ca haq: “Apaq yuq, anoi beq, apaq héq. 19Ma
jah 'mang aih i Au 6i ti ih. Uh i mangai leq jah
jéh ih, ma jah 'mang aih bac ngai ta phoq co atiq
éh lui Au.” 11 Paul6 6i ta aih moigq hanam tadrau
khé, hnai wi bau Boc Plinh.

1270 Ga-li-6 'nang broq cwan 6i ta gung Achai,
mangai Yothaiq tagop dabau rup Paul6 'rang haq
enh ngia ca cwan hadrah. 13 Wi doi: “Mangai co
panhet wi tiaq Boc Plinh, mahaq cadac ranenh
da nheén.”

14 Pauld padon padreo hlai bau, mahaq Ga-li-
0 doi ca wi mangai Yothaiq: “Oi mangai Yothaig,
tang mangai c6 khoi broq biac du, au khoh chiuq
tamang pi, 15> mahaq, tang biac c6 toq rahen ca

biac chu, biac hiniq ranenh da pi, cla pi tinh
deh. Au joq nmang uh enh hadrah biac 'mang
aih.” 16 Hi khoi Ga-li-6 hnan wi loh khoi ca hnem
hadrah. 17 Diq ca wi rup So6-then-et, crag hnem
tagop, tong haq ta 0i ta hnem hadrah, enh ngia
ca Ga-li-6 mahaq Ga-li-6 uh tat wi ma broq biac
aih.

Paulé Wih Hlai ta Phoq An-ti-ot

18 Pauld 6i hlai ta Co-rinh-t6 bac hi. Khoi eh
hangah ca oh daq, toc bong lam ti Pri-xi-la wa
A-qui-la truh gung Siri. Ta Sencria, Paulé got
déh xac gau, ma jah 'mang aih haq khoi i bau
pachac. 19 Khoi ca aih wi haq piq ngai truh E-
phé-s6. Pauld doig wa 0i ta aih. Haq moiq ngai
mut hnem tagop hatinh ca mangai Yothaiq. 20 Wi
xin haq 6i dunh hom ti wi, mahaq haq uh lénh.
21Haq hangah ca wirai doi: “Tang Boc Plinh enh,
yang atig au jah truh hmaih ca oh daq hom.”
Hi khoi, haq loh enh E-phé-sé toc ta bong lam
22 truh Sé-sa-ré. Haq toc hmaih Tagop Hadroih
ta phoq Jé-ru-sa-lem, hi khoi haq hlai ta An-ti-6t.

23Haq 6i ta aih bac hi, khoi eh lam jap jia gung
Ga-la-ti wa Phi-ri-gi, broq diq ca 'bai mangai hoc
tiaq jah cajap manoh.

A-p6-16 Trith E-phé-soé ta Gung Achai

2410 aih i moig ngai mangai Yothaiq, hiniq haq
A-p06-10, haq enh gung A-lec-xan-tri. Haq i can
khoén rabiaq jah capoch bau lem wa loq bac ca
Sech Hadroih. Haq lam truh E-phé-s6. 25 Haq i
hoc bau Chuaq, 'mang aih, haq panim ca hnai
troq biac da Chuaq Jéxu, mahaq haq loq deh

toq biac 'baptem da Jon 'Baptit. 26 Haq i manoh
tanuq uh yuqg baxém hnai bau ta hnem tagop.
Pri-xi-la wa A-qui-la tang haq hnai. Wa xin haq
hlai deh ta hnem, éh wa haq hnai haq trong Boc
Plinh yi troq hom.

27 Jo A-p6-16 padon lam Achai, 'bai oh daq
paréng haq, achih tho ca con caiq Chuaq ta aih,
thé wi dih yoc haq loq waq ca haq. Truh noi, haq
canom ca biac am dech da Chuaq jup do 'bai con
caiq Chuaq. 28 Ma jah 'mang aih haq i can khén
rabiaq ta'bléq ca mangai Yothaiq enh ngia diq ca
mangai, yoc Sech Hadroih anoi ca wi loq Chuaq
Jéxu, Haq Crich.

19

Paulé Oi ta E-phé-so

170 A-p6-16 0i ta Co-rinh-t6, Pauld lam jap jia
'bai gung enh 'mhéq, khoi &h loh E-phé-sé glam
toq 'biaq ngai mangai hoc tiaq 6i ta aih. 2 Haq
boch wi: “Enh jo oh daq lui, oh daq i khoi jah
nhan yoc Yiang Hadroih uh?”

Wi téo haq: “Nhén 'nhoq lah tang doi i Yiang
Hadroih leq!”

3Paul6 boch hom: “'Mang aih, pi oh daq khoi
chiuqg 'baptem leq?”

Wi doi: “'Baptem da Jon.”

4Paul6 doi ca wi: “Jon broq 'baptem doiq bén
jah canao loq deéeh ca tbiq 16i, mahaq haq doi ca
wi mangai jan, ep lui moiq Ngai truh atiq ca hagq,
aih Chuaq Jéxu Crich.” 3]0 wi tang bau co, wi
chiuq 'baptem canom ca hiniq Chuaq Jéxu. ¢ Jo
Paul6 doiq ti ti wi, tajoi 'moi i Yiang Hadroih loh

ta wi, am wi capoch bau crai, wa capoch bau loq
biac adroi. 7 Diq ca wi aih 12 ngai.

8 Paul6 mut ta hnem tagop trom piq khé;
haq yoc manoh tanuq rahen ca wi wa hnai wi,
doiq panhet wi tamang bau da Diac Boc Plinh.
9 Mahaq i moig nah ngai cadoq manoh uh waq
lui, wi doi enh ngia ca jan, bau hnai ma wi
creo Trong Lam, aih uh lem. Hnoq 'mang aih,
Pauld cadac wi, rang con caiq Chuaq lam tiaq
haq. Mahaq rim hi x6q hnai wa capoch tuang
ca dabau 6i ti truang hoc Ti-ra-nu. 10 Baiq
hanam haq broq 'mang aih, truh 'moi dig ca
mangai gung Asi, mangai Yothaiq wa mangai
Hilap, hadai jah tang bau Chuaq.

11 Boc Plinh am Paulé broq bac biac halac
ma can, 12 truh 'moi wi ydoc mu loq eo haq ma
khoi caxunh, 'rang paclum ca mangai uh hroc.
Mangai uh hroc jah bréh wa kiac du 'biq hnan
cadac.

‘Bai Con Da Séwa

1370 aih, i 'bai mangai Yothaiq lam enh noi c6,
truh noi tau hnan dac kiac du. Wi haq patiah
ca canom hiniq Chuaq Jéxu doiq druh hnan can
kiac. Wi doi ca kiac: “Au canom ca hiniq Chuaq
Jéxu, Pauld ma khoi hnai, thé 'bai gé: Loh khoi
enh mangai c6 beq!” 14 Tapeh ngai con da Séwa,
mangai pajau can Yothaiq, hadai broq 'mang
aih. 15 Mahaq kiac doi ca wi haq: “Au loq ca
Chuaq Jéxu, wa canao ca Pauld, mahaq pi cab6?”
16 Mangai ma i can kiac 6i ta chac, glam tajéh ca
wi haq, jah 'bléq wi wa baxa wi bac truh 'moi wi

haq cadau mot rahong enh hnem wa chac 'biq
habau. A

17 Biac aih hia jap ta phdéq E-phé-s6. Mangai
Hilap wa mangai Yothaiq wi yuq cre. Hiniq
Chuaq Jéxu jah padéech ha'nhéq. 18 Bac con caiq
Chuaq lam truh, panoh déeh tbéiq 16i ta biac wi
haq ma khoi broq. 1° Bac ngai adroi ca aih ma
broq pajau kiac du, 'rang deh sech buh enh ngia
diq ca jan. W1 tinh sech aih tech jah 50.000 hliac
'bac. 20 'Mang aih, Bau Lem da Chuaq rai eh rai
can wa cajap cajinh hom.

21 Khoi ca biac aih, Paul6 tinh déh ta manoh
haq ca lam cwa gung Ma-xé-doan, gung Achali,
doiq hlai Jé-ru-sa-lem. Haq doi: “Atiqg ca au lam
Jé-ru-sa-lem, au hadai phai lam hmaih Réma.”
22 Haq thé wa baiq ngai jup do haq, aih Ti-mo6-
thé wa Frat, cwa gung Ma-xé-doan adroi, mahaq
haq 0i tam ta crong Asi toq 'biaq hom.

Dé-mé-triu Broq Manhai

23 1o aih, 6i E-phé-so i biac baxrong can taiq
wi ma creo dadeh: Mangai Da Trong Lam. 241
mangai hiniq haq Pé-mé-triu. Haq mangai thoq
'bac, broq dua 'mu da gu cadri kiac Ac-té-mit xam
'bac. Biac aih broq padrong ca 'bai thoq 'bac ma
abroq ca haq. 25 Haq tagop dong diq wi, hanoh
mangai thoq 'bac, doi ca wi: “Oi oh daq au, pi
loq nho biac broq c6 bén men jah padrong can.
26 Don pi khoi tang, mat pi khoi hnoq, uh xai toq
phoq E-phé-s6, ten diq crong Asi Pauld khoi brogq
ca bac ngai khoi tawih manoh. Haq doi: 'Bai dua
'mu ti mangai ma broq loh, aih uh xai yiang joq

mang. 27'Mang aih, th xai bén cré toq ca wi broq
camaih ca biac broq bén, mahaq hnem tagop gu
cadri kiac Ac-té-mit can caiq hadai 'biq 1é cadac,
wa 'bang tiang haq ma rim ngai ta Asi wa diq ca
crong taneh ma cuh waiq, €h loh ca 'ngwan!”

28 Tang bau aih, wi loh noih diq ca jaq, creo
bau déh doi: “Can caiq diq jaq gu cadri kiac Ac-
té-mit da mangai E-phé-so!” 29 Diq ca phoq loh
ca manhai. Wi rup baiq ngai, Gaiut wa A-ri-tac,
hua wa haq mut ta noi xan tagop can da chenh
phu. Wa haq mangai Ma-xé-doan hanoh lam ti
Paul6. 30 Pauldé enh mut enh ngia ca wi mangai
bac aih, mahaq 'bai con caiq Chuaq 0i ta aih uh
am. 31 Eh i 'bai cwan can gung Asi, bua Pauld,
thé mangai truh doi ca haq, uh jah mut ti wi ta
noi xan tagop can da chenh phu.

32 Mangai c6 capoch crai, mangai tau capoch
crai loh ca tagruang ta noi wi tagop. Bac ngai
wi haq uh 'ni ca dadeh hagleq ma tagop. 331
'nah ngai ta wi mangai bac pacho ca A-lec-xan-do
khoh anoi 'mang leq, ma jah mang aih mangai
Yothaiq enh haq yong adroi ca wi thé haq anoi.
Haq hnheé ti, padon capoch palem diq ca wi
haq. 34 Mahaq 'bai mangai canao ca haq mangai
Yothaiq, wihaq creo bau déh jah baiq tiang dung
ho, doi: “Can caiq diq jaq aih gu cadri kiac Ac-
té-mit da mangai E-phé-so!”

35 Jo aih 1 mangai cwan can ma weq phoq,
pagat mangai jan. Haq doi ca wi: “Oi! Oh daq
mangai 6i E-phé-s6, cabd x06q loq E-phé-so aih
phogq ma wéq hnem tagop da kiac cadri Ac-té-
mit can caiq, wa dua 'mu aih khoi loh enh plinh

0i tane bén 'moh? 36 Biac aih i joq 'nang uh jah
cadoc. Oh daq 01 ma hatenh, paq broq biac cleq
uh tem hém. 37 'Bai mangai oh daq ma rup 'rang
ta c6, uh 1 atung biac cleq ta hnem dua 'mu. Wi
haq hadai uh i capoch 'meq ca gu cadri kiac ben.
38 'Mang aih, tang Pé-mé-triu wa 'bai thoq haq
enh kian déh mangai leq, khoi i hnem hadrah
wa 'bai mangai hadrah, doig wi haq 'rang dabau
truh ta aih. 39 Tang pi enh boch biac cleq hom,
éh pi lam truh ti noi 'bai mangai hadrah doiq wi
jah hadrah tiaq ranenh. 40 Taiq au yuq chenh
phu Roma ma weéq cwiang kian glaq biac bén
ma broq liqg broq lan hi cd, éh bén uh i trong leq
ma teo wi haq.” 41 Capoch bau aih hi géh, haq
thé wi hlai.

20

Paulé Oi ta Ma-xé-doan wa Hilap

1J0 biac manhai aih khoi jah hatenh, Pauld
creo ca 'bai mangai hoc tiaq truh. Haq along wi,
hi khoi hangah ca wi, eh haq lam ta gung Ma-xé-
doan. 2 Haq lam jap ta gung aih, yoc bau Chuaq
along con caiq Chuaq, hi khoi haq lam truh Diac
Hilap. 3 Haq 06i ta aih piq khé. Jo haq padon
toc ta bong hlai ta gung Siri, haq loqg mangai
Yothaiq chaq trong jéh haq. 'Mang aih, haq lam
jenh trong Ma-xé-doan hlai gung Siri. 4 Hadai
lam ti haq i S6-pa-té, con Phiru, phdq haq Béré;
A-ri-tac wa Sé-cung-du phoq haq Té-sa-16-ni-ca;
Gaiut phoqg haq Petbo; Ti-mo-thé, Ti-chi-co wa
Trophim hanoh 6i gung Asi. 5 'Bai mangai co
lam adroi, gom nhen ta Tro-ach. 6 Atiq ca Le

Caq 'Benh Uh I Ca Blo, nhén tdc bong enh Philip.
Padam hi atiq, nhen glam dabau 06i ta Tr6-ach,
hi khoi nhen 06i ta aih tapéh hi.

Paulé Oi ta Tré-ach

7 Hi gau tuang lé, nhén tagop pajum ca oh
daq broq lé hiniang hadroih hmang biac cachit
Chuaq Jéxu. Pauld anoi hnai wi oh daq truh 'ne
mang, ma jah 'mang aih, hi da eh Pauld phai lam.
81 bac toq den 0i ta tung nhéq adug nhen ma
nang tagop. °Jo Pauld mang hnai, i gu radam
hiniq haq U-ti-ca, ha'ngui 0i ti 'mdc. Haq gu, khoi
eh cui hliac. Haq taclih enh tung ma piq. Jo wi
dech haq, hnoq haq khoi cachit. 10 Mahaq Pauld
loh tuh 6m mangai radam aih, éh doi: “Apaq let!
Haq 06i rih.” 11 Hi khoi Pauld tdc ta hnem goh
'benh caq, anoi hnai hom truh daxroq, haq men
lam. 12Wi ahlai gu radam aih ta hnem, hnoq haq
0i rih, broq wi jah along diq jaq.

Paulé Truh Milé

13Nhén lam bong adroi ca Pauld truh Asét gom
haq, taiq haq khoi tanap adroi ca nhén, haq enh
lam jénh ta aih. 14 Nhén glam dabau ta Asot,
khoi ca aih, Pauld toc ta bong ti nhen lam Mi-ti-
len. 15 Hi atiq loh enh Mi-ti-len, bong nhén lam
cwa pleo Chi-6. Hi atig ca aih nhén wech mut ta
Samot, noi bong achat. Cadan moiq hi hom, éh
nhén truh Milé. 16 Paulé Uh waq mut E-phé-so.
Haq uh enh ep bac hi ta crong Asi, ma jah 'mang
aih, haq waq ca renh truh ta Jé-ru-sa-lem doiq
tem Le Hi Padam Jat (Aih 50 hi atiq ca Chuaq
Jéxu cachit).

Paulb Parong Mangai Craq Tagop Hadroih ta
E-phé-sé
176 aih, Pauld thé mangai 6i Milé truh E-phé-
s0, akhen wi craq broq gau truh glam haq. 18Jo
'bai mangai aih khoi truh tagop ti haq, haq doi ca
wi: “Jo au baxém truh ta crong Asi, au caq 0i ti
pi 'mang leq, oh daq loq deh. 19 Au paha'neq déh
manoh diq jaq jo broq hapong 'yoh Chuaq, loh
bac diac mat, chiuq nan xa, bac biac baxa thu
taiq mangai Yothaiq chaq trong enh jéh cadac
au. 20 Au khoi anoi hlai ca pi, hnai pi bau Chuaq
0i ti hnem tagop wa 0i ti hnem cla pi, diq ca biac
ma jah jup do pi. 21 Au khoi hnai am ca mangai
Yothaiq wa mangai Hilap cadac t6iq 16i, wih hlai
ma lem truh ti Boc Plinh wa ti Chuaq Jéxu Crich,
aih Chuaq da bén.

22 “Manaiq c6 Yiang Hadroih panan thé au lam
ta Jé-ru-sa-lem, uh 'ni i biac cleq jah truh ca au
0i ta aih, 23 mahaq Yiang Hadroih khoi doi adroi
ca au moiq biac: Jo au lam enh phoq c6 truh
phoqg tau, hnem tu wa biac ranac dang gom dih
yOc au jo aih. 24 Mahaq au uh adenh ca dadeh.
Au enh waq broq géh diq ca biac Chuaq Jéxu ma
thé au broq. Aih anoi hlai Bau Lem, aih biac am
dech da Boc Plinh.

25 “Manaiq c6 au log, pi oh daq ma khoi lah
tang bau au hnai trong Diac Boc Plinh, pang c6
ta €h uh i ca cabd jah hnoq au hom. 26 Hi c6
au doi ca pi: Tang i mangai leq hu hnhung, pi
jah trech au biac aih. 27 Ma jah 'mang aih, au
khoi anoi hlai ca piloq dig ca manoh enh da Boc
Plinh, uh i cadoc moiq biac leq. 28 Oh daq phai

loq wéq dadeh, éh weq hloi 'bai mangai Yiang
Hadroih khoi jao am pi broq mangai weq ban,
doiq weq Tagop Hadroih da Boc Plinh, aih tagop
Hadroih Haq khoi rot déh xam mahem Cla. 29 Au
loq khoi ca au loh lam, i coq bri ngang du mut
0i tane oh daq. Wi haq tabroq tajéh ca con triu
da Chuaq. 30 Trong 'ne oh daq x0q i 'bai mangai
yong capoch bau baxruq doiqg padé 'nut con caiq
Chuaq doiq tiaq wi haq. 31 'Mang aih, thé pi riu
hmang, hmang hlai trom piq hanam, rim hi, rim
mang, au rai loh diac mat bac rai pariaq ca pirim
biac.

32 “Manaiq c6 au phuq phan oh daq ca Boc
Plinh, wa bau am dech da Haq. 'Mang aih, au
doiq pi ca Haq ma i cwiang broq ca pi jah cajap
manoh wa am ca pi x0xech pajum ti mangai
hadroih. 33 Au uh lah ham ca wang, ham ca 'bac,
ham ca eo cwan mangai leq. 34 Pi oh daq ji loq,
baiq toq ti au c6 khoi broq loh dahweq caq ca
au, wa 'bai oh daq ma tiaq au. 35 Au khoi lah doi
yot ca oh daq, phai panim ca abroq, 'mang aih
jah jup do 'bai mangai uh jah abroq. Bén khoh
hmang hlai bau cla Chuaq Jéxu khoi doi: ‘Biac
am dech ca mangai, i x06q ramot yi hnao ca biac
cla nhan yoc.””

36 Capoch bau aih hi géh, Paul6é hacun crang
waiq khan pajum ti diq ca 'bai mangai aih. 37 Dig
ca wi hmoi bac, oc Pauld, hi khoi hip haq. 38 Wi
loh ca mango diq jaq taiq haq doi, pang c0 ta eh,
uh jah hnoq hag hom. Wi lam tiaq haq truh noi
haq tdoc bong.

21

Pauldé Wih Hlai Jé-ru-sa-lem

1 Atig ca nhen talah ca wi haq, bong nhén lam
ta diac raxiq cwa pleo Cot. Hi da eh truh pleo
Roda, khoi éh truh Pa-ta-ra. 2 Oi ti aih nhén
glam bong padon lam Phé-ni-xi. Nhen toc bong
co loh lam. 3]0 nhén khoi hnoq pleo Kittim pah
'noiq, nhen lam trong cwa pleo aih truh gung
Siri, éh bong achat ta Tiro, taiq 'mang aih bong
phai 'noh dahweq ta aih. 4 Oi ta aih nhén chaq
hnoq 'bai mangai hoc tiaq, €h nhén 06i ti wi tapéh
hi. Wi haq nho Yiang Hadroih doi adroi, pariaq
thé Pauld, apaq toc ta Jé-ru-sa-lem. 5> Mahaq atiq
ca 'bai hi aih, nhén loh lam hom. Diqg ca wi, mai
wa con wi, lam ti nhén loh enh gung ca phoq.
Nhen hacun crang ti 'bo diac raxiq waiq khan ti
dabau. 6 Atiq ca nhén hangah ca dabau, khoi ¢h
nhén toc ta bong. Wi mangai hoc tiaq hlai deh
ta hnem.

Paulo o1 ta Pé-to-1é-mai wa Sé-sa-ré

7 Nhén loh enh Tiro lam truh phoq Pé-to-l1é-
mai. Nhén hmaih oh daq, eh 6i ti wi moiq hi.
8 Hi da eh nhén lam enh aih truh phéq Sé-sa-ré,
mut padai ta hnem Philip, mangai lam anoi hnai
Bau Lem, haq moiq ngai 0i ta tapeh ngai, mangai
broq chap suq. 9Haq i pdn ngai con adruh xriu
uh yoc ong. Wi loq capoch bau loq adroi.

10 Baiq piq hi atiq ca aih, i moiq ngai capoch
bau loq adroi, hiniq haq A-ga-but 6i gung Judia
loh. 11 Haq lam truh ti nheén, y0c caxi cat
canam da Pauld cat deh jenh ti, doi: “Co bau
Yiang Hadroih doi: ‘Oi ta phoq Jé-ru-sa-lem, jan

Yothaiq jah rup cat cla mangai ma i caxi cat
canam c6 'mang cd diq, wa eh jao am haq ta
tl mangai jan 'noiq.””

1276 khoi tang bau c6, nhén wa oh daq ma 06i ta
aih, xin Pauld apaq toc ta Jé-ru-sa-lem. 13 Mahaq
Pauld téo: “Gleq oh daq ma hmoi broq ca manoh
au loh ca mango? Uh xai toq au chiuq cat, mahaq
au bui manoh tang jah cachit ca hiniq Chuaq
Jéxu ta Jé-ru-sa-lem.” 14 ]Jo Haq uh tamang bau
nhén doi ca haq, nhén uh ep haqg hom. Nhén doi:
“Xin manoh enh da Chuaq jah wia!”

Paulé Oi Phéq Jé-ru-sa-lem

15 Atiqg ca aih, nheén padon éh lam toc Jé-ru-
sa-lem. 161 toq 'biaq ngai mangai hoc tiaq enh
phoq Sé-sa-ré hadai lam ti nhén, 'rang nhen mut
0i do ta hnem Ma-na-son, mangai Kittim. Mangai
co tiaq Chuaq khoi dunh.

1776 nheén truh Jé-ru-sa-lem, oh daq ta aih lem
bui dih y6c nhen. 18 Hi atiq, Paul6 wa diq ca
nhen truh hnem Jaco wa diq ca craq broq gau i
ta aih. 19 Paul6 boch hmaih wi hi géh, haq ta'mon
hlai ca wi diq ca biac Boc Plinh ma khoi broq 06i
ta jan 'noiq cwa bilac da haq broq.

20 'Bai wi ma tang 'mang aih mané apéi Boc
Plinh. Wi doi ca Pauld: “Daq 6i, ih i hnoq uh,
1 binh jat ngdng mangai Yothaiq khoi canom ca
Chuaq Jéxu, mahaq diq ca wi x6q 0i panim nhet
ca broq tiag Ranenh Moéise. 2! Wi khoi hia ih
hnai 'bai mangai Yothaiq 0i ti 'bai mangai jan
'noiq, thé wi cadac Ranenh Moise, apaq broq
le cat akia deh ca con, hadai apaq caq 0i tiaq
ranenh ma dunh da mangai Yothaiq hom. 22 Wi

khoi canao loq ca ih khoi hlai ta c6. Manaiq bén
broq 'mang leq c6 eh? 23'Mang aih ih phai tiaq
bau nhén doi caih: C6 nhénipdn ngai khoi i bau
pachac ca Boc Plinh. 241h 'rang wi lam, &¢h hadai
broq 1 broq hreo ti wi. Th am 'bac thai ca wi
doiq wi jah got xac gau. 'Mang aih éh diqg ca wi
jah loq ro biac wi ma anoi hlai, aih uh joq 'nang,
mahaq cla ih hadai caq 6i tiaq Ranenh. 25 Khoi
éh wi mangai jan 'noiq ma khoi tiaq Chuaq, nhén
i achih tho ca wi doiq wi haq loq uh thé wi caq
dahweéq caq ma khoi tadreo ca can kiac, uh thé
0q mahem, caq jam cachit hoch randéng, wa uh
jah tango.”

26 Hi atiq, Paul6 lam ti wi p6n ngai, broq le
bahreo ca dadeh ti wi. Khoi éh haq mut ta Hnem
Cuh Waiq doiq anoi ca wi loq. Hi géh ca biac
broq 1é bahreo, eh jah déch am ngeé tadreo ca
Boc Plinh thai ca wi haq rim ngai.

Wi Rup Paulb

27 Tapéh hi aih ten diqg, i mangai jan Yothaiq
0i ta Asi hnoq Paul6d 6i ta Hnem Cuh Waiq. Wi
baxréng mangai jan, rup Pauld. 28 Wi cachech
bau déh doi: “Oi, 'bai mangai Is-ra-én! Truh ta
cd wiang ti nheén beq! C6 raq mangai ma khoi
hnai jap jia ca phu crong, baxrug rim ngai enh
tajraq hlai ca jan beén, tajraq hlai ca Ranenh wa
ca Hnem Cuh Waiq c6. Yi hnao ca aih hom,
haq khoi 'rang 'bai mangai Hilap mut Hnem Cuh
Waiq broq amua ca noi hadroih.” 29 Wi ma
jah doi bau c6 taiq adroi ca aih, wi khoi hnoq
Trophim, mangai E-phé-sd, 6i ti Pauld ta phoq

Jé-ru-sa-lem. Wi xoh deh Paul6 ajén haq mut ta
Hnem Cuh Waigq.

30 Diq ca phdq tagruang tagrat. Wi cadau
pajum rup Paulg, hua haqloh enh gung ca Hnem
Cuh Waiq. Tajoi 'moi wi clenh dong 'mang Hnem
Cuh Waiq. 31]Jo wi 'nang chaq trong jéh cadac
Paulg, i bau truh ca crag ma weq linh doi: “Diq
ca phoq Jé-ru-sa-lem tagruang tagrat.” 32 Tajoi
'moi haq creo déh ca 'bai linh wa 'bai ddiq truang
renh truh ta wi aih. Bu hnoq cla mangai weéq linh
ROma wa 'bai linh truh, wi pi jéh Paulé hom.

33 Craq linh truh haten rup Paul6, thé wi cat
haq xam caxi mem tagwat baiq hadrang, khoi éh
boch wi: “Mangai cé cabd, haq khoi broq biac
cleq?” 34 Mangai jan nah ngai doi 'mang c6, 'nah
ngai doi 'mang tau. Hnoq manhai 'mang aih, haq
boch wi mahaq taiq uh jah biac cleq, mangai
weq linh thé ahlai Pauld ta dén. 35]0 Paul6 truh
ti caldih toc ta hnem, 'bai linh ep tong Paul6, ma
jah 'mang aih mangai jan loh ca noih diq jaq.
36 'Bai wi mangai bac tiaq atig ca Paul6 cachech
doi: “Jéh dac haq beq!”

3770 wi padon 'mut Paul6 ta don, Pauld doi ca
craq: “Au akhoh capoch tuang ca ih uh?”

Mangai weq linh téo haq: “Ih loq capoch bau
Hilap 'moh? 38 Ih ma uh xai mangai Aicap tau,
adroi c¢6 néh broq manhai ca chenh phu, 'rang
4.000 ngai linh hadr6i p6i mut ta noi braih can
'moh?”

39 Paul6 teo haq: “Au c6 mangai Yothaiq khoi
xa-0ng 0i phoq Tatso, aih moiq ngai jan da moiq

phoq 1 tiang 1 'bang 0i ta gung Si-li-si. Xin ih am
au capoch tuang ca mangai jan!”

40 Mangai weq linh am Pauld capoch. Pauld
yong 0i ti caldih hnem, éh hnhé ti thé wi tamang.
Jo wi khoi hatenh, Pauld capoch bau Hébru, doi:

22

Bau Pauld Anoi ca Mangai Yothaiq

1“0i oh daq wa 'bai baqg, tamang bau au anoi
ca pl biac au palem dadeh.”

2'Wi tang haq capoch bau Hébru, wi yi hatenh
tamang.

Pauld doi: 3 “Au mangai Yothaiq, xa-6ng ta
phoq Tatso gung Si-li-si wa yong can ta phoq
c0. Au khoi hoc noi thai Ga-ma-li-én. Haq hnai
au diq ca jaq geo ca trong ranenh boc yaq ben.
Au dig ca manoh tiaq trong Boc Plinh, tiah ca
pl manaiq c6. 4 Au hadai khoi lah ti rup wa jéh
cadac wi ma creo Mangai Da Trong Lam, uh ké
gu cadri gu cald, cat wi 'mut ta hnem tu. 5 Biac
aih pajau ha'nheq wa diq ca wi 'bai craq hadrah
ma enh nhéq, jah anoi hlai ca pi dig ca biac aih
joq 'mang. Au hadai xin wil am ca au tho doiq
au am ca 'bai craq broq gau Yothaiq 0i Pamat,
noi au ma enh lam truh, doiqg rup cat wi ma tiaq
bau hnai da mangai tiaq Trong Lam 0i ta aih,
'rang wi hlai ta phoq Jé-ru-sa-lem doiq hadrah
wa baxa wi.

6 “'Mang aih, jo au 'nang lam ti trong, haten ca
phog bamat, jo aih wop ne hi, i1 aiq can 'ngah
ca-ah xreo enh plinh dudan ca au. 7 Au tacro

ta taneh, hi tang i bau doi ca au: ‘Saulo, Saulo!
Gleq ih ma ti rup Au.’

8 “Au téo: ‘Waiq Chuag, Ih cabd?’

“Haq doi ca au: ‘Au c6 Chuaq Jéxu, Mangai
Na-xa-ret, Mangai ih ma nang ti rup c6.’

9 “'Bai mangai ma lam ti au hnoq 'ngah aih ro
rang, mahaq wi uh tang bau ma capoch ca au.

10 “Au boch: “Waiq Chuag, au phai broq cleq?’

“Chuaq téo au: ‘Yong beq, lam truh phoqg
Pamat. Oi ta aih wi jah doi ca ih diqg ca biac
ih phai broq.” 11 Can 'ngah aih ca-ah hrin broq
ca mat au pi xao hnoq. 'Mang aih, 'bai mangai
lam ti au rup ti 'nong au lam truh ph6q Pamat.

12 “T moiqg ngai hiniq haq A-na-nia 0i ta phoq
bamat, haq loq weq Ranenh. Dig ca mangai
Yothaiq ta gung aih doi haq mangai lem. 13 Haq
lam hmaih ca au, yong enh ngia ca au, doi: ‘Oi
Saulo daq au, 'ngah mat beq!” Adrinh ca jo aih,
au jah hnoq A-na-nia.

14 “Khoi éh haq doi ca au: ‘Boc Plinh da boc yaq
ben khoi raih ih waq ca ih jah loq ca manoh enh
da Haq, eh jah hnoq Mangai Ta-atoq wa jah tang
bau capoch enh hacung Haq. 15 Ma jah 'mang
aih doiq ih jah anoi hlai ca rim ngai diq ca biac
Haq ma ih khoi hnoq wa khoi tang. 16 Manaiq
co, 1h 0i gom cleq hom? Yong beq, creo dang
hiniq Chuaq, chiuq 'baptem doiq jah 'nheo hreo
deh toéiqg 16i.’

17“Truh jo au hlai phoq Jé-ru-sa-lem, au 'nang
waiq khan ta Hnem Cuh Waiq. Au hnoq biac loh
mahno ca au. 18 Au hnoq Chuaq Jéxu doi ca au:

‘Ma renh haq, drah loh khoi ca phoq Jé-ru-sa-
lem beq, ma jah 'mang aih wi uh waq lui bau ih
ma anoi hlai ca wi biac Au!’

19 “Au teo hlai: ‘Waiq Chuaq, wi loq au khoi
hmaqg 'mut tu 'bai mangai tiaq Chuaq wa jéh wi
0i ta rim hnem tagop. 20 Jo wi jéh cadac Etién,
au yong pah wi, moiq manoh ca wi, wé da wi
cwan eo.’

21“Mahaq Chuaq Jéxu doi ca au: ‘Lam beq! Ma
jah 'mang aih Au thé 1ih lam noi hangai ta tamoi
jan 'moiq.””

22'Wi tamang Paul6 capoch truh pang aih, hi
khoi wi cachech doi: “Jéh haq cachit, cadac haq
khoi ca crong taneh beq! Haq uh dang ca rih
hom.”

23 Wi cachech tagruang tagrat, hich deh 1éh
eo, hacoc blo ti 'nheq. 24 Mangai weq linh thé
linh haq 'mut Paulé ta dén, éh enh blai haq xam
long ro6i caxi doiq boch waq ca log, gleq wi ma
cachech bau kian haq 'mang aih. 25 Mahaq jo
wi hnhinh hnhang doiq hi blai haq, Paulé doi ca
doiq truang ma yong kenh aih: “Th i cwiang cleq
ma blai mangai jan R6ma jo 'nhoq loq ca mangai
aih i téiq 16i cleq?”

26 Tang bau aih, d6iq truang aih lam doi ca
mangai wéq linh: “Th tinh 'mang leq? Mangai
cd mangai jan Réma!”

27 Mangai wéq linh aih lam boch Pauld: “Doi
ca au beq, ih ajoq mangai R6ma uh?”

Pauld teo: “Joq, au mangai Roma.”

28 Mangai weq linh aih doi: “Th aloq au khoi
am ca wi 'bac bac men jah broq mangai Roma!”

Pauld téo haq: “Mahaq enh jo xa-0ng ca au, au
mangai Roma.”

29 Tajoi 'moi 'bai mangai linh ma padon hwat
haq, wia enh haq. Jo aih cwan wéq linh hadai
yuq cre taiq haq khoi cat mangai jan Rdma xam
caxi mem.

30 Hi atiq, cwan weq linh aih enh loq joq 'nang
taiq biac cleq mangai Yothaiq ma kian Pauld.
Haq doih dac caxi ma cat Pauld, eh thé 'bai pajau
ha'nhéq wa 'bai craq hadrah enh mhéq tagop
hlai. Hi khoi 'rang Pauld thé haq yong enh ngia
ca wi.

23

Paulé Enh Ngia ca Craq Hadrah Yothaiq ma
Enh 'Nhéq

1Pauld ngan jang nah ta 'bai craq hadrah enh
'mheéq aih, haq doi: “Oi oh dag, enh ngia ca Boc
Plinh, au khoi wéq déh manoh loq, hadroih truh
manaiq.” 2Bu tang bau aih, pajau ha'nhéq A-na-
nia thé wi ma yong haten ca Pauld tep hacung
haq. 3 Pauld doi ca haq: “Boc Plinh jah jéh ih,
0i! Panat xon taboc tau! Ih ha'ngui hadrah au
tiaq ranenh, mahaq ih thé wi tep au uh troq troi
ranenh 'moh?” .

4Mangai ma yong haten ca haq doi: “Th capoch
'méq ca pajau hanhéq da Boc Plinh 'moh?”

5 Pauld doi: “Oi oh daq, au uh 'ni aih pajau
ha'nhéq, ma jah 'mang aih khoi achih ta Sech
Hadroih: ‘Apaq capoch 'meq ca mangai i cwiang
weq pi.'=”

% 23:5 23:5 LEA 22:28.

6 Paul6 loq, 6i ti wi 'bai craq hadrah enh 'nheq
i baiq phe: Mangai Sa-du-sé wa mangai Pha-ri-
si, ¢h Pauld cachech bau déh doi: “Oi! Oh dagq,
au mangai Pha-ri-si. Au con da mangai Pha-ri-si.
Au ma jah 'biq wi hadrah hi ¢6 taiq au lui biac
rih hlai enh mangai cachit.” 7 Bu tang bau c6:
“Mangai Pha-ri-si wa mangai Sa-du-sé ta rahen
ca dabau. Eh 'bai craq hadrah ma enh 'nhéq loh
ca talah broq baiq.” ® Ma jah 'mang aih mangai
Sa-du-sé doi: Uh i ca biac jah rih hlai enh mangai
cachit, uh i ca 'binh plinh, uh i ca yiang cleq,
mahaq mangai Pha-ri-si lui i1 biac aih dig dong.

9 Wi rahen rai eh rai déh. I 'bai thai ranenh,
aih mangai Pha-ri-si yong diq déh ca manoh
rahen ca 'bai mangai 'noiq, doi: “Nhén chaq uh
hnoq biac cleq ma uh lem 06i ti mangai cd. Broq
braiq i 'binh plinh loq yiang cleq khoi doi ca
haq?” 10 Wi tarahen rai éh rai déh bau hom.
Mangai weq linh yuq wi loq jéh cadac Paulo, eh
thé déh linh dung nmoh Pauld enh noi 'bai craq
hadrah ma enh 'nheq, 'rang ahlai 'mut haq ta
don.

11 Mang atiq, Chuaq yong mahno dadeh ca
Pauld. Haq doi: “Ih phai cajap manoh. Ih khoi
anoi hlai biac Au 0i ta Jé-ru-sa-lem 'mang leq, ih
phai anoi hlai biac Au 6i ta R6ma hadai 'mang
aih.”

Mangai Yothaiq Pachac

12 Truh 'ngah, mangai Yothaiq pacliac ca
dabau, wi pachac doi: “Uh acaq, uh 6q tang
'mhoq jah jéh cadac Paul6.” 131 yi hnao 40 ngai
khoi pacliac ca dabau biac c6. 14 Khoi éh, wi lam

chaq 'bai pajau can wa craq broq gau Yothaiq,
doi: “Nhén khoi pachac ca dabau, nhén uh caq
cleq truh jo nhen jéh dac Paul6. 15 Manaiq co,
xin piwa 'bai craq hadrah enh 'nheq, thé mangai
wed linh 'rang haq enh ngia ca pi, broq tiah déh
enh boch biac haq waq ca ro tam, mahaq nhen
khoi padon gom rap ti trong doiq jéh dac haq
adroi ca haq truh ta c6.”

16 Mahaq i moiq ngai gu radam, haq aih mon
Pauld, creo ca Pauld duch, jah loq biac wi ma
khoi pacliac ca dabau aih. Haq mut ta don doi
ca Paulo.

17 Paul6 creo ca dbiq truang linh, doi: “Xin ih
'rang gu radam c6 truh ti mangai weéq linh, haq
i biac enh anoi hlai ca haq.”

18 'Mang aih, dbéiq truang linh 'rang haq lam
truh ta mangai weq linh, haq doi: “Paulé mangai
0i tu, thé au 'rang gu radam co6 truh ti ih. Haq i
biac enh anoi ca ih.”

19 Mangai weq linh rup ti mangai gu radam
aih, 'rang noi crai boch: “Oh i biac cleq enh anoi
hlai ca au?”

20 Haq doi: “Mangai Yothaiq khoi capoch
tuang ca dabau xin ih, hi da éh, 'rang Paul6 yong
enh ngia ca 'bai craq hadrah enh 'nheq, patiah
broq deh boch biac haq waq ca ro tam. 21 Mahaq
Xin 1h paq tang bau wi, ma jah 'mang aih wiiyi
hnao 40 ngai khoi rap ti trong gom Paulé truh.
W1 pachac ca dabau uh caq, uh 6q cleq adroi ca
wi 'nhoq jah jéh cadac Paulé. Manaiq c6 wi khoi
padon, gom toq 1h teo bau.”

22 Mangai weq linh thé gu radam aih hlai. Haq
tanap: “Oh apaq doi ca cabd loq oh khoi anoi hlai
biac c6 ca au.”

Wi 'Rang Pauldé Cwa Sé-sa-ré

23 Khoi eh mangai weq linh, creo ca baiq ngai
doiq truang truh, haq doi: “Hachin jo mang éh,
padon doiq adroi 200 linh lam jenh, 70 linh axéh,
200 linh wé jaoq, lam truh Sé-sa-ré. 2¢ Wa padon
axéh, doiqg Pauld coi, khoi eh 'nong haq truh noi
Phélit, mangai tinh truang.”

25 Hi khoi mangai weq linh aih hadai achih
moiqg capiac tho 'mang co:

26 Claudio Li-si-a,

achih tho c6 boch hmaih Phélit,
mangai tinh truang:

27 Jo jan Yothaiq khoi rup mangai cd6 wa
padon jéh cadac, au 'rang linh tem ta'miaq yoc
haq, ma jah 'mang aih au tang doi mangai co
jan Réma. 28 Au enh loq biac cleq wi ma kian
haq, 'mang aih au 'rang haq truh noi 'bai craq
hadrah enh nheq. 29 Au hnoq wi kian haq toq
biac ranenh da wi haq, mahaq wi uh kian haq
biac leq dang cachit, loq dang ca 6i tu. 30 Eh
au i tang wi tinh ca jéh dac haq. 'Mang aih,
au thé haq truh noi ih. Au hadai am ca 'bai
mangai ma kian haq lam ta ih doiq wi jah kian
haq enh ngia ca ih.

31 Wi mangai linh iu bau c6. Wi 'rang Pauld
trom mang aih, truh An-ti-ba-tri. 32 Xroq eh,

mangai linh axéh lam ti haq truh Sé-sa-ré. 'Bai
linh 'moiq hlai ta don. 33 'Bai mangai c6 truh
Sé-sa-ré, am tho ca tinh truang Phélit, eh doiq
Pauld 06i ta haq. 34]0 tinh truang khoi doc tho,
haq boch Pauld haq loh enh gung leq. Jo haq
khoi loq Paulé loh enh Si-li-si, 35 haq doi: “Jo leq
'bai mangai ma kian ih truh ta c6, au jah tamang
biac ih.” Hi khoi, haq thé wi cléh Pauld 6i ti
hnem bua Hérot.

24

Paulb Enh Ngia ca Phélit

1 Atiq ca aih padam hj, i pajau ha'nhéq, A-na-
nia, lam ti craq broq gau Yothaiq, wa Tet-tu-lu,
mangai rabiaq ca capoch, hadai loh ta Sé-sa-ré,
doiq kian Pauld enh ngia ca tinh truang Phélit.
276 khoi creo 'mut Pauld, Tet-tu-lu baxem kian
Pauld 'mang co: 3 “Oi tinh truang Phélit: Nho ih
ma nhén jah catém rim biac, wa nho can khon
rabiaq ih, jah halih neo hlai bac biac jup jan c6,
uh ke jang leq, mhac ca biac cleq, nhén x6g mane
apo6i ih diq ca manoh. 4 Mahaq au uh enh broq
ih loq lep tagah tam hom, mahaq au xin ih y0c
manoh chiuqg at, tamang toq 'biaq na bau nhen
capoch co.

> “Nheén khoi hnoq mangai ¢6 jo haq lam jap
gung jrog chiu 'bai mangai Yothaiq broq manhai.
Haq mangai broq gau phe wi Mangai Na-xa-ret.
6 Haq hadai enh chaq trong broq amua ca Hnem
Cuh Waiq dai nhén ma jah rup haq. Nhén enh
tinh hiniq haq tiaq ranenh cla nhén, 7 mahaq Li-
si-a, mangai weéq linh truh yoc dui noh haq loh

khoi ca ti nhén. 8 Haq thé dig ca mangai ma kian
haq truh ta ih. Cla ih jah boch haq, 'mang aih
jah loq rim biac ma nhén 'nang kian haq.”

9'Bai mangai Yothaiq hadai wiang capoch troi
bau kian da Tet-tu-lu.

10 Phélit hnhé ti thé Paulé padreo hlai bau.
Paulé doi: “Au loq ih broq cwan tinh hiniq diac
co6 khoi bac hanam, 'mang aih au ma jah lem
bui capoch palem dadeh. 11 Tang ih ti boch, ih
jah loq au toc phdq Jé-ru-sa-lem nhoq jah 12 hi
doig cuh waiq ta Hnem Cuh Waiq. 12 Wi uh lah
hnoq au talech ca cabd, loq baxrong jan broq liq
ta Hnem Cuh Waiq, hnem tagop, loq 0i ta phoq.
13 Eh wi ji uh jah patd ca ro rang biac cleq wi ma
kian au. 14 Mahaq enh ngia ca tinh truang, au
nhan moiq biac, aih au cuh waiq toq Boc Plinh
ma boc yaq nhen khoi cuh waiq Haq, tiaq bau
hnai da Mangai Tiaq Trong Lam ma wi doi uh
troq Ranenh wa au lui diq ca biac ma khoi achih
tiaq Ranenh Méise wa bau achih ta sech mangai
capoch thai Boc Plinh. 15 Aui manoh gom canom
c6 noi Boc Plinh, tiah ca wi c6 diq, aih Iui i
biac rih hlai da mangai ta-atoq wa mangai du.
16 Taiq 'mang aih, au ran weq déh manoh loq,
lem hreo enh ngia ca Boc Plinh wa enh ngia ca
con mangai.

17 “Khoi bac hanam au lam hangai, ¢h au
hlai Jé-ru-sa-lem 'rang dahweq wa 'bac am ca
mangai pa ta jan au. 18 Jo aih, i 'bai mangai
Yothaiq enh gung crong Asi, glam au nang broq
1& bahreo ca dadeh ta Hnem Cuh Waiq. Uh i ca
mangai bac 0i ti au, wa uh i ca biac broq liq

broq lan leq. 19 Mahaq tang wi haq i biac cleq
enh kian au, éh wi khoh truh enh ngia ca 'bai
mangai ma tinh hiniq kian beq! 20 Loq thé wi
'bai craq hadrah enh 'nheq c6 anoi hlai, i toiq 161
cleq 6i ti au, jo au yong enh ngia ca wi. 21 Toq i
moiq na au khoi capoch xam bau déh jo au yong
enh ngia ca wi haq, aih: ‘Hi c6 au 'biq pi hadrah
taiq au lui mangai cachit eh rih hlai.””

22 Khoi eh Phélit thé wi héq, ma jah 'mang aih
haq khoi loq ro ca bau hnai Mangai Da Trong
Lam ma Pauld ma anoi. Haq doi: “Jo leq craq
Li-si-a loh, au tinh hlai biac c6.” 23 Hi khoi haq
creo ca doiq truang gom rap Pauld, mahaq doiqg
haq jah lam hlai toq 'biaq, €h am ca wi bua haq
lam hmaih wa am ca haq dahweq cleq haq nhet.

24 Toq 'biaq hi atiq ca aih, Phélit wa mai haq
Pru-si-la, mangai Yothaiq truh, thé wi creo ca

Pauld loh anoi ca wa biac manoh canom ca
Chuaq Jéxu Crich. 25 Mahaq jo Pauld anoi biac

ta-atoq, biac log weq dadeh wa biac hadrah hi
ma atiq, Phélit tarit, doi: “Héq manaiq ih hlai
beq, gom jo leq i jo tamaih lem, éh au creo ca ih
hom.” 26 Mahaq Phélit hadai ngeh ca Pauldé am
ca haq 'bac rot manoh, 'mang aih haq bac yang
thé Pauld truh ti haq wa capoch tuang ca dabau.

27 Baiq hanam atiq, P6-xi-u Phétu broq tinh
truang thai Phélit. Taiq Phélit enh broq waq ca
lem ca manoh jan Yothaiq, haq ma jah x6q cléh
yot Paul6 ta hnem tu.

25

Paul6 xin Chiuq Hadrah Enh Ngia ca Sésa

1Phétu broq tinh truang bu jah piq hi, haq loh
enh Sé-sa-ré toc phoq Jé-ru-sa-lem. 2 Ta aih i wi
pajau can wa 'bai mangai gu craq Yothaiq kian
Paulé. 3 Wi xin Phétu am Paul6 hlai ta Jé-ru-
sa-lem, ma jah 'mang aih wi haq khoi pacliac ca
dabau, padon jéh cadac Paul6 roc trong. 4 Mahaq
Phétu teo wi: “Pauld x0q 0i cléh ta tu ta Sé-sa-
ré. Au hadai padon hlai ta phoq aih. 5 'Mang aih,
toq 'biaq ngai ta 'bai mangai ma weq cwiang 0i
ta pi, phai lam ti au loh ta aih. Tang mangai aih
broq tbéiq cleq, pi jah kian haq.”

6 Phétu 6i ti wi yi hnao 10 hi, khoi eéh haq
loh Sé-sa-ré. Hi da eéh, haq hangui noi tinh
hiniq thé wi 'rang Paul6. 7 Pauldé bu truh, wi
mangai Yothaiq 0i phéq Jé-ru-sa-lem hadai truh.
W1 yong dudan ca Pauld yoc bac biac kian hag,
mahaq uh i ca biac cleq ma jah ta'moq tdiq ca
haq.

8 Paul6 padreo hlai bau doi: “Au uh lah broq
biac cleq uh troq ranenh mangai Yothaiq, ca
Hnem Cuh Waiq loq enh tajraq hlai ca Sésa.”

9 Mahaq Phétu enh broq lem manoh mangai
Yothaiq, 'mang aih haq boch Pauld: “Ih enh toc
Jé-ru-sa-lem doiq hadrah hiniq c6 enh ngia ca
au uh?”

10 Paul6 téo haq: “Au mang yong enh ngia
ca noi tinh hiniq Sésa, aih noi au phai chiug
hadrah. Au uh i ca 16i cleq ca mangai Yothaiq,
tiah ca ih ma khoi loq. 1! 'Mang aih, tang au
broq uh troq ca ranenh, loq broq biac leq dang
cachit, au uh choiq cachit! Mahaq tang wi kian
au, mahaq chaq uh hnoq au i tdiq cleq, 'mang

aih uh i ca mangai leq jah am au ca wi haq. Biac
aih au xin jah hadrah enh ngia ca Sésa!”

12 Khoi ca aih Phétu tinh hlai deh ca 'bai
mangai tah bau, éh haq doi: “Ih khoi xin jah
Sésa hadrah, 'mang aih ih phai truh ti Sésa.”

Paulb Enh Ngia ca Ac-rip-ba

13 Khoi ca aih toq 'biaq hi, bua Ac-rip-ba wa
'Bé-ré-nit truh Sé-sa-ré hmaih ca Phétu. 14 Wa
0i hlai ta aih bac hi, 'mang aih Phétu anoi biac
Pauld ca bua. Haq doi: “I moiqg ngai Phélit doiq
haq 06i tu ta c6. 15]J0 au 6i ta Jé-ru-sa-lem, 'bai
pajau can wa 'bai craq broq gau jan Yothaiq, suq
do kian haq, thé au hadrah ta'moq toiq ca haq.

16 “Au teo wi: Tiaq ranenh mangai Réma, uh
jah ta'moq tdig ca mangai leq j0O mangai aih
'nhoqg yong enh ngia ca mangai ma kian doiq
hi hatéo hlai palem dadeh. 17]06 'bai aih truh ta
cd, au uh gom hom, mahaq hi atiq au ha'ngui
noi tinh hiniq, thé wi 'rang Paul6 truh. 18 'Bai
mangai ma kian haq yong enh ngia ca noi tinh
hiniq, mahaq uh i ca biac cleq ma jah ta'moq
ca haq troi au ma hém ta manoh. 19 Wi rahen
biac daoq da wi haq wa biac moiqg ngai hiniq
Chuaq Jéxu khoi cachit, mahaq Paul6é doi joq
'mang Mangai c6 0i rih. 20 Biac wi tarahen aih,
au uh 'ni tiaq pah leq, 'mang aih au boch Paulo:
Ih enh hlai phoq Jé-ru-sa-lem doiq hadrah biac
aih uh? 21 Mahaq Paul6 xin biac haq doiq ca bua
Sésa hadrah. 'Mang aih au cléh haq ta hnem tu,
gom truh hi au thé wi 'rang haq ca Sésa.”

22 Ac-rip-ba doi ca Phétu: “Au enh tang bau
mangai aih.”

Phétu téo haq: “Hi da éh ih jah tang.”

23 'Mang aih hi atiq, bua Ac-rip-ba wa yaq
'‘Bé-ré-nit truh nhom nhin cadiang mut ta noi
hadrah, ti 'bai cwan can wa 'bai gu craq ta phoq
aih. Phétu thé wi 'rang Paul6 truh. 24 Khoi
eh Phétu doi: “Oi bua Ac-rip-ba wa diq ca 'bai
mangai i mat ta c6. Diq ca pi hnoq mangai co.
Diq ca jan Yothaiq enh ta'moq t6iq ca haq ta Jé-
ru-sa-lem wa ta Sé-sa-ré hadai. Jo aih wi creo
bau déh doi, mangai aih uh dang ca rih hom!
25 Mahaq au chaq uh hnoq biac cleq haq ma
dang cachit. Taiq cla haq khoi enh anoi biac
haq truh ca Sésa dai au ma tinh ca thé wi 'rang
haq truh ta Rdma. 26 Mahaq au 'nhoq jah loq joq
'nang 'mang leq doiq hi achih jaiq atdoc ca bua
Sésa, doi ca bua loq biac haq. 'Mang aih, au thé
haq truh enh ngia ca pi adroi dong angia bua Ac-
rip-ba doiq bua boch haq waq ca chaq jah biac
haq, eh au jah achih atdc ca bua Sésa. 27 Ma jah
'mang aih, tang au thé mangai 0i tu lam truh ta
bua Sésa mahaq uh achih ca bua loq haq i toiq
cleq, aih uh troq diq jaq.”

26

Pauld Capoch Palem Dadeh Enh Ngia Bua Ac-
rip-ba

170 aih bua Ac-rip-ba doi ca Pauld: “Ih jah
capoch doih dadeh.”

Paul6 hnhe ti, hi khoi haq capoch palem dadeh
'mang c6: 2 “Oi blia Ac-rip-ba, au lem bui diq jaq,
hi c6 jah capoch palem dadeh enh ngia ca bua,
dig ca biac 'bai mangai Yothaiq kian au. 3 Ma

jah 'mang aih bua loq ro trong ranenh mangai
Yothaiq, wa hadai loq ca biac tarahen da wi hagq.
'Mang aih, xin bua ran at deh manoh tamang
bau au.

4 “Au caq 0i 'mang leq enh jo 6i 'yoh, noi gung
au wa ta phoq Jé-ru-sa-lem, 'bai mangai Yothaiq
log diq. 5 Tang wi haq enh anoi hlai biac c6,
wi haq loq khoi dunh, au mangai Pha-ri-si, aih
phe rih troq deh trong ranenh da daoq nhen.
6 Manaiq au yong chiuq hadrah, taiq au gom
canom ca bau Boc Plinh, khoi huaq ca boc yaq
nhén. 7 Hadai gom canom troi au, i 12 hadrong
hadrech Is-ra-én diq ca manoh waiq khan ca Boc
Plinh rim hi rim mang, gom canom bau aih jah
truh joq 'nang. Oi bua, taiq biac gom canom aih,
au ma jah 'big mangai Yothaiq kian. & Gleq pi ma
jah uh lui Boc Plinh broq mangai cachit jah rih
hlai?

9 “Au hadai khoi lah hem ta manoh chaq bac
trong doiq hi tajraq hlai ca hiniq Chuaq Jéxu,
Mangai Na-xa-ret. 10 Joq nang au khoi broq biac
aih 0i ta Jé-ru-sa-lem. Au khoi jah 'bai pajau can
am cwilang, rup cléh ta tu bac mangai hadroih,
wa jo wi jéh dac 'bai aih, au hadai moig manoh.
11Bac yang au khoi lam enh hnem tagop c6, truh
hnem tagop tau, padit padiang wi, rup wi, thé
wi doi dadeh pi tiag Chuaq Jéxu hom, eh thé wi
capoch 'meq dung Boc Plinh. Au loh noih ca wi
diq jaq, lam ti rup wi, truh hloi ta phoéq Diac
'noiq.

12 “'"Mang aih, au yoc cwiang enh 'bai pajau
can, toc phdoqg Pamat. 13 Lam roc trong, jo 'ne
hi, au hnoq i aiq can ngah enh plinh xreo 'ngah

ca-ah déh yi hnao ca mat mahi, xreo wawenh ca
au wa 'bai mangai ma lam ti au. 14 Diq ca nhen
cro ta taneh. Au tang bau capoch bau Hébru doi
ca au: ‘Oi Saulo, 6i Saulo, gleq ih ma git 'bon ca
Au? Th daq troq long hin broq jiq ca ih raq!’

15 “Au boch Haq: ‘Waiq Chuaq, Ih cabd?’

“Haq doi: ‘Au Chuaq Jéxu, Mangai ih ma git
'bon ti chaq rup. 16 Mahaq yong beq, Au loh
mahno ca ih, taiq Au yoc ih broq hapong Au,
thé 1h anoi hlai ca wi biac ih ma hnoq hi co, wa
biac Au jah mahno am ca ih atiq c6 éh. 17 Au jah
wed ban ih claih enh jan Yothaiq wa mangai jan
moiq, aih jan Au ma thé ih truh. 18 Ih jah péh
mat wi, waq ca wi loh khoi enh noi clam cléiq
jah truh noi 'ngah 'ngai, cadac cwiang itai enh
noi can kiac Satan lam truh ti Boc Plinh. Nho wi
lui candom ca Au, wi haq jah baxdng t6iq 16i, am
ca wi diq dong biac leq Haq ma huaq ca diq ca
rim ngai Haq ma khoi nhan, aih con caiq Haq.’

19 “Oi buia Ac-rip-ba, pang aih au uh htia uh iu
biac ma Chuaq Jéxu khoi mahno ca au enh plinh.
20 Mahaq au anoi hnai mangai ta ph6q Pamat
baxem adroi, hi khoi anoi ca wi ta phoq Jé-ru-sa-
lem, dig ca gung Judia wa diq ca jan 'noiq doiq
wi cadac deh manoh broq tdig, tawih lui canom
ca Boc Plinh, hi khoi broq biac ma lem waq ca
jah loq joq 'nang wi haq khoi cadac manoh broq
toiq 16i. 21 Taiq biac aih raq wi mangai Yothaiq
ma jah rup au ta Hnem Cuh Waiq, éh wi tinh
ca jéh cadac au. 22 Mahaq nho Boc Plinh weq
ban au jah rih truh hi c6, doiq anoi hlai diq ca
mangai, enh mangai 'yoh truh mangai can. Au

uh capoch cleq tam enh gung ca biac ma mangai
capoch thai Boc Plinh wa Moise khoi doi jah truh
eh: 23 aih Chuaq Jéxu Crich phai chiuq jiq xa.
Haq Mangai adroi jah rih hlai enh mangai cachit,
'rang can 'ngah doiq jah déch mangai Yothaiq wa
mangai jan 'noiq.”

24 Pauld 'mang capoch 'mang aih doiq palem
dadeh, Phétu déh bau doi ca haq: “Oi Pauld taiq
ih hoc bac hrinh, ih khoi loh ca ranhua.”

25 Mahaq Pauld doi: “Oi tinh truang, au uh i
loh ca ranhua. Au capoch biac joq 'nang wa bau
troq. 26 Bua loq ro biac c6, taiq 'mang aih au
cajap manoh anoi hlai enh ngia ca haq. Au loq
uh i ca biac cleq haq ma uh loq, ma jah 'mang
aih biac ¢6 joq 'nang uh i broq hlép! 27 Oi bua
Ac-rip-ba, bua lui 'bai mangai capoch thai Boc
Plinh uh? Au loq bua lui wi.”

28 Bua Ac-rip-ba doi ca Paulé: “Ih hwaq jah
broq ca au wia con caiq Crich?”

29 Pauld doi: “Uh ké manaiq loq bla éh, au xin
Boc Plinh am ca bua, wa diq ca 'bai mangai ma
tang au capoch hi co, wia tiah ca au, enh gung
ca bilac caxi mem co!”

30Khoi €h, bua, tinh truang, yaq 'Bé-ré-nit, wa
diq ca 'bai mangai ma ha'ngui ta aih, yong. 31]0
wi loh khoi enh aih, wi haq doi ca dabau: “Biac
caq 0i da mangai c6 uh i dang cachit loq mut
hnem tu.”

32 Bua Ac-rip-ba doi ca Phétu: “Tang mangai
cd 'nhoqg xin bua Sésa hadrah biac haq, éh au
jah ca'naih haq.”

27

Paulbé Lam ta Ph6q Roma

176 wi khoi pajaq ca nhen lam I-ta-li tiaq trong
diac raxiq, wi jao Pauld6 wa mangai 0i tu ma
'noiq ca doiq truang, hiniq haq Ju-li-ut, linh gom
rap da bua. 2 Nhén toc bong truh enh A-tra-mit,
padon lam bac gung roc 'bo diac raxiq ta gung
Asi. 'Mang aih, bong loh lam. A-ri-tac mangai
Ma-xé-doan, 0i phoq Té-sa-16-ni-ca hadai lam ti
nhen.

3 Hi atigq nhén truh Sidon. Poéiq truang Ju-li-
ut xa-0ch ca Paulo, am haq lam hmaih déh ca
'bai bua doiq wi jah am ca haq rim biac haq ma
nhet. 4 Loh khoi enh aih, taiq i cayeo dalui, ma
jah nhén ep lam ti kenh pleo Kittim. > Atiq ca
nhen cwa diac raxiq gung Si-li-si wa gung Bam-
phi-li, nhén truh Mira ta gung Lisia. 6 Oi ta aih,
doiq truang hnoq i moig toq bong enh A-lec-
xan-tri truh padon lam I-ta-li, nhén toc bong aih.
7 Bong nhén ep cadau adia wa diq bac hi men
truh da-adang ca phoqg Nidon. Taiq cayeo dalui
déh hrin, bong phailam ti kenh pleo Crété, haten
ca Sanmoén. & Nhen khoi chiug lam ca xa trong
aih, bong truh moiq noi, wi creo Chua Bong Lem,
haten ca phoqg Lasé.

9 Nhén 6i dunh hi ta aih hwaq truh khé 10, jo
cO tang lam bong trong diac raxiq diq jaq yat.
10 Pauld pardng wi doi. “Oi oh daq: Au hnoq
biac lam trong diac raxiq pang c0 diq jaq yat,
uh xai raliang toq ca hang wa bong, mahaq xam
'bai mangai ta bong c6 hadai.” 11 Mahaq dbiq
truang, lui bau mangai weq bong wa craq bong

yi hnao ca lui bau Pauldé. 12 Noi achat bong aih
uh lem ca bong 6i dunh jo ralim, 'mang aih bac
wi mangai 0i ta bong doi, phai loh lam ran truh
noi achat bong ta Phénit, doiq 6i do doiq cwa
jo ralim. Jang Phénit, aih noi achat bong pleo
Crété. Ta aih i baiq trong loh, moiq trong ngia ta
pah 'ma mahi mut, moiq trong ngia ta pah 'ngeo
mahi mut. Wi 6i do noi aih doiq cwa jo ralim.
Bahut Pacram Bong

13 Hnoq cayeo pah 'ma ca mat mahi loh baxém
hl6i adia, wi xoh wi jah lam truh noi wi ma enh
truh. Wi déech atoc gléh ma cat padrang bong,
lam roc tiaq haten ca 'bd pleo Crété. 14 Khoi ca
aih uh dunh hi, i bahut diq jaq déh hloi enh pleo
dang loh, hiniq aih U-ra-qui-16n. 15 Bahut rapat
bong loh tane diac. Nhén uh nui lam dang lui
ca cayeo bahut, ma jah nhén doiqg bong lam tiaq
pah cayeo hl6i. 16 Bong hiu pagat trong jéq pleo
'yoh, hiniq Coda. Nhén xa diq jaq men jah dech
deh bong 'yoh atdc cat ta bong can. 17 Wi waq ca
bong uh hiaq cadau, éh yoc caxi mem chaq trong
cat griaq enh canam bong can. Wi yuq bong
log mut noi toih ta braih gung Sutin, 'mang aih
wi ca'nith mem ma broq gléh bong, hi khoi doiq
cayeo nmong bong lam. 18 Truh hi atiqg, bahut hl6i
x0q 0i déh, wi ca'nih cadac hang ta diac raxiq.
19 Khoi piq hi, cla nhen hwenh dac 'bai nge enh
bong ca'nih ta diac raxiqg. 20 Khoi bac hi, nhén
uh jah hnoq mat mahi loqg mat halong. Cayeo
x0q 0i hléi déh, nhen hem pi 6i jah rih.

21 Nhén pi acaq khoi dunh, Pauld yong enh
ngia ca wi doi: “Oi oh daq au, tang hi adroi pi

tamang bau au, apaq loh enh Crété, 'mang aih
ben uh hiaqg glam biac yat wa biac raliang piang
cd. 22 Manaiq c6 au doi ca pi: Phai cajap manoh,
uh i ca mangai leq ta pil ma cachit, mahaq toq
bong c6 éh ma hnhung. 23-24 Ma jah 'mang aih
mang hnéeh i moiq ngai 'binh plinh da Boc Plinh
yong enh ngia ca au doi: ‘Oi Pauld! Apaq yuq,
taiq ih phai yong enh ngia ca Sésa. Boc Plinh
jah dech ih wa dig ca mangai ma 0i ta bong ti
ih.” 25 'Mang aih pi phai cajap manoh. Au lui
Boc Plinh jah broq 'mang ca bau Haq ma doi ca
au. 26 Mahaq bong bén c6 eh jah tai mut ta moiq
pleo.”

27 Khoi 14 mang, bong nhén x6q 6i dong ta'ne
diac raxiqg A-dri-a-tic taiq 'biq bahut hléi. Truh
'ne mang 'bai mangai ma broq biac ta bong xoh
khoi ten truh 'bo. 28 Wi ca'nih caxi ma hadro
diac jruq toih, hnoq 0i jruq 20 plaih; lam tam yi
hangai canih hom, hnoq 6i 15 plaih. 29 Jo aih wi
yuq bong loq glam hmu, wi ca'nih pon toq mem
ma broq gléh enh cloh bong doiq padrang bong.
Wi haq ngeh canom plinh renh 'ngah. 30 'Bai
mangai ma broq biac ta bong chaq trong cadac
bong cadau mot. Wi haq patiah ca lam ca'nih
mem ma broq gléh enh gau bong, hi khoi wi
haq ca'nih bong 'yoh loh enh bong can doiq wi
haq hi cadau mot. 31 Mahaq Pauld doi ca déiq
truang wa 'bai linh: “Tang 'bai mangai c6 uh 0i
ta bong, 'mang aih bén uh jah déch.” 32'Bai linh
cat cadac caxi bong 'yoh, 'mang aih bong 'yoh
clih deh ta diac raxiq.

33]0 plinh ten 'ngah, Paulé pariaq thé rim ngai

acaq: “Khoi jah 14 hi c6 pi ngéh gom 'nhoq lom
caq cleq. 3¢ Manaiq au pariaq ca pi, caq beq doiq
hi yoc hlai padren. Diq ca pi uh hiaqg i ma leq ma
hnhung, yoc ca moiq hadrang xac gau.” 35 Khoi
ca aih Paul6 yoc 'benh, mane ap6i Boc Plinh enh
ngia ca wi, hi khoi haq goh caq. 36 Rim ngai jah
along, lem bui ta manoh. 'Mang aih diq ca wi
hadai caq 'benh. 37 Dig ca wi 0i ta bong jah 276
ngai. 38 Caq géh, wi haq ca'nih dong diq dahweq
caq ta diac raxiq waq ca bong heo.

Bong Bit Taneh Padah Padech

39 Truh jo daxroq, dig ca wi uh ni ca dadeh 6i
noi leq, mahaq wi hnoq moiq toq winh i braih ti
kenh. Wi tinh ca dabau chaq trong 'mut bong ta
winh aih doiq jah tdc ta noi aih. 40 'Mang aih wi
cat cadac caxi gléh ma dung bong ta diac raxiq,
doih caxi ma cat long panai, hi khoi ca'nih bai 6i
ta gau bong, waq ca cayeo hloi 'mut bong ta 'bo.
41 Bong hiu mut noi diac daxrup glam noi toih,
eh gau bong bit ta braih hlac, pi jah tadroq; diac
lai laq glam cloh, bong padah padech.

42 'Bai linh hatinh ca dabau jéh cadac diq 'bai
mangai tu, yuq loq i mangai claih glai diac toc ta
'b0 cadau mot. 43 Mahaq d6ig truang enh dech
Pauld. Haq uh thé broq 'mang aih. Haq thé diq
ca wi, ma leq loq glai, hadruc ta diac glai mut
ta 'bo adroi. 44 Mangai ma 'moiq oc 'bai capiac
ha'nech bong ma padah, 'mang aih diqg ca wi jah
toc ta 'bo.

28

Pauléb Oi ta Pleo Manta

170 nhen khoi claih enh noi yat toc ta 'bo, nhén
men loq ca pleo aih hiniq haq Manta. 2'Bai tamoi
0i ta aih broq lem, xa-och ca nhen. Taiq plinh
me tanget, wi buh unh am ca nhen. 3 Pauld yoc
moiq achauq long unh haq buh ta tanuh. I moiq
toq bih plong loh enh achauq long unh aih cap
atua ati haq. 4 Wi hnoq bih atua cap ti ti haq,
wi doi ca dabau: “Mangai c6 joq 'nang mangai
jéh dac mangai. Haq khoi jah claih enh diac
raxiq, mahaq biac ta-atoq x6q uh doiq haq rih.”
> Mahaq Pauld da'réh cadac bih aih clih ta tanuh
unh. Paul6 uh hiaq troq cleq. ¢ Diqg ca wi 6i ta aih
xoh deh cong haq éh, tajoi 'moi jo aih haq tacro
ta taneh cachit. Wi gom dunh hnoq haq uh hiaq
troq cleq. Wi hamaih doi ca dabau: “Haq c6 tiah
ca moiq yiang enh plinh!”

7Haten ca aih i ndi taneh da mangai craq pleo
aih, hiniq haq Bup-li-u. Haq dih yoc nhén wa loq
xa-6ch ca nheén diq jaq, ong nhen hlai hnem
haq, 'mi nheén acaq jlang. Nheén 6i ta hnem hag
piq hi. 8 Baq Bup-li-u uh hroc tég chac ich loh
mahem. Haq ep cui ta juang. Pauld mut ti
haq, béq ti ta chac haq, waiq khan haq jah bréh.
9 Hnoq 'mang aih, diq ca wi mangai uh hroc o6i
ta pleo lam truh ti Pauld. Eh diq ca wi hadai
jah bréh. 10 Wi haq loq waq ca nhén diq jaq. Jo
nhen lam, wi am ca nhen tau dahweq caq nhen
ma nhet ca wagq.

Pauldé Truh ta Phdq Roma
11 Atiq ca aih piq khé, nheén t6c bong truh enh
A-lec-xan-tri. Bong c0 khoi 0i diq ca jo ralim
jang pleo aih. Bong nhén ma lam, hiniq haq Con

Camia Cal6. 12 Truh Si-ra-cu-so, nhén 6i ta c6 piq
hi. 13 Enh aih, nhén lam truh phoqg Ré-ghi-um.
Hi atiq i cayeo pah 'ma ca mat mahi loh, hléi
déh, 'mang aih baiq hi hom nhén truh phoq Bu-
t6-1i. 14'Bai oh daq 6i ta aih thé nhén 6i hlai ti wi
haq tapeh hi. Khoi ca aih nhén toc phdéq Roma.
15 'Bai oh daq 0i ta phdq c6 hia i nhen truh. Wi
lam truh ta choqg creo Xan Ap-bi-u wa jang noi
Piq Toq Hnem Tamoi Oi Po dih yoc nhén. Jo
Pauld hnoq wi oh daq, haq mané ap6i Boc Plinh,
eh broq ca haq cajap manoh. 16]Jo nhén khoi truh
phdg Réma, dbdiqg truang am Paul6 jah 0i crai ti
moiq ngai mangai linh doiq weq hag.

17 Atiq ca aih piq hi, Paul6é tagop wi mangai
gu craq Yothaiq. Jo wi truh, haq doi ca wi: “Oi
oh daq au, au uh lah broq biac cleq tajraq hlai
ca jan bén, loq broq uh troq ca ranenh boc yaq
ben, mahaq au 'biq rup ta phéq Jé-ru-sa-lem, hi
jao am au ca mangai Réma. 18 Wi hadrah biac
au, hnoq au uh broq tbéiq cleq dang cachit. Wi
enh ca'naih au. 19 Mahaq mangai Yothaiq uh enh
canaih au. 'Mang aih au phai xin anoi biac au
ca Sésa. Mahaq au truh ta c6 uh xai doiq hi kian
jan bén. 20 Taiq biac aih ma jah au xin glam wa
capoch tuang ca pi. Taiq biac gom ngeh da jan
Is-ra-én, au ma jah 'biq wi cat xam caxi mem
tagwat c0.”

21Witeo haq: “Nhen uh lah hnoq tho enh gung
Judia anoi hlai biac ih, wa uh i ca oh daq leq truh
anoi hlai ca nhen biac 'meq leq ca ih. 22 Mahaq
nhén enh loq ih hém 'mang leq ca bau hnai ma
neo c6, ma jah 'mang aih nhén loq wi tajraq hlai

ca bau hnai aih rim noi.”

23'Mang c6, truh hi wi ma khoi pajaq ca dabau,
wi lam truh bac, tagop ta hnem Paul6 ma 0i
do. Enh xroq truh xéq haq anoi hlai ca wi Bau
Lem Diac Boc Plinh, yoc sech Ranenh Méise wa
sech Mangai Capoch Thai Boc Plinh, ran capoch
panhet wi lui Chuaq Jéxu. 24 Ta aih i ngai tang
bau haq, wi jah lui Chuaq, i 'nah ngai uh waq
lui. 25 Atig ca Paul6 capoch bau c6, wi th moiq
manoh ca dabau. Eh wi padon loh lam. Pauld
doi: “Yiang Hadroih khoi yoc mangai capoch
%hai Boc Plinh, aih Esai, doi ca boc yaq pi joq

roq:
26 “‘Phai lam truh jan c6 doi:
“Piidon tamang, mahaq uh 'ni tang cleq.
Pi i mat ngan ma uh hnoq cleq.”
27 Ma jah 'mang aih manoh jan c6 cadoq.
Don wi clich, mat wi ca'nhip,
eh yuq déh mat wi loq hnoq,
don loqg tang, manoh wi loq hém,
eh wih hlai ti Au wa Au jah broq bréh ca
Wi.'%

28 “'Mang aih, pi phai loq biac dech claih da
Boc Plinh ¢6 khoi 'rang truh ca mangai jan moigq,
eh wi haq loq tamang tiaq!”

29 Jo Pauld capoch bau géh, 'bai mangai
Yothaiq loh hlai, rai tarahen ca dabau diq jaq.

30 Pauld 6i jah baiq hanam ta hnem haq ma
khoi rot do aih. Haq dih yoc oh daq leq ma loq
lam hmaih ca haq. 31 Haq anoi hlai ca wi Diac

% 28:27 28:27 Esai 6:9,10.

Boc Plinh, ydoc manoh tanuq hnai wi Bau Chuaq
Jéxu Crich, uh i ca mangai leq tat khech.

